
ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ 
ᐱᖁᔭᖏᓐᓂᒃ 

(ᐊᖏᕈᑕᐅᔪᖅ ᔫᓂ 06, 2003) 
 
ᑲᒥᓴᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑎᕗᖅ ᐅᑯᓂᖓ: 
 
1. ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᑦ 
ᐋᖅᑭᒋᐊᖅᑕᐅᒃᑲᓐᓂᖅᐳᑦ ᑖᔅᓱᒨᓇ ᐱᖁᔭᑎᒍᑦ. 
 
2. ᐊᑎᖓ ᐱᖁᔭᐃᑦ ᐊᓯᔾᔨᖅᑕᐅᔪᑦ ᑕᐃᔭᐅᓂᖃᓕᖅᖢᑎᒃ ᓄᓇᕐᔪᐊᓕᒫᒥ 
ᓂᐅᕕᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᕐᓂᕐᒧᑦ ᐱᖁᔭᖓᓐᓄᑦ.  
 
3. ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ ᐃᓚᖓ 1 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ 
ᑎᑎᕋᖅᓯᒪᔪᖅ ᐃᓇᖏᕈᑕᐅᓪᓗᑎᒃ: 
 
ᑐᑭᖏᑦ 
1. (1) ᑕᕝᕙᓂ ᐱᖁᔭᒥ, 
 
“ᐋᕿᒋᐊᒃᑲᓐᓂᖅᓯᒪᔪᖅ ᑭᒡᓕᖃᖅᑎᑕᐅᓂᖓ ᐱᕝᕕᖃᕐᕕᐅᔪᑉ ᐊᖏᖃᑎᒌᒡᔪᐊᕈᑕᐅᔪᑉ” ᑐᑭᑲᖅᑐᖅ 
ᐃᒪᓐᓇ ᐊᖏᖃᑎᒌᒡᔪᐊᕈᑕᐅᔪᖅ ᑭᒡᓕᖃᖅᑎᑕᐅᓂᖓᑕ ᐱᕝᕕᖃᕐᕕᐅᔪᑉ ᑕᕝᕙᓂ ᓄᓇᕐᔪᐊᓕᒫᒥ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐋᕿᒋᐊᖅᑕᐅᓯᒪᔪᒧᑦ ᐋᕿᒃᑕᐅᓚᐅᖅᑐᑦ ᒪᓕᒃᑕᐅᔭᕆᐊᖃᖅᑎᑕᐅᔪᒃᑯᑦ 
ᐋᕿᒋᐊᕈᑕᐅᔪᒃᑯᑦ ᐊᖏᖃᑎᒌᒡᔪᐊᖑᔪᒧᑦ ᑭᒡᓕᖃᖅᑎᑕᐅᓂᖓᑕ ᐱᕝᕕᖃᕐᕕᐅᔪᒧᑦ ᓄᓇᕐᔪᐊᓕᒫᒥ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ, ᑎᑎᕋᖅᓯᒪᓂᖓ ᐋᕿᒃᑕᐅᓯᒪᓪᓗᓂ ᒪᓕᒃᑕᐅᓪᓗᓂ ᐃᓛᒃᑰᖅᑐᖅ XIV 
ᑕᕝᕙᓂ ᐋᕿᒃᑕᐅᓚᐅᖅᑐᑦ ᒪᓕᒃᑕᐅᔭᕆᐊᖃᖅᑎᑕᐅᔪᓂ ᐊᒻᒪᓗ ᐋᕿᒃᑕᐅᓯᒪᓪᓗᑎᒃ 
ᐃᓚᓕᐅᓯᒪᔪᒧᑦ ᐱᖁᔭᒧᑦ 3; (Amended Limitation Convention) 
 
“ᑭᒡᓕᖃᖅᑎᑕᐅᓂᖓ ᐱᕝᕕᖃᕐᕕᐅᔪᑉ ᐊᖏᖃᑎᒌᒡᔪᐊᕈᑕᐅᔪᑉ” ᑐᑭᑲᖅᑐᖅ ᐃᒪᓐᓇ 
ᐊᖏᖃᑎᒌᒡᔪᐊᕈᑎᐅᔪᖅ ᑭᒡᓕᖃᖅᑎᑕᐅᓂᖓᑕ ᐱᕝᕕᖃᕐᕕᐅᔪᑉ ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ 
ᓂᐅᕕᐊᖑᕙᒃᑐᓄᑦ ᒪᑐᐃᖅᑕᐅᓚᐅᖅᑐᖅ ᐊᑎᓕᐅᕈᑕᐅᓪᓗᓂ ᓂᐅ ᔪᐊᒃᒥ ᔫᓂ 14, 1974-ᒥ, 
ᑎᑎᕋᖅᓯᒪᓂᖓ ᐋᕿᒃᑕᐅᓯᒪᓪᓗᓂ ᐃᓚᓕᐅᓯᒪᔪᒧᑦ ᐱᖁᔭᒧᑦ 2-ᒥ; (Limitation Convention) 
 
“ᒥᓂᔅᑕ” ᑐᑭᖃᖅᑐᖅ ᒥᓂᔅᑕᖓᑦ ᐱᓕᕆᐊᖃᖅᑎᑕᐅᔪᖅ ᑕᒪᑐᒪ ᐊᐅᓚᑕᐅᓂᖓᓂᒃ ᐱᖁᔭᒥᒃ; 
(Minister) 
 
“ᐋᕿᒃᑕᐅᓚᐅᖅᑐᖅ ᒪᓕᒃᑕᐅᔭᕆᐊᖃᖅᑎᑕᐅᔪᖅ” ᑐᑭᓕᒃ ᐃᒪᓐᓇ ᐋᕿᒃᑕᐅᓚᐅᖅᑐᖅ 
ᒪᓕᒃᑕᐅᔭᕆᐊᖃᖅᑎᑕᐅᔪᒥᒃ ᐋᕿᒍᑕᐅᔪᒥᒃ ᐃᓱᓕᕝᕕᓕᐊᕕᓂᑦ ᐊᖏᖃᑎᒌᒡᔪᐊᕐᓂᒃᑯᑦ 
ᐃᓱᓕᕝᕕᖃᖅᑎᑕᐅᔪᒧᑦ ᐱᕝᕕᒃᓴᖓᓂᒃ ᓄᓇᕐᔪᐊᓕᒫᒥ ᓂᐅᕕᐊᒃᓴᖃᖃᑦᑕᕐᓂᖅ ᐱᖁᑎᓂᒃ 

ᑖᓐᓇᐅᔪᒥᒃ ᒪᑐᐃᖅᑕᐅᓚᐅᖅᑐᒥᒃ ᐊᑎᓕᐅᖅᑕᐅᓂᐊᕐᓂᕐᒧᑦ ᕕᐊᓇᒥ ᐅᓪᓗᖓᓂ ᐄᐳᕈ 11, 
1980; (Protocol) 
“ᓂᐅᕕᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᕐᓂᖅ” ᑐᑭᖃᖅᐳᖅ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᑕ 
ᐊᖏᖃᑎᒌᒡᔪᐊᕐᓂᖓᑦ ᐊᖏᖃᑎᒌᖑᔪᒧᑦ ᓄᓇᕐᔪᐊᓕᒫᒥ ᓂᐅᕕᖃᑦᑕᕐᓂᕐᒧᑦ ᒪᑐᐃᖅᑕᐅᓚᐅᖅᑐᖅ 
ᐊᑎᓕᐅᖅᑕᐅᒍᑕᐅᓪᓗᓂ ᕕᐊᓇᒥ ᐅᓪᓗᖓᓂ ᐄᐳᕈ 11, 1980, ᑎᑎᕋᖅᓯᒪᓂᖓ ᐋᕿᒃᑕᐅᓯᒪᔪᖅ 
ᐃᓚᓕᐅᓯᒪᔪᒧᑦ 1-ᒥ. (Sales Convention) 
 
ᐅᖃᐅᓰᑦ ᐊᒻᒪᓗ ᐅᖃᕈᓯᐅᔪᑦ 

(2) ᑕᒪᐃᑕ ᐅᖃᐅᓰᑦ ᐊᒻᒪᓗ ᐅᖃᕈᓯᐅᔪᑦ ᐊᑐᖅᑕᐅᔪᑦ ᑕᕝᕙᓂ ᐱᖁᔭᕐᒥ ᐊᔾᔨᒌᒥᒃ 
ᑐᑭᖃᖃᑎᒌᒃᑐᑦ ᐊᔾᔨᒋᔭᖏᓐᓂ ᐊᒻᒪᓗ ᐅᖃᕈᓯᖃᑎᒋᔭᖏᓐᓂ ᐊᑐᖅᑕᐅᔪᓂ ᐊᖏᖃᑎᒌᒡᔪᐊᒥ 
ᐋᕿᒃᑕᐅᓯᒪᔪᓂ ᐃᓚᓕᐅᓯᒪᔪᓂ ᐱᖁᔭᒧᑦ 1-ᒥᑦ 3-ᒧᑦ.  
 
4. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᑎᑎᕋᖅᓯᒪᓂᐅᑉ ᐃᓚᖓᑕ 1 ᑭᖑᓂᖓᒍᑦ: 
 
ᑐᑭᓕᐅᖅᑕᐅᓯᒪᓂᖓ 
1.1 (1) ᑖᓐᓇ ᐱᖁᔭᖅ ᑐᑭᓕᐅᖅᑕᐅᓯᒪᓂᖓᑦ ᐊᑲᐅᔪᒃᑯᑦ ᑐᑭᖃᖅᑎᑕᐅᓯᒪᓇᔭᖅᑐᖅ 
ᒪᓕᒃᖢᓂ ᐊᑐᖅᑕᐅᒐᔪᒃᑐᓂᒃ ᐅᖃᐅᓯᖏᑦ ᑐᑭᖏᑦ ᒪᓕᒡᓗᒋᑦ ᐊᒻᒪᓗ ᑐᑭᒋᓇᓱᒃᑕᖏᑦ 
ᐱᓇᓱᒃᑕᖏᓪᓗ ᐅᔾᔨᕐᓇᑦᑎᐊᖅᑎᑕᐅᓗᑎᒃ. 
 
 (2) ᐊᑐᓕᖅᑎᑕᐅᑎᓪᓗᒍ ᐃᓚᒃᑲᓐᓂᖓ (1) ᐋᕿᒋᐊᖅᑕᐅᓯᒪᔪᒧᑦ ᐋᕿᒃᑕᐅᓚᐅᖅᑐᑦ 
ᒪᓕᒃᑕᐅᔭᕆᐊᖃᖅᑎᑕᐅᔪᓄᑦ ᐊᒻᒪᓗ ᐋᕿᒃᑕᐅᓚᐅᖅᑐᑦ ᒪᓕᒃᑕᐅᔭᕆᐊᖃᖅᑎᑕᐅᔪᓄᑦ, ᑕᒪᒃᑯᐊ 
ᑎᑎᕋᖅᓯᒪᔪᑦ ᑐᑭᓯᒋᐊᒃᑲᓐᓂᕈᑕᐅᔪᓐᓇᖅᑐᑦ ᐅᖃᓕᒫᒐᐃᑦ, ᐊᒥᓲᓕᖅᑎᑕᐅᓯᒪᔪᑦ Canada 
Gazette-ᒥ: 

(ᐃ) ᐅᖃᓕᒫᒐᓕᐊᖑᔪᖅ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖕᒥ ᑲᒥᓴᐅᔪᖅ 
ᓯᓚᕐᔪᐊᕐᒥᐅᑕᐅᖃᑎᒥᖕᓄᑦ ᑕᐅᖅᓰᖃᑎᒌᖃᑦᑕᕐᓂᕐᒧᑦ ᐱᖁᔭᖏᓐᓂ 
ᓴᓇᓚᐅᖅᑎᓪᓗᒋᑦ ᑲᑎᒪᑎᓪᓗᒋᑦ ᑕᓪᓕᒪᖓᓐᓂᑦ (1972), UN GAOR, 
27th-ᖓᓐᓂᑦ ᑲᑎᒪᑎᓪᓗᒋᑦ, Supp. No.17, UN Doc. A/8717; 
ᐊᒻᒪᓗ 

(ᐱ) ᐅᖃᐅᓯᕆᔭᐅᔪᑦ ᐱᔾᔪᑎᒋᓪᓗᒋᑦ ᐊᖏᖃᑎᒌᒡᔪᐊᕐᓂᕐᒥᒃ 
ᐃᓱᓕᕝᕕᓕᐊᕕᓃᑦ ᐊᖏᖃᑎᒌᒡᔪᐊᕐᓂᒃᑯᑦ ᓯᓚᕐᔪᐊᓕᒫᒥ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ, ᐅᖃᓕᒫᒐᖅ ᓈᓴᐅᑎᓕᒃ UN Doc. 
A/CONF.63/17. 

 
5. ᑎᑎᕋᖅᓯᒪᓂᖅ ᐃᓚᖓ 2 ᐋᕿᒋᐊᖅᑕᐅᕗᖅ ᐃᒪᓐᓇ  

(ᐃ) ᐲᖅᑕᐅᓪᓗᓂ ᐅᖃᐅᓯᖃᕐᓂᖏᑦ “ᐊᖏᖃᑎᒌᒡᔪᐊᕐᓂᐅᔪᖅ” ᐊᒻᒪᓗ 
ᑭᖑᕝᕕᖅᑕᐅᖔᕐᓗᓂ ᐆᒧᖓ “ᓂᐅᕕᖃᑦᑕᕐᓂᕐᒧᑦ 
ᐊᖏᖃᑎᒌᒡᔪᐊᕐᓂᐅᔪᖅ” ᐊᒻᒪᓗ 

(ᐱ) ᐲᖅᑕᐅᓪᓗᓂ ᐅᖃᐅᓯᖃᕐᓂᖏᑦ “ᐊᕕᒃᑐᖅᓯᒪᔪᑦ” ᐊᒻᒪᓗ 
ᑭᖑᕝᕕᖅᑕᐅᓪᓗᑎᒃ ᐆᒧᖓ “ᓄᓇᕗᑦ”. 

6. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᑎᑎᕋᖅᓯᒪᓂᐅᑉ ᐃᓚᖓᑕ 2 ᑭᖑᓂᖓᒍᑦ: 
 
ᐅᖃᖅᑕᐅᓯᒪᔪᒃᑯᑦ ᖃᐅᔨᒃᑲᐃᒍᑎᑦ 
2.1 ᒥᓂᔅᑕ ᑐᒃᓯᕋᕋᔭᖅᐳᖅ ᑲᓇᑕᐅᑉ ᒐᕙᒪᒃᑯᖓᓐᓂᒃ ᐅᖃᖁᓪᓗᒋᑦ ᒪᓕᒡᓗᑎᒃ ᐃᓚᖓ 31 
ᐃᓱᓕᕝᕕᓕᐊᕕᓂᑦ ᐊᖏᖃᑎᒌᒡᔪᐊᕐᓂᒃᑯᑦ ᐊᒻᒪᓗ ᐃᓚᖓ 31 ᐋᕿᒋᐊᒃᑲᓐᓂᖅᓯᒪᔪᑉ 
ᐃᓱᓕᕝᕕᓕᐊᕕᓂᑦ ᐊᖏᖃᑎᒌᒡᔪᐊᕐᓂᒃᑯᒥᒃ ᐃᒪᓐᓇ ᑖᒃᑯᐊ ᐊᖏᖃᑎᒌᒡᔪᐊᖑᔪᑦ 
ᑭᒡᓕᖃᖅᑎᑕᐅᓕᖁᓪᓗᒋᑦᑕᐅᖅ ᓄᓇᕗᒧᑦ.  
 
7. ᑎᑎᕋᖅᓯᒪᓂᖅ ᐃᓚᖓ 3 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᓄᑦ 
ᐃᓇᖏᖅᑕᐅᓪᓗᓂ: 
 
ᒐᕙᒪᓄᑦ ᐊᑐᕈᑕᐅᔭᕆᐊᓕᒃ 
3. ᑖᓐᓇ ᐱᖁᔭᖅ ᐊᑐᖅᑕᐅᔭᕆᐊᓕᒃ ᓄᓇᕗᑦ ᒐᕙᒪᒃᑯᖓᓐᓄᑦ.  
 
8. ᑎᑎᕋᖅᓯᒪᓂᖅ ᐃᓚᖓ 4 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᓄᑦ 
ᐃᓇᖏᖅᑕᐅᓪᓗᓂ: 
 
ᐊᑐᓕᖅᑎᑕᐅᓂᖓ ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᑉ 
4. (1) ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᖑᔪᖅ ᐊᑐᓕᖅᑎᑕᐅᔪᖅ ᐱᔾᔪᑎᖃᕐᓗᓂ 
ᖃᓄᑐᐃᓐᓇᖅ ᐊᕕᒃᑐᖅᓯᒪᔪᓂ ᐃᓚᒋᔭᐅᓂᖃᖅᓯᒪᔪᒥᒃ ᑲᒪᖃᑕᐅᔪᓂ ᑖᔅᓱᒧᖓ 
ᐊᖏᖃᑎᒌᒡᔪᐊᕐᓂᕐᒧᑦ.  
 
ᐊᑐᓕᖅᑎᑕᐅᓂᖓ ᐋᕿᒋᐊᒃᑲᓐᓂᖅᓯᒪᔪᑉ ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᑉ 
 (2) ᐋᕿᒋᐊᒃᑲᓐᓂᖅᓯᒪᔪᑉ ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᑉ ᐊᑐᓕᖅᑎᑕᐅᔪᖅ 
ᐱᔾᔪᑎᖃᕐᓗᓂ ᖃᓄᑐᐃᓐᓇᖅ ᐊᕕᒃᑐᖅᓯᒪᔪᑉ ᐃᓚᐅᖃᑕᐅᓂᖃᖅᑐᑉ ᑖᔅᓱᒧᖓ ᐊᖏᖃᑎᒌᒡᔪᐊᒧᑦ.  
 
ᐊᑐᓕᖅᑎᑕᐅᓂᖓ ᐋᕿᒋᐊᒃᑲᓐᓂᖅᓯᒪᔪᑉ ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐊᖏᖃᑎᒌᒡᔪᐊᑉ 
 (3) ᐃᓱᓕᕝᕕᓕᐊᕕᓂᑦ ᐊᖏᖃᑎᒌᒡᔪᐊᕐᓂᒃᑯᑦ ᐊᑐᓕᖅᑎᑕᐅᔪᖅ ᖃᓄᑐᐃᓐᓇᖅ 
ᐊᕕᒃᑐᖅᓯᒪᔪᒧᑦ ᐃᓚᐅᓂᖃᖅᑐᒧᑦ ᑲᒪᒋᔭᐅᓂᖃᖃᑕᐅᓪᓗᓂ ᑖᔅᓱᒧᖓ ᐊᖏᖃᑎᒌᒡᔪᐊᕐᓂᕐᒧᑦ 
ᐊᒻᒪᓗ ᐃᓚᐅᓂᖃᓐᖏᑦᑐᒧᑦ ᐋᕿᒋᐊᖅᑕᐅᓯᒪᓪᓗᓂ ᐃᓱᓕᕝᕕᓕᐊᕕᓂᑦ ᐊᖏᖃᑎᒌᒡᔪᐊᕐᓂᕐᒧᑦ.  
 
9. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᑎᑎᕋᖅᓯᒪᓂᐅᑉ ᐃᓚᖓᑕ 4 ᑭᖑᓂᖓᒍᑦ: 
 
ᐊᑐᕈᑎᖃᕐᓂᖏᑦ ᐊᖏᖃᑎᒌᓄᑦ 
5. ᐃᓚᐅᓂᖃᖅᑐᑦ ᐊᖏᖃᑎᒌᒧᑦ ᐃᒪᐃᑐᐃᓐᓇᕆᐊᓖᑦ 

(ᐃ) ᐊᑐᓐᖏᑎᑎᓗᑎᒃ ᐊᖏᖃᑎᒌᒥᒃ ᐋᕿᒃᑕᐅᓯᒪᔪᓂ ᐋᕿᒃᓯᒪᔪᓂ 1, 2 
ᐅᕝᕙᓘᓐᓃᑦ 3 ᓇᓗᓇᓐᖏᑦᑐᒃᑯᑦ ᐱᑕᖃᖅᑎᑦᓯᓗᑎᒃ ᐃᓗᐊᓂ 
ᐊᖏᖃᑎᒌᒡᔪᐊᒥ ᐊᑐᓐᖏᑎᑎᓂᕐᒥᒃ ᐊᖏᖃᑎᒌᒧᑦ; ᐅᕝᕙᓘᓐᓃᑦ  

 
(ᐱ) ᐊᓯᐊᒍᑦ ᐊᑐᓐᖏᑎᑎᓗᑎᒃ ᐊᖏᖃᑎᒌᒡᔪᐊᒥᒃ ᑎᑎᕋᖅᓯᒪᔪᓂ 

ᐋᕿᒃᓯᒪᔪᓂ 1, 2 ᐅᕝᕙᓘᓐᓃᑦ 3 ᐅᕝᕙᓘᓐᓃᑦ 

ᐊᓯᕈᖅᐸᓪᓕᐊᔾᔪᑕᐅᓂᐊᓐᖏᓚᑦ ᐊᓯᔾᔩᓗᑎᒡᓘᓐᓃᑦ ᖃᓄᑐᐃᓐᓇᖅ 
ᐊᖏᕈᑎᒥ ᐱᑕᖃᖅᑎᑕᐅᔪᓂ, ᒪᓕᒡᓗᑎᒃ ᐊᑐᖅᑕᐅᔭᕆᐊᖃᖅᑐᑦ 
ᐊᖏᖃᑎᒌᒡᔪᐊᕐᒥ. 

 
ᐅᖃᓕᒫᒐᓕᐊᖅ 
6. ᒥᓂᔅᑕ ᐃᒪᐃᑎᑎᓚᖓᔪᖅ ᐅᖃᓕᒫᒐᓕᐊᖑᖅᑎᑎᓗᓂ Nunavut Gazette-
ᖑᓂᕋᖅᑕᐅᔪᒥ ᐅᓪᓗᖓ ᐅᕝᕙᓘᓐᓃᑦ ᐅᓪᓗᖏᑦ ᒪᓕᒐᐅᑉ ᐊᒻᒪᓗ ᐋᕿᒃᓯᒪᔪᑦ 1, 2 ᐊᒻᒪᓗ 3 
ᐊᑐᓕᖅᑎᑕᐅᓂᖏᑦ ᓄᓇᕗᒥ.  
 
10. ᑎᑎᕋᖅᓯᒪᓂᖅ ᐃᓚᖓ 5 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᓄᑦ 
ᐃᓇᖏᖅᑕᐅᓪᓗᓂ:  
 
ᓲᖑᓂᖅᓴᐅᓂᖃᕐᓂᖅ 
7. ᐊᖏᖃᑎᒌᓐᖏᓐᓂᖃᖅᐸᑦ ᐊᔾᔨᒌᓐᖏᓐᓂᖃᖅᐸᓪᓘᓐᓃᑦ ᑕᒪᑐᒪ ᐱᖁᔭᐅᑉ ᐊᒻᒪᓗ 
ᐊᓯᖏᓐᓂᑦ ᐱᖁᔭᓂᒃ, ᑖᓐᓇ ᐱᖁᔭᖅ ᓲᖑᓂᖅᓴᐅᓚᖓᔪᖅ ᒪᓕᒡᓗᒍ ᐊᔾᔨᒌᓐᖏᓐᓂᕆᔭᖓ.  
 
11. ᐊᑖᓂ ᑎᑎᕋᖅᓯᒪᔪᖅ ᐃᓚᓕᐅᑎᕗᖅ ᑎᑎᕋᖅᓯᒪᓂᐅᑉ ᐃᓚᖓᑕ 7 ᑭᖑᓂᖓᒍᑦ: 
 
ᐱᖁᔭᕋᓛᑦ 
8. ᒥᓂᔅᑕ ᐃᒪᐃᑐᐃᓐᓇᕈᓐᓇᖅᑐᖅ ᐱᖁᔭᕋᓛᓕᐅᕐᓗᓂ ᐊᑐᓕᕈᑕᐅᓇᔭᖅᑐᓂᒃ ᐊᒻᒪᓗ 
ᐃᓕᖓᓂᖃᕋᔭᖅᑐᓂᒃ ᑕᒪᑐᒪ ᐱᖁᔭᕐᒧᑦ. 
 
12. ᑎᑎᕋᖅᓯᒪᓂᖓ ᐊᑎᓕᒃ “ᐋᕿᒃᓯᒪᔪᖅ” ᓯᕗᓂᐊᓃᑦᑐᖅ ᑎᑎᕋᖅᓯᒪᓂᖓᑕ 
ᓂᐅᕕᐊᒃᓴᖃᕐᓂᕐᒧᑦ ᐊᖏᖃᑎᒌᒡᔪᐊᑉ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ 
“ᐋᕿᒃᓯᒪᔪᖅ 1-ᒧᑦ”.  
 
13. ᐋᖅᑭᑦᓯᒪᔪᖅ 2 ᐊᒻᒪᓗ 3 ᐃᓕᔭᐅᔫᒃ ᓈᓴᐅᑎᖏᑦ ᑐᖏᓕᕇᑦᑐᑎᒃ ᑐᖔᓂ 
ᐋᖅᑭᑦᓯᒪᔪᖅ 

ᐋᖅᑭᒃᓯᒪᔪᖅ 2 
 

ᓄᓇᓕᐅᖃᑎᒌᔾᔪᐊᓄᑦ ᐊᖏᖃᑎᒌᒍᑕᐅᓪᓗᓂ ᐊᑎᓕᐅᕈᑕᐅᓯᒪᔪᑦ ᖃᓄ ᐊᑯᓂᐅᑎᒋᔪᖅ 
ᐃᓱᓕᕝᕕᖃᖅᑎᑕᐅᓂᐊᕐᒪᖔᑕ ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᑦᑐᑦ   

 
 ᐊᕕᑦᑐᖅᓯᒪᔪᓃᓐᖔᖅᑐᑦ ᐃᓚᐅᖃᑕᐅᔪᑦ ᑖᑦᓱᒧᖓ ᒫᓐᓇ ᐊᑐᖅᑕᐅᔪᒧᑦ 
ᐊᖏᖃᑎᒌᔾᔪᐊᕐᓂᒃᑯᑦ, 
 
 ᐃᓱᒪᒋᒋᐊᕐᓗᒋᑦ ᑖᒃᑯᐊ ᓄᓇᕐᔪᐊᓕᒫᒥ ᑕᐅᖅᓰᖃᑦᑕᕐᓂᖅ ᐱᒻᒪᕆᐅᒻᒪᑦ ᐊᑦᑐᐊᓂᖃᖅᑐᓂ 
ᐱᕙᓪᓕᐊᑎᑕᐅᓂᖓᓄᑦ ᐃᓅᖃᑎᒌᑦᓯᐊᓂᕐᒧᑦ ᐊᑯᓐᓂᖏᓐᓂ ᐊᕕᑦᑐᖅᓯᒪᔪᐃᑦ,  
 
 ᓱᓕᔪᖅᓴᕐᓂᖅ ᑖᒃᑯᐊ ᐃᓕᓴᕆᔭᐅᓂᖏᑦ ᐊᔾᔨᒌᒥᒃ ᐊᑐᖅᑎᑕᐅᑉᐸᑕ ᐋᖅᑭᑦᑕᐅᓯᒪᔪᑦ 
ᐊᐅᓚᑦᓯᔾᔪᑕᐅᔪᑦ ᖃᓄ ᐊᑯᓂᐅᑎᒋᔪᖅ ᐃᓱᓕᕝᕕᖃᖅᑎᑕᐅᓂᐊᕐᒪᖔᑕ ᐃᓗᐊᓂ ᓄᓇᕐᔪᐊᓕᒫᒥ 
ᓂᐅᕕᖃᑦᑕᕐᓂᐅᔪᑦ ᐃᑲᔪᖅᓯᒐᔭᕐᓂᖏᓐᓂᒃ ᐱᕙᓪᓕᐊᔭᐅᓂᖓᑕ ᓄᓇᕐᔪᐊᒥ ᑕᐅᖅᓰᖃᑦᑕᕐᓂᐅᔪᖅ, 
 
 ᐊᖏᖃᑎᒌᒍᑕᐅᓯᒪᕗᑦ ᐅᑯᐊ: 
 

ᐊᒡᒍᖅᓯᒪᓂᖅ I  
ᑐᓐᖓᕕᒻᒪᕆᐅᔪᑦ ᐱᖁᔭᐅᑉ ᐅᖃᐅᓯᖅᑕᖏᑦ 

 
ᐃᓗᐊᓃᑦᑐᑦ ᐊᑐᖅᑎᑕᐅᓂᖏᑕ 

 
ᐃᓛᒃᑰᖅᑐᑦ 1 

 
(1) ᐅᓇ ᐊᖏᖃᑎᒌᔾᔪᐊᕈᑕᐅᓯᒪᔪᖅ ᖃᐅᔨᒍᑕᐅᖃᑦᑕᓂᐊᖅᑐᖅ ᐅᖃᖅᑕᐅᔪᑦ 

ᓂᐅᕕᖅᑐᒥᓂᕐᒧᑦ ᐊᒻᒪᓗ ᓂᐅᕕᖅᑎᑦᓯᔪᒥᓂᕐᒧᑦ ᐊᑭᓴᖅᑑᑎᓂᖏᒃ ᓴᖅᑭᖅᐸᑎᒃ 
ᐊᑎᓕᐅᖃᑎᒌᓐᓂᒃᑯᑦ ᐊᖏᖃᑎᒌᒍᑕᐅᔪᑦ ᐊᑦᑐᐊᔪᑦ ᓄᓇᕐᔪᐊᕐᒥᐅᓕᒫᓄᑦ ᓂᐅᕕᕐᓂᕐᒧᑦ ᐅᕙᓗ 
ᐊᑦᑐᐊᓂᖃᖅᐸᑦ ᓯᖁᒥᑕᐅᓂᖓᓄᑦ, ᓄᖅᑲᖅᑎᑕᐅᓂᖓᓄᑦ ᐅᕙᓗ ᐊᑑᕐᓂᖓ ᐊᑐᕈᓐᓃᓂᖅᐸᑦ 
ᐱᔾᔪᑎᒋᓪᓗᒍ ᐃᓱᓕᓯᒪᓐᓂᖅᑲᑦ ᐱᕕᖃᖅᑎᑕᐅᓂᖓ. ᑕᐃᒪᓐᓇ ᐱᕕᖃᖅᑎᑕᐅᓂᖅ ᑭᖑᓂᐊᒍᑦ 
ᑕᐃᔭᐅᓕᕐᓗᓂ “ᐃᓱᓕᕝᕕᓕᐊᖑᔪᑦ ᐊᖏᖃᑎᒌᔾᔪᐊᓂᒃᑯᑦ”. 
 

(2) ᑖᓐᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑦᑐᐃᓂᖃᔾᔮᓐᖏᑦᑐᖅ ᐃᒻᒥᒎᖅᑎᑦᓯᓗᓂ 
ᐱᕕᖃᖅᑎᑦᓯᓂᐅᑉ ᐃᓱᖃᖅᑎᑕᐅᓂᖓᓂᒃ ᐃᓗᐊᓂ ᐱᓕᕆᐊᖑᖃᑕᐅᔪᖅ ᐃᒪᐃᖁᔭᐅᑎᓪᓗᒍ, 
ᖃᓄᐃᓐᓂᐅᑎᑕᐅᓗᓂ ᓂᐅᕕᕐᓂᕐᒧᑦ ᐅᕝᕙᓗ ᐅᖃᐅᓯᖃᖅᑎᓪᓗᒋᑦ ᖃᓄᐃᑕᐅᓂᕆᓯᒪᔭᒥᓂᒃ, 
ᑐᓂᓯᔭᕆᐊᖃᕐᓂᖏᓐᓄᑦ ᖃᐅᔨᒃᑲᐃᔾᔪᑎᒥᒃ ᑕᐃᒃᑯᓄᖓ ᐱᓕᕆᐊᖑᖃᑕᐅᔪᓄᑦ ᐅᕝᕙᓗ 
ᐊᑐᕐᓗᑎᒃ ᐱᖁᔭᕐᒥᒃ ᑖᒃᑯᐊ ᐊᓯᖏᓐᓂᒃ ᒪᓕᒐᓕᕆᕕᐅᔪᑦ. 
 

(3) ᑖᑦᓱᒪ ᐃᓗᐊᓂ ᐊᖏᖃᑎᒌᔾᔪᐊᕈᑕᐅᓯᒪᔫᑉ: 
(ᐃ) “ᓂᐅᕕᖅᑐᖅ”, “ᓂᐅᕕᖅᑎᑦᓯᔪᖅ” ᐊᒻᒪᓗ “ᐱᓕᕆᐊᖑᖃᑕᐅᔪᖅ” 

ᑐᑭᖃᖅᐳᑦ ᑭᓇᑐᐃᓐᓇᖅ ᓂᐅᕕᖅᑐᖅ ᐅᕝᕙᓗ ᓂᐅᕕᖅᑎᑦᓯᔪᖅ, ᐅᕝᕙᓗ 
ᐊᖏᖅᑐᖅ ᓂᐅᕕᓚᖓᓂᕋᕐᓗᓂ ᐅᕝᕙᓗ ᓂᐅᕕᖅᑎᑦᓯᓚᖓᓂᕋᕐᓗᓂ, 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑭᓱᑐᐃᓐᓇᕐᓂᒃ, ᐊᒻᒪᓗ ᐱᒋᓕᐅᔾᔨᓐᓂᕈᓂ ᑖᒃᑯᓂᖓ ᐊᒻᒪᓗ 
ᑐᓂᓯᓐᓂᕈᓂ ᐱᔪᓐᓇᐅᑎᒥᓂᒃ ᐅᕝᕙᓗ ᐊᖏᕈᑎᒋᓯᒪᔭᒥᓂᒃ ᐃᓗᐊᓂ 
ᐊᖏᖃᑎᒌᓐᓂᐅᑉ ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᕐᓂᕐᒧᑦ; 

(ᐱ) “ᐊᑭᓕᑦᓴᖃᕐᕕᐅᔪᖅ” ᑐᑭᖃᖅᑐᖅ ᐱᓕᕆᐊᖑᖃᑕᐅᔪᖅ ᑭᓇᑐᐃᓐᓇᖅ 
ᓇᓗᓇᐃᖅᓯᔪᖅ ᐱᓇᓱᐊᖅᑕᒥᓂᒃ, ᐱᓇᓱᐊᖅᑕᖓ ᑮᓇᐅᔭᐅᒐᓗᐊᖅᐸᑦ 
ᑮᓇᐅᔭᐅᓐᖏᒃᑲᓗᐊᖅᐸᓪᓘᒻᓃᑦ;  

(ᑎ) ”ᐊᑭᓕᑦᓴᓕᑦ” ᑐᑭᖃᖅᑐᖅ ᐱᓕᕆᐊᖑᖃᑕᐅᔪᖅ ᐊᑭᓴᖅᑐᐃᔪᖅ ᑖᑦᓱᒥᖓ 
ᐊᑭᓖᑎᑦᓯᓇᓱᐊᖅᑐᒥᒃ; 

(ᑭ) “ᓱᕋᐃᓂᖅ ᐊᖏᖃᑎᒌᒍᑕᐅᔪᒥᒃ ᐊᑎᓕᐅᖃᑎᒌᑦᓯᒪᓂᒃᑯᑦ” ᑐᑭᖃᖅᑐᖅ 
ᑲᔪᓯᑎᑦᓯᓐᖏᑉᐸᑦ ᐱᓕᕆᐊᖑᖃᑕᐅᔪᖅ ᐱᓇᓱᒋᐊᓕᒻᒥᓂᒃ 
ᐊᖏᖃᑎᒌᒍᑕᐅᔪᒥᒃ ᐊᑎᓕᐅᖃᑎᒌᓐᓂᒃᑯᑦ ᐅᕝᕙᓗ ᓇᓪᓕᐊᓐᓂᑐᐃᓐᓇᖅ 
ᐱᓇᓱᓐᓂᖓ ᐊᖏᖃᑎᖃᓐᖏᑉᐸᑦ ᑖᑦᓱᒥᖓ ᐊᖏᖃᑎᒌᒍᑕᐅᔪᒥᒃ; 

(ᒋ) “ᒪᓕᒐᓕᕆᓂᒃᑯᑦ ᐱᓕᕆᐊᖑᒋᐊᓖᑦ” ᐱᖃᓯᐅᔾᔨᕗᖅ 
ᐃᖅᑲᖅᑐᐃᓂᓕᕆᓂᕐᒥᒃ, ᐃᖅᑲᖅᑐᐃᕕᑎᒎᓐᖏᑦᑐᖅ 
ᐊᖏᖃᑎᒌᒍᓐᓇᐃᓪᓕᔪᓂ ᐋᖅᑭᑦᓯᓇᓱᐊᕐᓂᖅ ᐊᒻᒪᓗ ᐊᐅᓚᑦᓯᔩᑦ 
ᐱᓂᐊᕐᓂᖏᑎᒍᑦ; 

(ᒥ) “ᐃᒻᒥᒎᖅᑐᖅ ᑎᒥ” ᐱᖃᓯᐅᔾᔨᕗᖅ ᑎᒥᓐᖑᖅᑎᑕᓯᒪᔪᓂᑦ, ᑲᒻᐸᓂᐅᔪᓂᑦ, 
ᐱᓕᕆᖃᑎᒌᓐᓂᒃ, ᑲᑐᔾᔨᖃᑎᒌᓂᑦ ᐅᕙᓗ ᑎᒥᐅᔪᓂᑦ, ᓇᓐᒥᓂᖅᓱᕐᓗᑎᒃ 
ᐅᕝᕙᓗ ᑭᒃᑯᑐᐃᓐᓇᕐᓅᖓᓗᑎᒃ, ᐃᖅᑲᖅᑐᐃᕕᒻᒨᖅᓯᒍᓐᓇᕐᓗᑎᒃ ᐅᕝᕙᓗ 
ᐃᖅᑲᖅᑐᐃᕕᒻᒨᖅᑕᐅᒍᓐᓇᕐᓗᑎᒃ; 

(ᓂ) “ᑎᑎᕋᖅᓯᒪᔪᑦ” ᐱᖃᓯᐅᔾᔨᕗᖅ ᐅᐊᔭᒨᖅᑐᑎᒎᖅᑐᓂᑦ ᐊᒻᒪᓗ 
ᓇᕿᑦᑕᖅᓯᒪᔪᑎᒍᑦ; 

(ᓯ) “ᐊᕐᕌᒍ” ᑐᑭᖃᖅᑐᖅ ᐊᕐᕌᒍ ᐊᑐᕐᓗᒍ ᐅᓪᓗᖅᓯᐅᑏᑦ ᐊᑐᖅᑕᐅᕙᑦᑐᑦ 
ᐅᓪᓗᒥ. 

 
ᐃᓛᒃᑰᖅᑐᑦ 2 

 
ᐱᔾᔪᑎᒋᓪᓗᒍ ᐅᓇ ᐊᖏᖃᑎᒌᔾᔪᐊᕈᑕᐅᓯᒪᔪᖅ: 

(ᐃ) ᐊᖏᖃᑎᒌᓐᓂᒃᑯᑦ ᐊᑎᓕᐅᖃᑎᒌᒍᑕᐅᓯᒪᔪᖅ ᓂᐅᕕᕐᓂᕐᒧᑦ 
ᐃᓱᒪᒋᔭᐅᓂᐊᖅᐳᖅ ᓄᓇᕐᔪᐊᓕᒫᒧᑦ ᐊᑐᖅᑎᑕᐅᓂᖓ, ᑕᐃᑲᓂ 
ᐊᑎᓕᐅᕈᑕᐅᑎᓪᓗᒍ ᐊᖏᖃᑎᒌᒍᑕᐅᔪᖅ, ᓂᐅᕕᖅᑐᖅ ᐊᒻᒪᓗ 
ᓂᐅᕕᖅᑎᑦᓯᐅᔪᖅ ᓇᓐᒥᓂᖅ ᐱᓕᕆᐊᖏᑦ ᐊᔾᔨᒌᓐᖏᑦᑐᒦᓐᓂᖅᐸᑎᒃ 
ᐊᕕᑦᑐᖅᓯᒪᔪᓂ; 

(ᐱ) ᑕᐃᒪᐃᓐᓂᖓ ᑖᒃᑯᐊ ᐱᓕᕆᐊᖑᖃᑕᐅᔫᒃ ᓇᓐᒥᓂᖅ ᐱᓕᕆᐊᖏᒃ 
ᐊᔾᔨᒌᓐᖏᑦᑐᒦᓐᓂᖏᒃ ᐊᕕᑦᑐᖅᓯᒪᔪᓂ ᖃᖏᓐᓈᖅᑕᐅᓂᐊᖅᐴᒃ 
ᖃᖓᑐᐃᓐᓇᖅ ᑕᐃᒪᐃᓐᓂᖓ ᓴᖅᑭᖅᑕᐅᓯᒪᓐᖏᑉᐸᑦ 
ᓇᓪᓕᐊᓐᓂᑐᐃᓐᓇᖅ ᑕᕝᕙᓐᖓᑦ ᐊᖏᖃᑎᒌᒍᑕᐅᓯᒪᓂᖓ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐅᕝᕙᓗ ᑕᕝᕙᓐᖓᑦ ᓇᓪᓕᐊᓐᓂᑐᐃᓐᓇᖅ 
ᐱᓕᕆᖃᑎᒌᓐᓂᐅᔪᖅ ᐊᑯᓐᓂᖏᓐᓂ, ᐅᕝᕙᓗ ᑕᕝᕙᓐᖓᑦ 
ᑐᑭᓯᒃᑲᓐᓂᕈᑕᐅᒍᓐᓇᖅᑐᑦ ᓴᖅᑭᖅᑕᐅᔪᑦ ᑖᒃᑯᓇᓐᖓᑦ, 
ᐱᓕᕆᐊᖑᖃᑕᐅᔪᓄᑦ ᖃᖓᑐᐃᓐᓇᒃᑯᑦ ᓯᕗᓂᖓᓂ ᐅᕝᕙᓗ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐱᔭᕇᖅᑕᐅᓚᐅᖅᑎᓪᓗᒍ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒌᓐᓂᒃᑯᑦ; 
(ᑎ) ᐃᒪᐃᑉᐸᑦ ᐱᓕᕆᐊᖑᖃᑕᐅᔪᖅ ᑖᑦᓱᒧᖓ ᐊᖏᖃᑎᒌᓐᓂᖅ 

ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᐊᑦᓴᖃᖃᑦᑕᖅᐸᑦ ᐊᑕᐅᓯᐅᓐᖏᑦᑐᒥᑦ 
ᐊᕕᑦᑐᖅᓯᒪᔪᓂ, ᑖᓐᓇ ᓇᓐᒥᓂᖅ ᐱᓕᕆᕕᒋᔭᖓᑕ ᓇᔪᖅᑕᖓ 
ᐱᓕᕆᕕᐅᓂᕋᖅᑕᐅᓂᐊᖅᐳᖅ ᖃᓂᑦᓴᓂᖅᐹᖑᔪᖅ ᐊᑦᑐᐊᓂᖅᐹᖑᔪᕐᓗ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐊᖏᖃᑎᒌᒍᑎᒥᒃ ᐊᒻᒪᓗ ᐱᓂᐊᕐᓂᖏᓐᓂᒃ, 
ᐃᓱᒪᒋᒋᐊᕐᓗᒍ ᖃᓄᐃᓐᓂᐅᔪᑦ ᖃᐅᔨᒪᔭᐅᔪᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ 
ᐅᕝᕙᓗ ᐃᓱᒪᒋᔭᐅᓯᒪᔪᑦ ᑖᒃᑯᓇᓐᖓᑦ ᐱᓕᕆᐊᖑᖃᑕᐅᔪᓄᑦ 
ᐊᑎᓕᐅᕈᑕᐅᑎᓪᓗᒍ ᐊᖏᖃᑎᒌᒍᑕᐅᔪᑎᒍᑦ; 

(ᑭ) ᐱᓕᕆᐊᖑᖃᑕᐅᔪᖅ ᓇᓐᒥᓂᖅ ᐱᓕᕆᕕᖓ ᓇᔪᒐᖃᓐᖏᑉᐸᑦ, 
ᓇᓗᓇᐃᒃᑯᑕᖃᕈᓐᓇᖅᑐᖅ ᐊᖏᕐᕋᕆᒐᔪᑦᑕᖓᓐᓂ; 

(ᒋ) ᓇᓕᐊᓘᓐᓃᑦ ᓄᓇᖃᕐᓂᕆᔭᖓ ᐱᓕᕆᐊᖑᖃᑕᐅᔪᑦ ᐅᕝᕙᓘᓐᓃᑦ 
ᐃᓅᖃᑎᖃᕐᓂᕆᔭᖏᑦ ᐅᕝᕙᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᓕᖅᑯᓯᕆᔭᖏᑦ 
ᐱᓕᕆᐊᖑᖃᑕᐅᔪᑦ ᐅᕝᕙᓗ ᐊᖏᖃᑎᒌᓐᓂᐅᑉ ᐊᑎᓕᐅᕈᑕᐅᓯᒪᓂᖓ 
ᐃᓱᒪᖏᔭᐅᒋᐊᕐᓂᐊᖅᑐᖅ. 

 
ᐃᓛᒃᑰᖅᑐᑦ 3 

 
 (1) ᐅᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᓂᐊᖅᑐᖅ ᑭᓯᐊᓂ ᐃᒪᐃᑉᐸᑦ, ᑕᐃᑲᓂ 
ᐱᔭᕇᖅᑕᐅᑎᓪᓗᒍ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒌᑦᓯᒪᓂᒃᑯᑦ, ᐃᓂᒋᔭᖓᑦ ᐱᓕᕆᕕᐅᔫᑦ 
ᑖᒃᑯᓄᖓ ᐱᓕᕆᐊᖑᖃᑕᐅᔪᓄᑦ ᐱᔾᔪᑎᒋᓪᓗᒋᑦ ᓄᓇᕐᔪᐊᓕᒫᒨᖓᔪᑦ ᓂᐅᕕᐊᖑᕙᑦᑐᑦ 
ᑭᓱᑐᐃᓐᓇᐃᑦ ᐃᓗᐊᓃᑉᐸᑕ ᐊᖏᖃᑎᒌᒍᑕᐅᔪᑦ ᐊᑎᓕᐅᖃᑎᒌᑦᓯᒪᓂᒃᑯᑦ ᐊᕕᖅᑐᖅᓯᕕᐅᕕᖓᓂ. 
 
 (2) ᑭᓯᐊᓂ ᐅᓇ ᐊᖏᖃᑎᒌᔾᔪᐊᕈᑕᐅᓯᒪᔪᖅ ᐱᑕᖃᖅᑎᑦᓯᑉᐸᑦ ᐊᓯᐊᒍᑦ, 
ᐊᑐᖅᑎᑕᐅᓂᐊᖅᑐᖅ ᖃᓄᐃᓕᖓᒐᓗᐊᖅᐸᑕ ᒪᓕᒐᐃᑦ ᑖᒃᑯᐊᓗ ᒪᓕᑦᑕᐅᓗᑎᒃ 
ᑭᓯᐊᓂᐅᒐᔭᕋᓗᐊᖅᑎᓪᓗᒍ ᐋᖅᑭᑦᑕᐅᓯᒪᔪᑦ ᐃᓗᐊᓂ ᓇᓐᒥᓂᓕᓐᓄᑦ ᓄᓇᕐᔪᐊᓕᒫᒥ ᒪᓕᒐᐃᑦ.   
 
 (3) ᑖᓐᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᑲᑐᔾᔨᖃᑕᐅᔪᑦ 
ᓇᓗᓇᐃᖅᓯᓪᓚᕆᑦᓯᒪᑉᐸᑕ ᐊᑐᖁᔨᓐᖏᑉᐸᑕ ᑐᑦᓯᕋᕈᑕᐅᔪᒥᒃ. 
 

ᐃᓛᒃᑰᖅᑐᑦ 4 
 
 ᐅᓇ ᐊᖏᖃᑎᒌᔾᔪᐊᕐᓂᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᓂᐅᕕᐊᖑᔪᓄᑦ: 
 

(ᐃ) ᑭᓱᑐᐃᓐᓇᕐᓄᑦ ᓂᐅᕕᖅᑕᐅᔪᓄᑦ ᐃᒻᒥᓄᑦ, ᐃᓚᒥᓄᑦ ᐅᕝᕙᓗ 
ᐊᑐᖅᑕᐅᓂᐊᕐᓗᑎᒃ ᓇᓪᓕᐊᓐᓄᑐᐃᓐᓇᖅ ᐅᑯᓄᖓ; 

(ᐱ) ᐊᑭᑦᑐᕋᐅᑎᒍᑕᐅᓗᑎᒃ; 
(ᑎ) ᐊᑐᓕᖅᑎᑕᐅᓂᖓ ᐃᖅᑲᖅᑐᐃᕕᒃᑯᑦ ᖃᓄᐃᖁᔨᔾᔪᑎᐅᔪᖅ ᐅᕝᕙᓗ 

ᐊᓯᖏᑎᒍᑦ ᐱᔪᓐᓇᖅᑎᑕᐅᔪᑦ ᒪᓕᒐᖅᑎᒍᑦ; 
(ᑭ) ᓂᐅᕕᐊᑦᓴᐃᑦ, ᐃᓚᒋᔭᐅᔾᔪᑏᑦ, ᓇᓪᓕᐅᒃᑯᒫᑦ, ᐋᔩᕋᕈᑕᐅᒍᓐᓇᖅᑐᑦ 

ᐅᕝᕙᓗ ᑮᓇᐅᔭᐃᑦ; 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᒋ) ᐅᒥᐊᕐᔪᐊᑦ, ᐅᒥᐊᑦ ᐅᕝᕙᓗ ᖃᖓᑕᔫᑦ; 
(ᒥ) ᖃᐅᒪᐅᑏᑦ. 

ᐃᓛᒃᑰᖅᑐᑦ 5 
 
 ᐅᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᑐᑦᓯᕋᖅᑕᐅᔪᓄᑦ ᑐᓐᖓᕕᖃᕐᓗᑎᒃ 

(ᐃ) ᑐᖁᔪᖃᖅᑎᓪᓗᒍ, ᐅᕝᕙᓗ ᐃᓄᒻᒧᑦ ᐋᓐᓂᕈᑕᐅᔪᑦ, ᓇᓪᓕᐊᓐᓄᑐᐃᓐᓇᖅ; 
(ᐱ) ᓄᖑᔪᐃᑦᑐᒧᑦ ᓱᕋᖅᑕᐅᔪᖃᖅᑎᓪᓗᒍ ᓂᐅᕕᐊᖑᔪᓄᑦ;   
(ᑎ) ᐊᑭᓕᑦᓴᐃᑦ ᐱᔾᔪᑎᒋᓪᓗᒋᑦ, ᐃᓪᓗᑖᕐᓂᕐᒧᑦ ᐅᕝᕙᓗ ᐊᓯᖏᑦ 

ᓄᓇᖁᑎᑖᕋᓱᓐᓂᕐᒨᓕᖓᔪᑦ; 
(ᑭ) ᐃᖅᑲᖅᑐᖅᑕᐅᓂᖅ ᐅᕝᕙᓗ ᑐᓐᓂᕐᕈᑕᐅᔪᖅ ᒪᓕᒐᓕᕆᔨᒃᑯᑎᒍᒃ  
(ᒋ) ᑎᑎᖅᑲᑯᑎᐅᔪᑦ ᐱᔾᔪᑎᖃᖅᑐᑦ ᑐᕋᐃᓐᓇᖅᑐᒥᒃ ᐊᑐᓕᖅᑎᑦᓯᓂᕐᒥᒃ 

ᐅᕝᕙᓗ ᑲᔪᓯᑎᑕᐅᓂᒃᑯᑦ ᐱᔭᐅᔪᓐᓇᖅᑐᑦ ᒪᓕᓪᓗᒋᑦ ᐱᖁᔭᐃᑦ ᑕᕝᕙᓂ 
ᐊᑐᓕᖅᑎᑕᐅᔪᒪᕕᐅᔪᒥ; 

(ᒥ) ᑮᓇᐅᔭᒥᑦ ᑕᐅᖅᓰᓂᖅ, ᓯᒃᑭᒥᑦ ᐅᕝᕙᓗ ᓱᓕᓂᕋᕈᑎᒥᒃ ᑎᑎᕋᖅᓯᒪᔪᑦ. 
 

ᐃᓛᒃᑰᖅᑐᑦ 6 
 
 (1) ᐅᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᐊᖏᖃᑎᒌᒍᑎᐅᔪᓄᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᑖᒃᑯᐊ ᐱᒻᒪᕆᐅᓂᖅᓴᐅᓂᖏᓐᓃᑦᑐᑦ ᐊᖏᕈᑕᐅᓯᒪᔪᑦ 
ᓂᐅᕕᖅᑎᑦᓯᕙᑦᑐᒧᑦ ᐃᓗᐊᓂ ᐱᑕᖃᖅᑎᑕᐅᓂᖏᑕ ᐃᖅᑲᓇᐃᔭᕐᓂᐅᕙᑦᑐᑦ ᐅᕝᕙᓗ ᐊᓯᖏᑦ 
ᐱᔨᑦᓯᕋᕈᑕᐅᔪᑦ. 
 
 (2) ᐊᖏᖃᑎᒌᒍᑕᐅᔪᑦ ᐊᑎᓕᐅᖃᑎᒌᓐᓂᒃᑯᑦ ᓂᐅᕕᐊᑦᓴᐅᖁᓪᓗᒋᑦ ᓴᓇᔭᐅᔪᑦ ᐅᕝᕙᓗ 
ᓴᖅᑭᖅᑎᑕᐅᔪᑦ ᐃᓱᒪᒋᔭᐅᓂᐊᖅᐳᑦ ᓂᐅᕕᐊᖑᓂᖏᓐᓂᒃ, ᑭᓯᐊᓂ ᐃᒪᓐᓇᐃᓐᓂᕈᓂ 
ᑲᑐᔾᔨᖃᑕᐅᔪᖅ ᑎᑭᓴᐃᒍᓂ ᐱᓕᕆᐊᖃᕈᒪᓂᕐᒧᑦ ᓂᐅᕕᐊᑦᓴᖃᖅᑎᑦᓯᓂᕐᒥᒃ ᐊᖏᓂᖅᓴᖏᓐᓂᒃ 
ᐃᓚᖏᑕ ᑖᒃᑯᐊ ᓴᓇᔭᑦᓴᐅᔪᑦ ᐱᑕᖃᖁᓪᓗᒋᑦ ᓴᓇᔭᐅᓂᖏᓐᓄᑦ ᐅᕝᕙᓗ ᓴᖅᑭᖅᑎᑕᐅᓂᖏᓐᓄᑦ. 
 

ᐃᓛᒃᑰᖅᑐᑦ 7 
 
 ᐃᓗᐊᓂ ᑐᑭᓕᐊᖑᓂᖓᑕ ᐊᒻᒪᓗ ᐊᑐᖅᑎᑕᐅᓂᖓᑕ ᐱᓯᒪᔪᑦ ᐊᖏᖃᑎᒌᔾᔪᐊᕈᑕᐅᔪᒥᒃ, 
ᑕᑯᓐᓇᖅᑕᐅᓂᐊᖅᐳᖅ ᓄᓇᕐᔪᐊᓕᒫᒥ ᐃᓕᓴᕐᓇᕈᑎᒋᔭᖓ ᐊᒻᒪᓗ ᐱᑕᖃᕆᐊᖃᕐᓂᖓ 
ᐱᕙᓪᓕᐊᑎᑕᐅᖁᓪᓗᒍ ᐊᔾᔨᒌᑎᑕᐅᓂᖓ. 
 

ᐊᑯᓂᐅᑎᒋᓂᖓ ᐊᒻᒪᓗ ᐱᒋᐊᖅᑎᑕᐅᓂᖓ ᐃᓱᖃᖅᑎᑕᐅᓂᖓᑕ 
 

ᐃᓛᒃᑰᖅᑐᑦ 8 
 
 ᑖᑦᓱᒪ ᐃᓱᖃᖅᑎᑕᐅᓂᖓ ᐊᕐᕌᒍᓄᑦ ᓯᑕᒪᓅᖓᓂᐊᖅᑐᖅ.   
 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

(1) ᒪᓕᓪᓗᒍ ᑖᒃᑯᓇᓂ ᐱᑕᖃᖅᑎᑕᐅᔪᖅ ᐃᓛᒃᑰᖅᑐᒥ 10, 11 ᐊᒻᒪᓗ 12 ᑖᓐᓇ 
ᐃᓱᖃᖅᑎᑕᐅᓂᖓ ᐱᒋᐊᖅᑎᑕᐅᓂᐊᖅᑐᖅ ᑕᕝᕙᓂ ᐅᓪᓗᖓᓂ ᑖᓐᓇ ᐱᓇᓱᐊᖅᑕᐅᔪᖅ 
ᐃᓚᒋᓕᐅᔾᔭᐅᓚᐅᖅᑎᓪᓗᒍ. 
 
 (2) ᑖᓐᓇ ᐱᒋᐊᕐᕕᖓ ᐃᓱᖃᖅᑎᑕᐅᓂᖓᑕ ᐅᖓᕝᕙᕆᐊᖅᑕᐅᓂᐊᓐᖏᓚᖅ ᐅᑯᓄᖓ: 

(ᐃ) ᐱᔭᕆᐊᖃᖅᑎᑕᐅᓂᖓᓄᑦ ᑖᑦᓱᒪ ᑲᑐᔾᔨᖃᑕᐅᔫᑉ ᑐᓂᓯᖁᓪᓗᒍ 
ᖃᐅᔨᒃᑲᐃᔾᔪᑕᐅᔪᒥᑦ ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ ᐃᒻᒥᒃᑯᑦ 
ᓈᓴᐅᑎᓕᒃ 2 ᑕᕝᕙᓂ ᐃᓛᒃᑰᖅᑐᒥ 1, ᐅᕝᕙᓘᓐᓃᑦ 

(ᐱ) ᐱᑕᖃᖅᑎᑕᐅᓂᖏᓐᓄᑦ ᐋᔩᖃᑎᒌᒐᓱᐊᕐᓂᐅᑉ ᐊᖏᖃᑎᒌᒍᑎᖏᓐᓂᑦ 
ᑖᒃᑯᓇᓂ ᓇᓪᓕᐊᓪᓘᓐᓃᑦ ᐱᔪᓐᓇᕐᓂᐅᔪᖅ ᓴᖅᑭᖅᑎᑕᐅᓂᐊᓐᖏᓚᖅ 
ᐋᔩᕈᑕᐅᔪᑦ ᑐᓂᔭᐅᓚᐅᓐᖏᓐᓂᖏᓐᓂ. 

 
ᐃᓛᒃᑰᖅᑐᑦ 10 

 
(1) ᐱᓇᓱᐊᖅᑕᐅᔪᑦ ᓴᖅᑭᓚᕿᔪᖅ ᓯᖁᒥᑕᐅᓂᖓᓄᑦ ᐊᖏᖃᑎᒌᒍᑕᐅᓯᒪᔪᒥᑦ 

ᐊᑎᓕᐅᖃᑎᒌᑦᓯᒪᓂᒃᑯᑦ ᓄᐊᑉᐸᓪᓕᐊᓕᕐᓂᐊᖅᐳᑦ ᐅᓪᓗᖓᓂ ᓯᖁᒥᑕᐅᓂᖓ ᐊᑑᑎᑎᓪᓗᒍ.  
 

(2) ᐱᓇᓱᐊᖅᑕᐅᔪᑦ ᓴᖅᑭᓚᕿᔪᖅ ᑕᕝᕙᓐᖓᑦ ᓱᕋᓐᓂᐅᔪᒥᑦ ᐅᕝᕙᓗ 
ᐊᖏᖃᑎᒌᓐᓂᖅᑕᖃᓐᖏᓐᓂᖓᓄᑦ ᓄᐊᑉᐸᓪᓕᐊᓕᕐᓂᐊᖅᐳᑦ ᐅᓪᓗᖓᓂ ᓂᐅᕕᐊᑦᓴᐅᔪᑦ 
ᑐᓂᔭᐅᓚᐅᖅᑎᓪᓗᒋᑦ ᑖᒃᑯᓄᖓ, ᐅᕝᕙᓗ ᕿᐱᓗᑦᑕᐅᓚᐅᖅᑎᓪᓗᒋᑦ ᑖᒃᑯᓇᓐᖓᑦ, 
ᓂᐅᕕᖅᐸᑦᑐᒧᑦ. 
 

(3) ᐱᓇᓱᐊᖅᑕᐅᔪᑦ ᑐᓐᖓᕕᖃᖅᑐᑦ ᓱᓕᓐᖏᓐᓂᒃᑯᑦ ᐊᑐᖅᑕᐅᔪᓂᑦ ᓯᕗᓂᐊᓂ ᐅᕝᕙᓗ 
ᑕᐃᑲᓂ ᐱᔭᕇᖅᑕᐅᑎᓪᓗᒍ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒌᓐᓂᒃᑯᑦ ᐅᕝᕙᓗ ᐊᑑᑎᑎᓪᓗᒍ 
ᐱᓂᐊᕐᓂᐅᔪᖅ ᓄᐊᑉᐸᓪᓕᐊᓕᕐᓂᐊᖅᐳᑦ ᐅᓪᓗᖓᓂ ᑕᐃᑲᓂ ᓱᓕᓐᖏᓐᓂᖓ 
ᖃᐅᔨᔭᐅᕕᒋᒍᓐᓇᓚᐅᖅᑕᖓᓂ ᐅᕝᕙᓗ ᐱᔾᔪᑎᖃᑦᓯᐊᓂᒃᑯᑦ ᖃᐅᔨᔭᐅᕕᒋᒍᓐᓇᓚᐅᖅᑕᖓᓂ. 
 

ᐃᓛᒃᑰᖅᑐᑦ 11 
 
ᓂᐅᕕᖅᑎᑦᓯᓇᓱᐊᖅᑐᖅ ᑐᓂᓯᓐᓂᕈᓂ ᓱᑲᓐᓂᖅᓴᒃᑯᑦ ᐱᓕᕆᓂᕐᒥᒃ ᐱᔾᔪᑎᒋᓪᓗᒋᑦ 

ᐊᑦᑐᐊᔪᑦ ᑖᒃᑯᓄᖓ ᓂᐅᕕᐊᑦᓴᓄᑦ ᓇᓗᓇᐃᖅᓯᒪᑉᐸᑕ ᐊᑦᑐᐃᒍᓐᓇᕐᓂᖏᑦ ᐱᕕᖃᖅᑎᑕᐅᓂᖏᑦ 
ᑭᓪᓕᖃᕈᓐᓇᕐᓂᖏᓐᓂᒃ, ᖃᓅᒐᓗᐊᖅᐸᑕ ᐅᖃᖅᑕᐅᓯᒪᓂᖏᑦ ᐱᔾᔪᑎᒋᓪᓗᒋᑦ 
ᓇᓗᓇᐃᖅᑕᐅᓯᒪᓗᑎᒃ ᐅᓪᓗᖏᑦ ᐅᕝᕙᓗ ᐊᓯᖏᑎᒍᑦ, ᑖᓐᓇ ᐃᓱᖃᖅᑎᑕᐅᓂᖓ 
ᐊᖏᖃᑎᒌᔾᔪᐊᓂᒃᑯᑦ ᐱᔾᔪᑎᒋᓪᓗᒍ ᓇᓪᓕᐊᑐᐃᓐᓇᖅ ᐱᓇᓱᐊᖅᑕᐅᔪᖅ ᓴᖅᑭᖅᑐᖅ ᑕᕝᕙᓐᖓᑦ 
ᑲᒪᒋᔭᐅᔪᒥᒃ ᐱᒋᐊᖅᑎᑕᐅᓂᐊᖅᐳᖅ ᐅᓪᓗᖓᓂ ᑕᐃᑲᓂ ᓂᐅᕕᖅᑐᒥᓂᖅ ᖃᐅᔨᒃᑲᖅᑕᐅᑎᓪᓗᒍ 
ᓂᐅᕕᖅᑎᑦᓯᔪᒥᓂᕐᒧᑦ ᐊᑑᑎᓚᐅᖅᑐᖅ ᐱᔾᔪᑎᒋᓪᓗᒍ ᐱᓇᓱᐊᖅᑕᐅᓂᖓ ᑐᓐᖓᕕᒋᔭᐅᓗᓂ, 
ᑭᓯᐊᓂ ᐅᖓᑖᓅᓐᖏᑦᑐᖅ ᐅᓪᓗᖓᑕ ᐃᓱᖃᖅᑎᑕᐅᓂᖓᑕ ᑲᒪᒋᔭᐅᔫᑉ. 

 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

(1) ᐃᒪᐃᑉᐸᑦ, ᖃᓄᐃᓐᓂᖅᑕᖃᖅᐸᑦ ᐱᑕᖃᖅᑎᑕᐅᓂᖏᓐᓄᑦ ᐱᓯᒪᔪᓂᑦ ᑖᒃᑯᓇᓐᖓᑦ 
ᒪᓕᒐᐅᔪᓂᒃ ᐊᑦᑐᐊᔪᓂᒃ ᐊᖏᖃᑎᒌᒍᑎᐅᔪᒧᑦ ᐊᑎᓕᐅᖃᑎᒌᑦᓯᒪᓂᒃᑯᑦ, ᐊᑕᐅᓯᖅ 
ᐱᓕᕆᐊᖑᖃᑕᐅᔪᖅ ᐅᖃᕈᓐᓇᖅᐳᖅ ᑖᓐᓇ ᐊᖏᖃᑎᒌᒍᑎᐅᔪᖅ ᐊᑎᓕᐅᖃᑎᒌᑦᓯᒪᓂᒃᑯᑦ 
ᓄᖅᑲᕐᓂᕋᒃᓗᓂᐅᒃ ᓯᕗᓂᐊᓂ ᑎᑭᓚᐅᓐᖏᓐᓂᖓᓂ ᐊᐅᓚᑦᓯᓂᐅᔪᖅ, ᐊᒻᒪᓗ ᐊᑐᕐᓗᓂ ᐆᒥᖓ 
ᐱᔪᓐᓇᐅᑎᐅᔪᒥᒃ, ᑖᓐᓇ ᐃᓱᓕᕝᕕᖃᖅᑎᑕᐅᔪᖅ ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᑐᓐᖓᕕᒋᓪᓗᒍ 
ᓇᓪᓕᐊᓐᓂᑐᐃᓐᓇᖅ ᖃᓄᐃᓐᓂᐅᔪᒥᒃ ᐱᒋᐊᕐᓂᐊᖅᐳᑦ ᐅᓪᓗᖓᓂ ᑕᐃᑲᓂ ᐅᖃᖅᑕᐅᑎᓪᓗᒍ 
ᑖᒃᑯᓄᖓ ᐱᓕᕆᐊᖑᖃᑕᐅᔪᓄᑦ. ᐃᒪᐃᑉᐸᑦ, ᑖᓐᓇ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒋᑦᓯᒪᓂᒃᑯᑦ  
ᐅᖃᖅᑕᐅᓚᐅᓐᖏᑉᐸᑦ ᓄᖅᑲᖅᑎᑕᐅᖁᓪᓗᒍ ᓯᕗᓂᐊᓂ ᑎᑭᓚᐅᓐᖏᓐᓂᖓᓂ ᐊᐅᓚᑦᓯᓂᐅᔪᖅ, 
ᑖᓐᓇ ᐃᓱᓕᕝᕕᖃᖅᑎᑕᐅᔪᖅ ᐱᒋᐊᕐᓂᐊᖅᐳᖅ ᐅᓪᓗᖓᓂ ᐊᐅᓚᑦᓯᓂᐅᔪᖅ ᐊᑑᑎᔭᕆᐊᖃᓯᑉᐸᑦ. 
 

(2) ᑖᓐᓇ ᐃᓱᓕᕝᕕᑲᖅᑎᑕᐅᔪᖅ ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᓴᖅᑭᓚᕿᓐᓂᖅᐸᑦ 
ᓯᖁᒥᑕᐅᓂᖓᓄᑦ ᑖᒃᑯᓇᓐᖓᑦ ᐃᓚᖓᓐᓄᑦ ᐱᓕᕆᐊᖑᖃᑕᐅᔪᖅ ᐊᖏᖃᑎᒌᒍᑎᐅᔪᒧᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐊᓂᒎᔾᔨᑎᑕᐅᖁᓪᓗᒍ ᐊᑭᓕᐅᑕᐅᔭᕆᐊᓕᒃ ᑖᒃᑯᓄᖓ ᓂᐅᕕᐊᑦᓴᐅᔪᓄᑦ 
ᐊᑭᓖᕙᓪᓕᐊᓂᒃᑯᑦ ᐃᒪᐃᓐᓂᐊᖅᐳᖅ, ᐊᑦᑐᐊᓂᖓ ᐊᑐᓂᑦ ᐃᒻᒥᒃᑯᑦ ᐊᑭᓕᖅᑕᐅᕙᓪᓕᐊᔪᑦ, 
ᐱᒋᐊᕐᕕᖃᕐᓗᑎᒃ ᐅᓪᓗᖓᓂ ᑕᐃᑲᓂ ᓯᖁᒥᑕᐅᓂᖓ ᐊᑑᑎᑎᓪᓗᒍ. ᐃᒪᐃᑉᐸᑦ, ᐊᑖᓂ ᒪᓕᒐᐅᑉ 
ᐊᑐᖅᑎᑕᐅᓂᖓᑕ ᑖᑦᓱᒧᖓ ᐊᖏᖃᑎᒌᒍᑕᐅᔪᒧᑦ ᐊᑎᓕᐅᖃᑎᒌᓐᓂᒃᑯᑦ , ᐊᑕᐅᓯᖅ 
ᐱᓕᕆᐊᖑᖃᑕᐅᔪᖅ ᐅᖃᕈᓐᓇᖅᑐᖅ ᑖᓐᓇ ᐊᖏᖃᑎᒌᒍᑎᐅᔪᖅ ᐊᑎᓕᐅᖃᑎᒌᑦᓯᒪᓂᒃᑯᑦ 
ᓄᖅᑲᕐᓂᕋᒃᓗᓂᐅᒃ ᐱᔾᔪᑎᖃᕐᓗᑎᒃ ᓯᖁᒥᑕᐅᓂᖓᓄᑦ, ᐊᒻᒪᓗ ᐊᑐᕐᓗᓂ ᐆᒥᖓ 
ᐱᔪᓐᓇᐅᑎᐅᔪᒥᒃ, ᑖᓐᓇ ᐃᓱᓕᕝᕕᖃᖅᑎᑕᐅᓂᖓᑦ ᐊᑦᑐᐊᔪᑦ ᐱᔾᔪᑎᒋᓪᓗᒋᑦ ᐱᒻᒪᕆᐅᔪᓕᒫᑦ 
ᐊᑭᓖᒎᑕᐅᕙᓪᓕᐊᒋᐊᓖᑦ ᐱᒋᐊᖅᑎᑕᐅᓂᐊᖅᑐᑦ ᐅᓪᓗᖓᓂ ᑕᐃᑲᓂ ᐅᖃᖅᑕᐅᑎᓪᓗᒋᑦ ᐊᓯᐊᓄᑦ 
ᐱᓕᕆᐊᖑᖃᑕᐅᔪᒧᑦ. 
 

ᐃᓱᖃᖅᑎᑕᐅᓂᖓ ᐊᒻᒪᓗ ᐃᓚᔭᐅᒋᐊᕐᓂᖓ ᐃᓱᓕᕝᕕᓕᐊᖑᓯᒪᔫᑉ 

ᐃᓱᓕᕝᕕᓕᐊᖑᓯᒪᔪᖅ ᓄᖅᑲᖅᑎᑕᐅᓂᐊᖅᑐᖅ ᐃᖏᕐᕋᓂᖓ ᑖᓐᓇ ᐊᑭᓕᑦᓴᖃᕐᕕᒃ 
ᖃᓄᐃᒋᐊᖅᑎᑦᓯᑉᐸᑦ ᓇᓪᓕᐊᓐᓂᑐᐃᓐᓇᖅ ᒪᓕᒐᕐᒥᒃ ᑕᐃᒪᓗ, ᐊᑖᓂ ᒪᓕᒐᖏᑦ ᐃᖅᑲᖅᑐᐃᔨᒃᑯᑦ 
ᑕᐃᑲᓂ ᐱᓕᕆᒍᑕᐅᔪᑦ ᑲᒪᒋᔭᐅᑎᓪᓗᒋᑦ, ᐃᓕᓴᕆᔭᐅᓯᒪᓗᓂ ᐱᒋᐊᖅᑎᑦᓯᓂᖓᓂᒃ 
ᐃᖅᑲᖅᑐᐃᕕᒃᑰᖅᑎᑦᓯᓂᕐᒥᒃ ᐊᑭᓕᑦᓴᓕᒻᒥᒃ ᐅᕝᕙᓗ ᐊᔭᐅᖅᑐᐃᓂᖓᓂᒃ ᑐᑦᓯᕌᕆᔭᒥᓂᒃ ᐃᓗᐊᓂ 
ᓴᖅᑭᖅᑕᐅᓯᒪᕙᒌᖅᑐᒧᑦ ᖃᓄᐃᒋᐊᖅᑎᑦᓯᕕᐅᔪᒧᑦ ᐊᑭᓕᑦᓴᖃᖅᑐᒧᑦ, ᐱᔾᔪᑎᒋᓪᓗᒍ 
ᐱᓇᓱᐊᕐᓂᕐᒥᒃ ᓈᒻᒪᒋᔭᖓᓂᒃ ᐅᕝᕙᓗ ᐃᓕᓴᕆᔭᐅᖁᓪᓗᒍ ᑐᑦᓯᕋᐅᑎᒋᔭᖓ. 

(1) ᑕᐃᒪ ᑖᒃᑯᐊ ᐱᓕᕆᐊᖑᖃᑕᐅᔫᒃ ᐊᖏᖃᑎᒌᑦᓯᒪᑉᐸᑎᒃ ᑲᒪᒋᔭᐅᒍᒪᓗᑎᒃ ᑖᒃᑯᓄᖓ 
ᐊᖏᖃᑎᒌᒍᓐᓇᐃᓕᓪᔪᖃᖅᑎᓪᓗᒍ ᐱᓕᕆᕙᑦᑐᓄᑦ, ᐃᓱᓕᕝᕕᖃᖅᑎᑕᐅᔪᖅ 
ᓄᖅᑲᖅᑎᑕᐅᓂᐊᖅᑐᖅ ᐃᖏᕐᕋᓂᕆᔭᖓ ᖃᖓᐅᒐᓗᐊᖅᐸᑦ ᓇᓪᓕᐊᑐᐃᓐᓇᖅ 
ᐱᓕᕆᐊᖑᖃᑕᐅᔪᖅ ᐱᒋᐊᖅᑎᑦᓯᑉᐸᑦ ᐊᖏᖃᑎᒌᒍᓐᓇᐃᓪᓕᔪᑦ ᐱᓕᕆᐊᖑᕕᖓᓐᓄᑦ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐃᓕᖅᑯᓯᖃᕐᓗᑎᒃ ᒪᓕᓪᓗᒋᑦ ᐊᖏᖃᑎᒌᒍᓐᓇᐃᓪᓕᓂᕐᒧᑦ ᐊᖏᖃᑎᒌᒍᑎᐅᔪᑦ ᐅᕝᕙᓘᓐᓃᑦ 
ᒪᓕᒐᖁᑎᒋᔭᖏᑦ ᒪᓕᑦᑕᐅᓗᑎᒃ ᑖᒃᑯᐊ ᑕᐃᒪᓐᓇᐃᑦᑐᓕᕆᔩᑦ. 
 

(2) ᐱᑕᖃᖅᑎᓐᓇᒍ ᓇᓪᓕᐊᓐᓂᑐᐃᓐᓇᖅ ᐱᖁᔭᓂᑦ ᐱᓯᒪᔪᓂᑦ, 
ᐊᖏᖃᑎᒌᒍᓐᓇᐃᓪᓕᔪᖃᖅᑎᓪᓗᒍ ᖃᐅᔨᓇᓱᐊᕐᓂᖅ ᐱᒋᐊᖅᑐᒥᓂᐅᓂᕋᖅᑕᐅᓂᐊᖅᐳᖅ 
ᐅᓪᓗᖓᓂ ᑕᐃᑲᓂ ᑐᑦᓯᕋᖅᑕᐅᔪᖅ ᑖᓐᓇ ᐊᑲᐅᓐᖏᓕᕈᑕᐅᓯᒪᔪᖅ ᑐᓂᔭᐅᖁᓪᓗᒍ 
ᐊᖏᖃᑎᒌᒍᓐᓇᐃᓪᓕᔪᓄᑦ ᑲᒪᒋᔭᐅᖁᓪᓗᒋᑦ ᑕᕝᕙᓃ ᐊᖏᕐᕋᕆᒐᔪᑦᑕᖓᓂ ᐅᕝᕙᓗ 
ᐱᓕᕆᕕᖓᑕ ᑖᑦᓱᒪ ᐱᓕᕆᐊᖑᖃᑕᐅᔪᑉ ᐊᐃᑉᐹᑕ ᓇᔪᖅᑕᖓᑕ ᓄᓇᖓᓂ ᐅᕝᕙᓗ, ᐃᒪᐃᑉᐸᑦ 
ᑖᓐᓇ ᐊᖏᕐᕋᖃᓐᖏᑉᐸᑦ ᐅᕝᕙᓗ ᓇᔪᒐᖃᓐᖏᑉᐸᑦ ᐱᓕᕆᕕᒋᕙᑦᑕᖓ, ᑭᖑᓪᓕᖅᐹᒥ 
ᐊᖏᕐᕋᕆᓚᐅᖅᑕᖓ ᐅᕝᕙᓗ ᓇᔪᒐᖓᑕ ᐱᓕᕆᕕᖓ ᐊᑐᖅᑕᐅᒐᔭᖅᑐᖅ. 

ᓇᓪᓕᐊᓐᓂᓪᓘᓐᓃᑦ ᒪᓕᒐᓕᕆᓂᕐᒥᑦ ᐱᓕᕆᓂᖅᑕᖃᖅᑎᓪᓗᒍ ᐊᓯᖏᓐᓂᒃ ᐅᖃᖅᑕᐅᔪᓂᒃ 
ᑖᒃᑯᓇᓂ ᐅᖃᖅᑕᐅᔪᓂ ᐃᓛᒃᑰᖅᑐᓂ 13 ᐊᒻᒪᓗ 14, ᐱᖃᑕᐅᓗᑎᒃ ᒪᓕᒐᓕᕆᓂᕐᒧᑦ 
ᐱᓕᕆᓂᐅᔪᑦ ᐱᒋᐊᖅᑎᑕᐅᓯᒪᔪᑦ ᐅᑯᐊ ᐊᑑᑎᓂᖏᓐᓄᑦ: 
 

(ᐃ) ᑐᖁᓂᖓᓄᑦ ᐅᕝᕙᓗ ᐱᔪᓐᓇᐃᓪᓕᓂᖓᓗᑦ ᐊᑭᓕᑦᓴᓕᐅᑉ, 
(ᐱ) ᑮᓇᐅᔭᐃᒍᑎᓂᖅ ᐅᕝᕙᓗ ᓇᓪᓕᐊᑐᐃᓐᓇᖅ ᖃᓄᐃᓐᓂᐅᔪᖅ 

ᐋᖅᑭᓖᒍᓐᓇᐃᓪᓕᓂᕐᒧᖓᔪᖅ ᐊᑦᑐᐃᓗᓂ ᐃᓘᓐᓇᐃᓐᓂᒃ ᐱᖁᑎᖏᓐᓂᒃ 
ᐊᑭᓕᑦᓴᓕᐅᑉ, ᐅᕝᕙᓘᓐᓃᑦ 

(ᑎ) ᒪᑐᑎᑕᐅᓂᖏᑦ ᐅᕝᕙᓗ ᑮᓇᐅᔭᐃᒍᑎᓂᖓ ᑯᐊᐳᕇᓴᐅᔫᑉ, ᑲᑉᐳᓂᐅᔫᑉ, 
ᑲᑐᔾᔨᖃᑎᒌᓐᓂᐅᔫᑉ, ᑲᑐᔾᔨᖃᑎᒌᖑᔪᑦ ᐅᕝᕙᓗ ᑎᒥᐅᔪᑦ ᐃᒪᐃᑦᑎᓪᓗᒍ 
ᐊᑭᓕᑦᓴᖃᖅᑐᖅ, ᐃᓱᓕᕝᕕᖃᖅᑎᑕᐅᓂᖓ ᓄᖅᑲᖅᑎᑕᐅᓂᐊᖅᐳᖅ 
ᐃᖏᕐᕋᓂᖓ ᐊᑭᓖᑎᑦᓯᓇᓱᐊᖅᑐᖅ ᓇᓗᓇᐃᖅᓯᑦᓯᐊᖅᐸᑦ ᑐᑦᓯᕋᖅᑕᒥᓂᒃ 
ᐱᓕᕆᓂᐅᑉ ᐃᓗᐊᓂ ᐱᔾᔪᑎᒋᓪᓗᒍ ᐱᓇᓱᐊᕐᓂᖓ ᓈᒻᒪᒋᔭᒥᓂᒃ ᐅᕝᕙᓗ 
ᐃᓕᓴᕆᔭᐅᓂᖓᓂᒃ ᑐᑦᓯᕋᐅᑎᖓᑕ, ᒪᓕᓪᓗᒍ ᒪᓕᒐᓕᐊᖑᓯᒪᔪᑦ 
ᐊᐅᓚᑦᓯᒍᑕᐅᔪᑦ ᐱᓕᕆᓂᐅᔪᒥᒃ. 

ᐱᔾᔪᑎᒋᓪᓗᒍ ᐃᓛᒃᑰᖅᑐᑦ 13, 14 ᐊᒻᒪᓗ 15, ᓇᓪᓕᐊᓐᓄᓪᓘᓐᓃᑦ ᒪᓕᒐᕐᒧᑦ 

ᐊᑐᖅᑎᑕᐅᔪᒧᑦ ᑖᒃᑯᑎᒎᓇ ᐊᑭᓴᖅᑐᕈᑎᐅᔪᓄᑦ ᑐᑦᓯᕋᖅᑕᐅᔪᒧᑦ ᐃᓱᒪᒋᔭᐅᓂᐊᖅᐳᑦ 
ᐊᑑᑎᔪᒥᓂᖅᑎᑐᑦ ᑕᕝᕙᓂᑦᓴᐃᓐᓇᖅ ᐅᓪᓗᖓᓂ ᑖᑦᓱᒪ ᒪᓕᒐᐅᑉ ᐊᑐᖅᑎᑕᐅᓂᖓᑕ 
ᐱᔾᔪᑎᒋᓪᓗᒍ ᑖᑦᓱᒪ ᑐᑦᓯᕋᖅᑕᐅᔫᑉ ᐊᑭᕋᖅᑐᖅᑕᐅᓂᖓᑕ ᑖᑦᓱᒧᖓ ᐊᑭᓴᖅᑐᕈᑕᐅᔪᒧᑦ 
ᓴᖅᑭᖅᑕᐅᔪᒧᑦ, ᐱᑕᖃᑐᐊᖅᐸᑦ ᑖᒃᑯᐊ ᑕᒪᕐᒥᒃ ᑐᑦᓯᕋᖅᑕᐅᔪᖅ ᐊᒻᒪᓗ ᐊᑭᓴᖅᑐᕈᑕᐅᔪᖅ 
ᑐᑦᓯᕋᖅᑕᐅᔪᒧᑦ ᐊᑦᑐᐊᒍᑎᑐᐊᖅᐸᑎᒃ ᑖᑦᓱᒧᖓᑦᓴᐃᓐᓇᖅ ᐊᖏᖃᑎᒌᒍᑕᐅᓯᒪᔪᒧᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐅᕝᕙᓗ ᑖᒃᑯᓄᖓ ᐊᓯᖏᓐᓄᑦ ᐊᖏᖃᑎᒌᒍᑎᐅᔪᓄᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐱᔭᕇᖅᑕᐅᔪᑦ ᐊᖅᑯᑎᖏᓐᓂ ᑖᒃᑯᐊ ᐱᓕᕆᐊᖑᔪᑦ ᐃᓱᓕᕝᕕᖃᕐᓂᖅᐸᑕ 
ᐊᑕᐅᑦᓯᒃᑰᖅᑐᒥᑦ. 
 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

(1) ᑐᑦᓯᕋᖅᑕᐅᔪᖅ ᓇᓗᓇᐃᖅᑕᐅᓯᒪᓕᖅᑎᓪᓗᒍ ᒪᓕᒐᖅᑎᒍᑦ ᐱᓕᕆᓂᒃᑯᑦ ᐃᓗᐊᓂ 
ᐃᓱᓕᕝᕕᓕᐊᖑᓯᒪᔪᖅ ᒪᓕᓪᓗᒋᑦ ᐃᓛᒃᑰᖅᑐᑦ 13, 14, 15 ᐅᕝᕙᓘᓐᓃᑦ 16, ᑭᓯᐊᓂ ᑕᐃᒪᓐᓇ 
ᒪᓕᒐᖅᑎᒍᑦ ᐱᓕᕆᓂᐅᔪᑦ ᐃᓱᓕᓐᓂᖅᐸᑕ ᐃᓱᒪᓕᐅᖅᑐᖃᓚᐅᖅᑎᓐᓇᒍ ᐱᔾᔪᑎᒋᓪᓗᒍ 
ᑐᑦᓯᕋᖅᑕᐅᔪᖅ, ᐃᓱᓕᕝᕕᖃᖅᑎᑕᐅᓂᖓ ᐃᓱᒪᒋᔭᐅᓂᐊᖅᐳᖅ ᑲᔪᓯᑐᐃᓐᓇᖅᓯᒪᓂᖓᓂᒃ 
ᐃᖏᕐᕋᓂᖓ. 
 

(2) ᐃᒪᐃᑉᐸᑦ, ᑕᐃᑲᓂ ᑕᒪᒃᑯᐊ ᒪᓕᒐᖅᑎᒍᑦ ᐱᓕᕆᓂᐅᔪᑦ ᐃᓱᓕᑦᑎᓪᓗᒍ, 
ᐃᓱᓕᕝᕕᖃᖅᑎᑕᐅᓂᖅ ᐃᓱᓕᓐᓂᖅᐸᑦ ᐅᕝᕙᓗ ᐊᕐᕌᒍ ᐊᑕᐅᓯᕐᒥᒃ ᒥᑦᓯᑎᓐᓂ 
ᐃᖏᕐᕋᔭᕆᐊᖃᓕᕐᓂᖅᐸᑦ, ᐊᑭᓕᑦᓴᐃᖅᑎᑦᓯᓇᓱᐊᖅᑐᖅ ᐱᔪᓐᓇᕋᔭᖅᑐᖅ ᐊᕐᕌᒍᒥ ᐊᑕᐅᓯᕐᒥᒃ 
ᐱᒋᐊᕐᓗᓂ ᐅᓪᓗᖓᓂ ᑕᐃᑲᓂ ᒪᓕᒐᖅᑎᒍᑦ ᐱᓕᕆᓂᐅᔪᖅ ᐃᓱᓕᓚᐅᖅᑎᓪᓗᒍ. 

(1) ᑕᐃᒪ ᒪᓕᒐᖅᑎᒍᑦ ᐱᓕᕆᓂᐅᔪᑦ ᑲᔪᓯᒋᐊᖅᑎᑕᐅᓐᓂᖅᑲᑦ ᐊᑭᓴᖅᑐᖅᑕᐅᓪᓗᓂ 
ᐊᑭᓕᑦᓴᖃᖅᑐᖅ, ᐃᓱᓕᕝᕕᖃᖅᑎᑕᐅᔪᖅ ᐋᖅᑭᖅᑕᐅᔪᖅ ᐃᓗᐊᓂ ᐊᖏᖃᑎᒌᔾᔪᐊᕐᓂᐅᑉ 
ᓄᖅᑲᖅᑎᑕᐅᓂᐊᖅᐳᖅ ᐃᖏᕐᕋᓂᖓ ᐊᑭᓴᖅᑐᕈᑎᐅᓂᖓ ᐱᓕᕆᐊᖑᖃᑕᐅᑎᑕᐅᔪᓄᑦ 
ᐊᑕᐅᑦᓯᒃᑯᑦ ᐊᒻᒪᓗ ᐊᑦᓱᒻᒪᕆᐊᓗᒃ ᐸᓯᔭᑦᓴᐅᓕᕐᓗᓂ ᐊᑭᓕᑦᓴᖃᖅᑐᖅ, ᑖᓐᓇ 
ᐊᑭᓕᑦᓴᐃᑎᒃᓯᓇᓱᐊᖅᑐᖅ ᖃᐅᔨᒃᑲᐃᑦᓯᐊᑐᐊᕐᓂᖅᐸᑦ ᐱᓕᕆᐊᖑᖃᑕᐅᔪᒥᒃ ᑎᑎᖅᑲᑎᒍᑦ 
ᐃᓗᐊᓂ ᐱᕕᐊᖅᑎᑕᐅᓂᐅᑉ ᑖᒃᑯᐊ ᐱᓕᕆᓂᐅᔪᑦ ᐱᒋᐊᖅᑎᑕᐅᓯᒪᓂᖏᓐᓂᒃ. 
 
 (2) ᑕᐃᒪ ᐱᓕᕆᓂᐅᔪᑦ ᑲᔪᓯᒋᐊᖅᑎᑕᐅᑎᓪᓗᒍ ᓂᐅᕕᖅᑐᒥᓂᐅᑉ ᓂᐅᕕᖅᑎᑕᒥᓂᖓᓄᑦ 
ᐊᑭᓂᐊᖅᑎᓪᓗᒍ ᓂᐅᕕᖅᑐᒥᓂᕐᒥᑦ, ᐃᓱᓕᕝᕕᖃᖅᑎᑕᐅᓂᖓ ᐋᖅᑭᑦᑕᐅᔪᖅ ᐃᓗᐊᓂ 
ᐊᖏᖃᑎᒌᔾᔪᐊᕐᓂᐅᑉ ᓄᖅᑲᖅᑎᑕᐅᓂᐊᖅᐳᖅ ᐃᖏᕐᕋᓂᖓ ᐱᔾᔪᑎᒋᓪᓗᒍ ᐊᑦᑐᐊᓂᖓ 
ᓂᐅᕕᖅᑑᑉ ᑐᑦᓯᕋᐅᑎᖓᓄᑦ ᐊᑭᓂᐊᕈᖃᖅᑎᓪᓗᒍ ᓂᐅᕕᖅᑎᑦᓯᔪᒥᓂᕐᒥᑦ, ᓂᐅᕕᖅᑐᖅ 
ᖃᐅᔨᒃᑲᐃᓐᓂᖅᐸᑦ ᑭᓯᐊᓂ ᐱᓕᕆᐊᖑᖃᑕᐅᔪᒥᒃ ᑎᑎᖅᑲᑎᒍᑦ ᐃᓗᐊᓂ ᐱᕕᐊᖅᑎᑕᐅᓂᐅᑉ 
ᑖᒃᑯᐊ ᐱᓕᕆᓂᐅᔪᑦ ᐱᒋᐊᖅᑎᑕᐅᓯᒪᓂᖏᓐᓂᒃ. 
 

(3) ᑕᐃᒪ ᐱᓕᕆᓂᐅᔪᖅ ᑲᔪᓯᒋᐊᖅᑎᑕᐅᓯᒪᓕᖅᑎᓪᓗᒍ ᐅᖃᖅᑕᐅᓯᒪᔪᖅ ᐃᒻᒥᒃᑯᑦ 
ᐅᖃᖅᑕᐅᓯᒪᓂᖓᓂ ᓈᓴᐅᑎᓕᒻᒥ 1 ᐊᒻᒪ 2 ᐆᒪ ᐃᓗᐊᓂ ᐃᓛᒃᑰᖅᑑᑉ ᐃᓱᓕᐊᓂ, 
ᐃᓱᓕᕝᕕᖃᖅᑎᑕᐅᓂᖓᑕ ᐊᑦᑐᐃᓂᖓ ᐊᑭᓕᑦᓴᐃᑎᑦᓯᓇᓱᐊᖅᑐᒧᑦ ᐅᕝᕙᓗ ᓂᐅᕕᖅᑐᖅ 
ᐊᑭᓴᖅᑐᖅᑕᐅᖃᑕᐅᓕᕐᓗᓂ ᐱᓕᕆᐊᖑᖃᑕᐅᔪᒧᑦ ᑲᑐᔾᔭᐅᓂᒃᑯᑦ ᐊᑭᓕᑦᓴᖃᓗᐊᕐᓂᖓᓄᑦ 
ᑕᒪᓐᓇ ᐱᔾᔪᑎᒋᓪᓗᒍ ᓂᐅᕕᖅᑎᑦᓯᕙᑦᑐᖅ ᐃᓱᒪᒋᔭᐅᓂᐊᖅᐳᖅ ᓄᖅᑲᖅᑎᑕᐅᓯᒪᓐᖏᓐᓂᖓᓂᒃ 
ᐃᖏᕐᕋᓂᖓ ᑖᒃᑯᓇᓐᖓᑦ ᐱᓯᒪᓗᓂ ᐱᐅᓂᖏᓐᓂᒃ ᐃᒻᒥᒃᑯᑦ ᐅᖃᖅᑕᐅᓯᒪᔪᓂᒃ ᓈᓴᐅᑎᓕᒃ 1 
ᐊᒻᒪ 2 ᐃᓗᐊᓂ ᐆᒪ ᐃᓛᒃᑰᖅᑐᑦ ᐃᓗᐊᓂᒃ, ᑭᓯᒥ ᐊᑭᓕᑦᓴᐃᑎᑦᓯᓇᓱᐊᖅᑐᖅ ᐅᕝᕙᓗ 
ᓂᐅᕕᖅᑐᖅ ᐱᔪᓐᓇᖅᑎᑕᐅᓂᐊᖅᑑᒃ ᖄᒃᑲᓐᓂᐊᒍᑦ ᐊᕐᕌᒍᒥᒃ ᐊᑕᐅᓯᕐᒥᒃ ᑕᕝᕙᓐᖓᑦ ᐅᓪᓗᖓᓂᑦ 
ᒪᓕᒐᓕᕆᓂᕐᒧᑦ ᐱᓕᕆᓂᐅᔪᑦ ᐃᓱᓕᕝᕕᖓᓂᑦ, ᐃᒪᐃᓐᓂᖅᐸᑦ ᑕᐃᑲᓂ ᐃᓱᓕᕝᕕᖓ 
ᐊᑐᕈᓐᓃᕐᓂᖅᑲᑦ ᐅᕝᕙᓗ ᐊᕐᕌᒍ ᐊᑕᐅᓯᐅᑉ ᒥᑦᓯᑎᓐᓂ ᓱᓕ ᐃᖏᕐᕋᒋᐊᖃᕐᓂᖅᑲᑦ. 

ᑕᐃᒪ ᐊᑭᓕᑦᓴᐃᑎᑦᓯᓇᓱᐊᖅᑐᖅ ᐱᓕᕆᓐᓂᕈᓂ, ᐃᓗᐊᓂ ᐊᕕᑦᑐᖅᓯᒪᕕᐅᑉ ᑕᑦᓱᒪ 
ᐊᑭᓕᑦᓴᓕᐅᑉ ᐃᓂᖃᕐᕕᒋᔭᖓᓂ ᐱᓕᕆᕕᖓᑕ ᐊᒻᒪᓗ ᓯᕗᓂᐊᓂ ᐃᓱᖃᕐᕕᒋᔭᖓᑕ ᑖᑦᓱᒪ 
ᐃᓱᓕᕝᕕᓕᐅᖅᑕᐅᓯᒪᔫᑉ, ᓇᓪᓕᐊᓪᓘᓐᓃᑦ ᒪᓕᒐᐅᔪᖅ, ᐊᓯᖏᑦ ᒪᓕᒐᐅᔪᑦ ᓇᓗᓇᐃᖅᑕᐅᔪᑦ 
ᐃᓗᐊᓂ ᐃᓛᒃᑰᖅᑐᑦ 13, 14, 15 ᐊᒻᒪ 16, ᐊᑖᓂ ᒪᓕᒐᖏᑦ ᑖᑦᓱᒪ ᐊᕕᑦᑐᖅᓯᒪᕕᐅᕕᒋᔭᖓᑕ 
ᐊᑦᑐᐃᓂᖃᕐᓂᖓ ᐱᒋᐊᖅᑎᑦᓯᑲᓐᓂᕐᓂᕐᒥᑦ ᐃᓱᓕᕝᕕᓕᐊᖑᓯᒪᔪᒥᒃ, ᓄᑖᒥᒃ 
ᐃᓱᓕᕝᕕᓕᐊᖑᒃᑲᓐᓂᖅᑐᒥᒃ ᐊᕐᕌᒍᓂᒃ ᓯᑕᒪᓂᒃ ᑕᑭᓂᓕᒻᒥᒃ ᐱᒋᐊᖅᑐᖃᕋᔭᖅᑐᖅ ᐅᓪᓗᖓᓂ 
ᐅᖃᖅᑕᐅᓯᒪᓂᖓ ᒪᓕᓪᓗᒍ ᑖᑦᓱᒧᖓ ᒪᓕᒐᕐᒧᑦ. 

(1) ᑕᐃᒪ ᐊᑭᓕᑦᓴᖃᖅᑐᖅ ᓯᕗᓂᐊᓂ ᐃᓱᓕᓚᐅᓐᖏᓐᓂᖓᓂ ᐃᓱᓕᕝᕕᓕᐊᖑᓯᒪᔪᖅ, 
ᐅᖃᖅᐸᑦ ᑎᑎᖅᑲᑎᒍᑦ ᐊᖏᕈᑎᒋᓯᒪᔭᕆᐊᖃᖅᑕᒥᓂᒃ ᐊᑭᓕᑦᓴᖃᕐᕕᒻᒥᓄᑦ, ᓄᑖᒥᒃ 
ᐃᓱᓕᕝᕕᓕᐊᖑᒃᑲᓐᓂᖅᑐᒥᒃ ᐊᕐᕌᒍᓂᒃ ᓯᑕᒪᓂᒃ ᑕᑭᓂᓕᒻᒥᒃ ᐱᒋᐊᖅᑐᖃᕋᔭᖅᑐᖅ ᐱᒋᐊᕐᓗᓂ 
ᐅᓪᓗᖓᓂ ᐅᖃᖅᑕᐅᓂᖓᑕ. 
 

(2) ᐊᑭᓕᐅᑕᐅᔪᑦ ᕿᑐᓐᖏᐅᕈᑎᖏᓐᓄᑦ ᐅᕝᕙᓗ ᐃᓚᖓᓄᑦ ᐱᓕᕆᒍᑎᐅᔪᑦ 
ᐊᑭᓕᕆᐊᓕᖏᑕ ᐊᑭᓕᑦᓴᓕᐅᑉ ᐊᑦᑐᐃᓂᖃᕐᓂᐊᖅᐳᖅ ᐊᔾᔨᒌᒥᒃ ᑖᓐᓇᑎᑐᑦ ᐅᖃᖅᑕᐅᓚᐅᖅᑐᖅ 
ᒪᓕᓪᓗᒍ ᐊᑖᓂ ᐃᒻᒥᒃᑯᑦ ᓈᓴᐅᑎᓕᒃ (1) ᑕᕝᕙᓂ ᐃᓛᒃᑰᖅᑐᒥ ᐃᒪᐃᑉᐸᑦ ᐱᔾᔪᑎᖃᑦᓯᐊᖅᑐᒥᒃ 
ᖃᓄᐃᒋᐊᕈᑕᐅᒍᓐᓇᖅᐸᑦ ᑕᕝᕙᓐᖓᑦ ᐊᑭᓕᖅᑕᐅᓂᖓᓂᒃ ᐅᕝᕙᓗ ᐱᓕᕆᐊᖑᓂᖓᓂᒃ ᑖᑦᓱᒪ 
ᐊᑭᓕᑦᓴᖃᖅᑐᖅ ᐅᖃᕐᓂᖓ ᒪᓕᓪᓗᒍ ᐊᖏᕈᑎᒋᓯᒪᔭᖓ. 

ᑕᐃᒪ, ᓴᖅᑭᖅᑕᐅᔪᑦ ᖃᓄᐃᓐᓂᐅᔪᒧᑦ ᐅᖓᑖᓅᓗᐊᖅᑐᖅ ᐊᐅᓚᑕᐅᒍᓐᓇᕐᓂᖓᑕ 
ᐊᑭᓕᑦᓴᖃᕐᕕᐅᔪᒧᑦ ᐊᒻᒪᓗ ᐃᒪᐃᑉᐸᑦ ᑖᓐᓇ ᐊᓯᐊᒎᕐᕕᖃᓐᓂᓐᖏᒃᑯᓂ ᐅᕝᕙ 
ᐊᓂᒍᔾᔨᒍᓐᓇᕐᓂᖏᒃᑯᓂ, ᑖᓐᓇ ᐊᑭᓕᑦᓴᖃᕐᕕᐅᔪᖅ ᐱᔪᓐᓇᖅᑎᑕᐅᓐᓂᖏᒃᑯᓂ 
ᓄᖅᑲᖅᑎᑦᓯᓂᕐᒥᑦ ᐃᓱᓕᕝᕕᖃᕐᕕᐅᔫᑉ ᐃᖏᕐᕋᓂᖓᓂᒃ, ᑖᓐᓇ ᐃᓱᓕᕝᕕᖃᕐᕕᐅᔪᖅ 
ᐃᓚᔭᐅᒋᐊᕐᓂᐊᖅᑐᖅ ᐃᓱᓕᖁᓇᒍ ᓯᕗᓂᐊᓂ ᐃᓱᓕᕝᕕᖃᒃᕕᐅᔪᖅ ᑎᑭᓚᐅᓐᖏᓐᓂᖓᓂ 
ᐊᕐᕋᒍᒥᑦ ᐊᑕᐅᓯᕐᒥᒃ ᐱᒋᐊᕐᓗᓂ ᐅᓪᓗᖓᓂᒃ ᐊᑲᐅᓛᖑᓂᖓ ᖃᓄᐃᓐᓂᐅᔪᖅ 
ᓄᖅᑲᖅᑎᑕᐅᖁᓪᓗᒍ ᓴᖅᑭᐅᒪᓂᖓ. 
 

ᐊᓯᔾᔨᖅᑕᐅᓂᖏᑦ ᐃᓱᓕᕝᕕᖃᕐᕕᐅᔪᑦ ᑖᒃᑯᓇᓐᖓᑦ ᐱᓕᕆᐊᖑᖃᑕᐅᔪᓂᒃ 

(1) ᐃᓱᓕᕝᕕᖃᖅᑎᑕᐅᓂᖓ ᐊᓯᔾᔨᖅᑕᐅᒍᓐᓇᓐᖏᑦᑐᖅ ᐅᕝᕙᓗ 
ᐱᓗᐊᖅᑎᑕᐅᔪᓐᓇᓐᖏᑦᑐᖅ ᑖᒃᑯᓇᓐᖓᑦ ᓇᓪᓕᐊᓐᓂᓪᓘᓐᓃᑦ ᐅᖃᖅᑕᐅᔪᓄᑦ ᐅᕝᕙᓗ 
ᐊᖏᖃᑎᒌᒍᑕᐅᔪᓄᑦ ᐊᑯᓐᓂᖏᓐᓂᒃ ᐱᓕᕆᐊᖑᖃᑕᐅᔪᑦ, ᐱᓐᖏᑕᑐᐊᕆᓗᒋᑦ ᖃᓄᐃᓐᓂᖓ 
ᑎᑎᕋᖅᑕᐅᓯᒪᓂᖓᑕ ᐃᒻᒥᒃᑯᑦ ᓈᓴᐅᑎᓕᒻᒥ (2) ᐃᓗᐊᓂ ᐆᒪ ᐃᓛᒃᑰᖅᑑᑉ. 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

(2) ᑖᓐᓇ ᐊᑭᓕᑦᓴᖃᖅᑐᖅ ᐃᒪᐃᒍᓐᓇᖅᑐᖅ ᖃᖓᑐᐃᓐᓇᒃᑯᑦ ᐊᑑᑎᑎᓪᓗᒍ 

ᐃᖏᕐᕋᓂᖓ ᐃᓱᓕᕝᕕᖃᖅᑎᑕᐅᔫᑉ ᐃᓚᔭᐅᒋᐊᖁᓗᒍ ᐱᕕᖃᖅᑎᑕᐅᓂᖓ ᐅᖃᐅᓯᕆᓗᒋᑦ 
ᑎᑎᖅᑲᑎᒍᑦ ᑖᑦᓱᒧᖓ ᐊᑭᓕᑦᓴᖃᕐᕕᒋᔭᒥᓄᑦ. ᑖᑦᓱᒪ ᐅᖃᖅᑕᐅᓂᖓ ᓄᑖᕈᕆᐊᖅᑕᐅᔪᓐᓇᖅᑐᖅ. 

 
(3) ᑖᒃᑯᐊ ᐱᑕᖃᖅᑎᑕᐅᔪᑦ ᐅᕙᓐᖔᖅᓯᒪᔪᑦ ᐃᓛᒃᑰᖅᑐᒥᑦ ᐊᑦᑐᐃᓂᖃᔾᔮᓐᖏᓚᑦ 

ᐊᑐᖅᑎᑕᐅᓂᖏᓐᓂᒃ ᐅᖃᖅᑕᐅᔪᑦ ᐃᒻᒥᒃᑯᑦ ᐊᖏᖃᑎᒌᒍᑎᓂ ᐊᑎᓕᐅᖃᑎᒌᑦᓯᒪᓂᒃᑯᑦ 
ᓇᓗᓇᐃᔭᖅᑕᐅᓯᒪᑎᓪᓗᒋᑦ ᑖᒃᑯᐊ ᐊᖏᖃᑎᒌᒍᓐᓇᐃᓪᓗᔪᖃᖅᑎᓪᓗᒍ ᐱᓕᕆᓂᐅᔪᑦ 
ᐱᒋᐊᖅᑎᑕᐅᖁᓪᓗᒋᑦ ᐃᓗᐊᓂ ᓇᐃᓐᓂᖅᓴᐅᔪᓂ ᐃᓱᓕᕝᕕᖃᖅᑎᑕᐅᓂᖏᑦ ᑖᒃᑯᓇᓐᖓᑦ 
ᓇᓗᓇᐃᖅᑕᐅᔪᓂ ᐊᖏᖃᑎᒌᔾᔪᐊᓂᒃᑯᑦ, ᐃᒪᐃᑐᐊᖅᐸᑦ ᑖᒃᑯᐊ ᐃᒻᒥᒃᑯᑦ ᐅᖃᖅᑕᐅᓂᖏᑦ 
ᐊᑐᕐᓂᖃᑐᐊᖅᑲᑕ ᒪᓕᓪᓗᒍ ᒪᓕᒐᖅ ᐊᑐᖅᑎᑕᐅᔪᖅ ᑖᑦᓱᒧᖓ ᐊᖏᖃᑎᒌᒍᑎᐅᔪᒧᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᕐᓂᕐᒧᑦ. 
 

ᐃᓘᓐᓛᒍᑦ ᐃᓱᖃᖅᑎᑕᐅᓂᖓ ᑖᑦᓱᒪ ᐃᓱᓕᕝᕕᓕᐊᖑᓯᒪᓂᖓᑕ 
 

ᐃᓛᒃᑰᖅᑐᑦ 23 
 
 ᒪᓕᒍᑎᒋᓐᖏᓪᓗᒍ ᐱᑕᖃᖅᑎᑕᐅᔪᑦ ᑕᕝᕙᓂ ᐊᖏᖃᑎᒌᔾᔪᐊᕈᑕᐅᓯᒪᔪᒥ, 
ᐃᓱᓕᕝᕕᖃᖅᑎᑕᐅᓂᖓ ᐃᒪᐃᓐᓂᐊᖅᐳᖅ ᓇᓪᓕᐊᓐᓂᑐᐃᓐᓇᖅ ᐊᑑᑎᔪᒥ ᐃᓱᓕᓐᓂᖓ 
ᐅᖓᑖᓅᓐᖏᓪᓗᓂ ᐊᕐᕌᒍᐃᑦ ᖁᓕᑦ (10) ᐱᒋᐊᕐᓗᓂ ᑕᕝᕙᓐᖓᑦ ᐅᓪᓗᖓᓂᑦ 
ᐱᒋᐊᕐᕕᒋᓚᐅᖅᑕᖓᑕ ᐃᖏᕐᕋᓂᖓᑕ ᐊᑖᓂ ᐃᓛᒃᑰᖅᑐᑦ 9, 10, 11 ᐊᒻᒪ 12 ᑕᕝᕙᓂ 
ᐊᖏᖃᑎᒌᔾᔪᐊᕈᑕᐅᓯᒪᔪᒥ. 
 

ᐊᑦᑐᐃᓂᕆᔭᖏᑦ ᑕᑦᓱᒪ ᐃᓱᓕᕝᕕᓕᐊᖑᓯᒪᓂᖓᑕ 
 

ᐃᓛᒃᑰᖅᑐᑦ 24 
 

ᐃᓱᓕᓐᓂᖓ ᑖᑦᓱᒪ ᐱᓱᓕᕝᕕᖃᖅᑎᑕᐅᓯᒪᓂᖓᑕ ᐃᓱᒪᒋᔭᐅᒋᐊᕐᓂᐊᖅᐳᖅ ᐃᓗᐊᓂ 
ᓇᓪᓕᓐᓂᑐᐃᓐᓇᖅ ᒪᓕᒐᖅᑎᒍᑦ ᐱᓕᕆᓂᐅᔪᓂ ᑭᓯᐊᓂ ᓴᖅᑭᖅᑕᐅᑉᐸᑦ ᑖᒃᑯᓇᓐᖓᑦ 
ᐱᓕᕆᐊᖑᖃᑕᐅᔪᓄᑦ ᑖᒃᑯᓄᖓ ᑕᐃᒪᓐᓇ ᐱᓕᕆᓂᐅᔪᓄᑦ. 
 

ᐃᓛᒃᑰᖅᑐᑦ 25 
 

(1) ᒪᓕᓪᓗᒍ ᑖᒃᑯᓇᓂ ᐅᖃᐅᓯᖅᑕᕆᔭᐅᔪᓂ ᐃᒻᒥᒃᑯᑦ ᓈᓴᐅᑎᓕᒻᒥ (2) ᐃᓗᐊᓂ ᐅᕙᓂ 
ᐃᓛᒃᑰᖅᑐᓂ ᐊᒻᒪᓗ ᐱᓯᒪᔪᓂᒃ ᐃᓛᒃᑰᖅᑐᒥ 24, ᓇᓪᓕᐊᓘᓐᓃᑦ ᑐᑦᓯᕋᖅᑕᐅᔪᖅ 
ᐃᓕᓴᕆᔭᐅᓂᐊᓐᖏᓚᖅ ᐅᕝᕙᓗ ᐊᑐᓕᖅᑎᑕᐅᒡᒐᕋᓱᐊᕐᓂᐊᓐᖏᓚᖅ ᐃᓗᐊᓂ 
ᓇᓪᓕᐊᓐᓂᑐᐃᓐᓇᖅ ᒪᓕᒐᖅᑎᒍᑦ ᐱᓕᕆᓂᐅᔪᓂ ᐱᒋᐊᖅᑎᑕᒥᓂᐅᑎᓪᓗᒋᑦ ᐅᖓᑖᓂ 
ᐃᓱᓕᓚᐅᖅᑎᓪᓗᒍ ᐃᓱᓕᕝᕕᓕᐊᖑᓯᒪᔪᖅ. 
 

(2) ᒪᓕᒍᑎᒋᓐᖏᓪᓗᒍ ᐃᓱᓕᓐᓂᖓ ᐃᓱᓕᕝᕕᓕᐊᖑᓂᖓᑕ, ᐊᑕᐅᓯᖅ 
ᐱᓕᕆᐊᖑᖃᑕᐅᔪᖅ ᐃᒪᐃᒍᓐᓇᖅᑐᖅ ᑕᑎᖃᕐᓗᓂ ᑐᑦᓯᕋᖅᓯᒪᔭᒥᓂᒃ ᓴᐳᔾᔨᒍᑎᒋᓪᓗᒍ ᐅᕝᕙᓗ 

ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᑕᐅᖅᓯᖅᑕᐅᖁᓪᓗᒍ ᑕᐅᖅᓰᓂᒃᑯᑦ ᓇᓗᓇᐃᔭᖅᑕᐅᓂᖓ ᒪᓕᓪᓗᒍ 
ᐱᓕᕆᐊᖑᖃᑕᐅᔪᒧᑦ, ᐱᑕᖃᑐᐊᖅᐸᑦ ᑭᓯᐊᓂ ᓇᓪᓕᐊᓐᓂᑐᐃᓐᓇᖅ ᐅᖃᖅᑕᐅᓯᒪᔪᓂ 
ᑕᐃᒪᐃᑕᐅᒍᓐᓇᕐᓂᖏᓐᓂᒃ: 

(ᐃ) ᐃᒪᐃᑉᐸᑦ ᑖᒃᑯᐊ ᑕᒪᒃᑮᒃ ᑐᑦᓯᕋᖅᑕᐅᔫᒃ ᐊᑦᑐᐊᓂᖃᖅᑲᑎᒃ 
ᑖᒃᑯᓄᖓᑦᓴᐃᓐᓇᖅ ᐊᖏᖃᑎᒌᒍᑕᐅᔪᓄᑦ ᐊᑎᓕᐅᖃᑎᒌᑦᓯᒪᓂᒃᑯᑦ 
ᐅᕝᕙᓗ ᑖᒃᑯᓄᖓ ᐊᓯᖏᓐᓄᑦ ᐊᖏᖃᑎᒌᒍᑎᐅᔪᓄᑦ 
ᐊᑎᓕᐅᖃᑎᒌᓐᓂᒃᑯᑦ ᐱᔭᕆᖅᑕᐅᓯᒪᓗᑎᒃ ᐃᓗᐊᓂ ᐱᓕᕆᐊᖑᓂᖏᑕ 
ᑕᕝᕙᓂᑦᓴᐃᓐᓇᖅ ᐱᓕᕆᓂᐅᔪᒥ; ᐅᕝᕙᓘᓐᓃᑦ 

(ᐱ) ᐃᒪᐃᑉᐸᑦ ᑖᒃᑯᐊ ᑐᑦᓯᕋᖅᑕᐅᔫᒃ ᑕᐃᒪᐃᒍᓐᓇᕐᓂᖅᑲᑎᒃ 
ᑕᐅᖅᓰᒍᓐᓇᕐᓂᖏᒃ ᖃᖓᑐᐃᓐᓇᒃᑯᑦ ᑎᑭᓚᐅᓐᖏᓐᓂᖓᓂ ᑖᑦᓱᒪ 
ᐃᓱᓕᕝᕕᖃᖅᑎᑕᐅᓂᖓ. 

 
ᐃᓛᒃᑰᖅᑐᑦ 26 

 
ᐃᒪᐃᑉᐸᑦ ᑖᓐᓇ ᐊᑭᓕᑦᓴᓕᒃ ᑲᔪᓯᑎᑦᓯᓗᓂ ᐊᖏᕈᑎᒋᓯᒪᔭᒥᓂᒃ ᐅᖓᑖᓂ 

ᐃᓱᓕᕝᕕᖃᖅᑎᑕᐅᓂᖓᑕ, ᑖᓐᓇ ᐃᒪᐃᒃᑲᓗᐊᖅᐸᑦ ᑐᓐᖓᕕᖃᕐᓗᓂ ᑖᑦᓱᒥᖓ 
ᐱᔪᓐᓇᖅᑎᑕᐅᓂᐊᓐᖏᓚᖅ ᓇᓪᓕᐊᓂᓪᓘᓐᓃᑦ ᑖᑦᓱᒥᖓ ᑐᑦᓯᕋᕐᓗᓂ ᐊᑭᓕᒃᑲᓐᓂᖁᔨᓂᕐᒥᒃ 
ᖃᐅᔨᒪᓐᓂᓐᖏᒃᑲᓗᐊᕈᓂ ᑕᒪᓐᓇ ᐊᑑᑎᑎᓪᓗᒍ ᑲᔪᓯᑎᑦᓯᑎᓪᓗᒍ ᐊᖏᕈᓯᒋᓯᒪᔭᒥᓂᒃ ᑖᓐᓇ 
ᐃᓱᓕᕝᕕᖃᖅᑎᑕᐅᓂᖓ ᖄᖏᖅᓯᒪᓕᕐᓂᖓᓂᒃ. 
 

ᐃᓛᒃᑰᖅᑐᑦ 27 
 

ᑖᓐᓇ ᐃᓱᓕᓐᓂᖓ ᐃᓱᓕᕝᕕᓕᐊᖑᓯᒪᔫᑉ ᐱᔾᔪᑎᖃᕐᓗᓂ ᐊᑭᓕᑦᓴᒻᒪᕆᐅᔪᖅ 
ᑕᐃᒫᑦᓴᐃᓐᓇᖅ ᐊᑦᑐᐃᓂᖃᓚᖓᔪᖅ ᐱᔾᔪᑎᖏᓪᓗᒍ ᐊᑦᑐᐊᓂᖓ ᑖᑦᓱᒧᖓ ᐊᖏᕈᑕᐅᓯᒪᔪᒧᑦ 
ᐊᑭᓕᕆᐊᖃᕐᓂᖓᓂᒃ ᐃᕐᓂᐅᕈᑎᒋᓐᓂᒃ ᑖᑦᓱᒪ ᐊᑭᓕᑦᓴᐅᑉ. 
 

ᓈᓴᖅᑕᐅᓂᖏᑦ ᐱᕕᖃᖅᑎᑕᐅᓂᐅᑉ 
 

ᐃᓛᒃᑰᖅᑐᑦ 28 
 

(1) ᑖᓐᓇ ᐃᓱᓕᕝᕕᓕᐊᖑᓯᒪᔪᖅ ᓈᓴᖅᑕᐅᓯᒪᓂᐊᖅᑐᖅ ᐃᒪᓐᓇ ᑖᓐᓇ ᐃᓱᓕᕝᕕᑦᓴᒫᖓ 
ᐃᓱᓕᖁᓪᓗᒍ ᐅᓪᓘᑉ ᐃᓱᐊᓂ ᑕᕝᕙᓂᑦᓴᐃᓐᓇᖅ ᐊᑦᑐᐊᒍᓐᓇᖁᓪᓗᒍ ᑖᒃᓱᒧᖓ ᐅᓪᓗᕐᒧᑦ ᑕᐃᑲᓂ 
ᐱᒋᐊᕐᕕᖓᑕ ᐃᖏᕐᕋᓯᕕᒋᓚᐅᖅᑕᖓᓂ. ᑕᐃᒪᓐᓇᐅᖃᑎᖃᕐᓂᖏᑉᐸᑦ ᐃᓱᖃᕐᓂᖓ ᐅᓪᓗᖓᓂᑦ, 
ᑖᓐᓇ ᐱᕕᖃᖅᑎᑕᐅᓂᖓ ᐃᓱᓕᓐᓂᐊᖅᑐᖅ ᑭᖑᓪᓕᖅᐹᖓᓂ ᑕᖅᑭᐅᑉ. 
 

(2) ᑖᓐᓇ ᐃᓱᓕᕝᕕᓕᐊᖑᓯᒪᔪᖅ ᓈᓴᖅᑕᐅᓂᐊᖅᑐᖅ ᐊᑐᖅᑕᐅᓗᓂ ᐅᓪᓗᖓ ᑕᐃᑲᓂ 
ᒪᓕᒐᓕᕆᓂᕐᒧᑦ ᐱᓕᕆᕕᐅᔪᑦ ᐃᓂᖓᓐᓂ. 
 

ᐃᓛᒃᑰᖅᑐᑦ 29 
 
 ᑕᐃᒪ ᑖᓐᓇ ᑭᖑᓪᓕᖅᐹᖅ ᐅᓪᓗᖅ ᑖᑦᓱᒪᓂ ᐃᓱᓕᕝᕕᓕᐊᖑᓯᒪᓂᖓᓂ ᐊᑑᑎᑉᐸᑦ 

ᕿᑲᕐᓇᐅᑎᓪᓗᒍ ᐅᕝᕙᓗ ᐊᓯᖏᑦ ᐱᓕᕆᕕᐅᔪᑦ ᒪᓕᒐᓕᕆᓂᕐᒨᖓᔪᑦ ᐱᓕᕆᐊᖑᒍᓐᓇᑎᓐᓇᒋᑦ 
ᓄᖅᑲᖓᑎᑦᓯᑎᓪᓗᒋᑦ ᓈᒻᒪᓈᖅᓯᒪᑦᓯᐊᖅᑐᒃᑯᑦ ᒪᓕᒐᓕᕆᓂᖅ ᐱᓕᕆᐊᖑᓂᖓᓂᒃ ᐃᓗᐊᓂ 
ᐱᔪᓐᓇᕐᓂᖃᕐᕕᐅᔫᑉ ᑖᑦᓱᒪ  ᐊᑭᓕᑦᓴᐃᑎᑦᓯᓇᓱᐊᖅᑑᑉ ᐋᖅᑭᑦᓱᖅᑕᐅᑎᑦᓯᒪᕕᒋᔭᖓᓂ 
ᒪᓕᒐᖅᑎᒍᑦ ᐱᓕᕆᓂᐅᔪᒥᒃ ᐅᕝᕙᓗ ᓴᐳᓐᓂᐊᕈᑎᒋᔭᖓᓂᒃ ᑐᑦᓯᕋᖅᑕᒥᓂᒃ ᑕᐅᑐᑦᑕᐅᓂᖏᑦ 
ᒪᓕᓪᓗᒋᑦ ᐃᓛᒃᑰᖅᑐᓂ 13, 14, ᐊᒻᒪᓗ 15, ᑖᓐᓇ ᐃᓱᓕᕝᕕᓕᐊᖑᓯᒪᔪᖅ 
ᐃᓚᒋᐊᖅᑕᐅᓂᐊᖅᑐᖅ ᐃᓱᓕᖁᓇᒍ ᑎᑭᓚᐅᓐᖏᓐᓂᖓᓂ ᓯᕗᓪᓕᖅᐹᖓᑕ ᐅᓪᓗᖓ ᑐᖔᓂ 
ᕿᑲᕐᓇᐅᑉ ᐅᕝᕙᓗ ᐊᓯᖏᑦ ᐱᓕᕆᕕᐅᔪᑦ ᒪᓕᒐᓕᕆᓂᕐᒨᖓᔪᑦ ᐱᓕᕆᐊᖑᒍᓐᓇᑎᓐᓇᒋᑦ 
ᑕᒪᒃᑯᐊᓗ ᑕᐃᒪᓐᓇ ᐱᓕᕆᓂᐅᔪᑦ ᐊᑐᓕᖅᑎᑕᐅᒍᓐᓇᑎᓪᓗᒋᑦ ᐅᕝᕙᓗ ᑕᐃᒪᓐᓇ ᑐᑦᓯᕋᖅᑕᐅᔪᑦ 
ᓴᐳᑎᔭᐅᒍᓐᓇᖁᓪᓗᒋᑦ ᐃᓗᐊᓂ ᐱᔪᓐᓇᕐᓂᖃᕐᕕᐅᕕᖓᑕ. 
 

ᓄᓇᕐᔪᐊᕐᒥᐅᖃᑎᒌᓂᑦ ᐊᑦᑐᐃᓂᖓ 
 

ᐃᓛᒃᑰᖅᑐᑦ 30 
 
ᑖᒃᑯᐊ ᒪᓕᒐᐅᔪᑦ ᐊᒻᒪᓗ ᖃᓄᐃᓐᓂᐅᔪᑦ ᐅᖃᖅᑕᐅᔪᑦ ᐃᓗᐊᓂ ᐃᓛᒃᑰᖅᑐᑦ 13 ᑎᑭᓪᓗᒍ 19 
ᑖᒃᑯᐊᓗ ᐊᑑᑎᓯᒪᑉᐸᑕ ᐃᓗᐊᓂ ᐊᑕᐅᓯᐅᑉ ᐊᖏᖃᑎᒌᖅᓯᒪᓂᐅᑉ ᐊᑎᓕᐅᖃᑎᒌᓐᓂᒃᑯᑦ 
ᐊᕕᑦᑐᖅᓯᒪᕕᖓᓂ ᐊᑦᑐᐃᓂᖃᕐᓂᐊᖅᐳᑦ ᐱᔾᔪᑎᒋᓪᓗᒍ ᐅᓇ ᐃᓱᓕᕝᕕᓕᐊᖑᓯᒪᔪᖅ ᐃᓗᐊᓂ 
ᐊᓯᖏᓐᓂ ᐊᖏᖃᑎᒌᒍᑎᐅᔪᓂᒃ ᐊᑎᓕᐅᖃᑎᒌᓐᓂᒃᑯᑦ ᐊᕕᑦᑐᖅᓯᒪᕕᖓᓂ, ᐱᑕᖃᑐᐅᖅᐸᑦ 
ᑖᓐᓇ ᐊᑭᓕᑦᓴᐃᑎᑦᓯᓇᓱᐊᖅᑐᖅ ᐊᑐᕐᓂᕈᓂ ᐱᔾᔪᑎᖃᑦᓯᐊᖅᑐᓂᒃ ᐊᑐᐊᖅᑕᐅᔭᕆᐊᓕᓐᓂᒃ 
ᖃᐅᔨᑦᓯᐊᖁᓪᓗᒍ ᑖᓐᓇ ᐊᑭᓕᑦᓴᓕᒃ ᑐᑭᓯᑎᑕᐅᑦᓯᐊᕆᐊᖃᕐᓂᖓᓂᒃ ᐃᓗᓕᖏᓐᓂᒃ ᐊᑦᑐᐊᔪᓂᒃ 
ᒪᓕᒐᕐᒧᑦ ᐅᕝᕙᓗ ᖃᓄᐃᓐᓂᐅᔪᒧᑦ ᐱᔪᓐᓇᖅᓯᑐᐊᑦᓯᐊᖅᐸᑕ. 
 

ᐊᒡᒍᖅᑎᓯᒪᓂᖅ II 
ᐊᑐᓕᖅᑎᑕᐅᓂᖓ 

 
ᐃᓛᒃᑰᖅᑐᑦ 31 

 
(1) ᐃᒪᐃᑉᐸᑦ ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᔪᓂ ᐱᑕᖃᖅᐸᑕ 

ᒪᕐᕉᖕᓂᒃ ᐊᒥᓲᓂᖅᓴᓂᒡᓘᓐᓃᑦ ᐊᕕᒃᑐᖅᓯᒪᔪᓂᒃ ᐃᖕᒥᒃᑰᖅᑐᓂᒃ, ᒪᓕᒐᖏᑦ ᐊᑐᖅᑕᐅᓪᓗᑎᒃ, 
ᐊᔾᔨᒌᓐᖏᑦᑐᓂᒃ ᐱᖁᔭᓂᒃ ᒪᓕᒍᑎᖃᐅᖅᑐᓂᒃ ᑕᒪᒃᑯᐊ ᐱᔾᔪᑎᒋᔭᐅᔪᓂᒃ ᑲᒪᒋᔭᖃᖅᑐᓂᒃ ᑕᒡᕙᓂ 
ᐊᖏᖃᑎᒌᒡᔪᐊᕐᒥ, ᐃᒪᐃᑐᐃᓐᓇᕆᐊᓕᒃ, ᐊᑎᓕᐅᕐᓂᒃᑯᑦ ᐱᕝᕕᖃᖅᑎᑕᐅᑎᓪᓗᒍ, 
ᓂᕈᐊᕐᔪᐊᕐᑎᑎᓂᒃᑯᑦ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᑎᓪᓗᒍ, ᑐᑭᖃᖅᑎᑎᓗᓂ ᑖᓐᓇ 
ᐊᖏᖃᑎᒌᒍᑎ ᑕᒪᐃᓐᓄᑦ ᐊᕕᒃᑐᖅᓯᒪᔪᓄᑦ ᐊᑐᓕᖁᔭᐅᓗᓂ ᐅᕝᕙᓘᓐᓃᑦ ᐊᑕᐅᓯᑐᐃᓐᓇᕐᒧᑦ 
ᐅᖓᑖᓄᓪᓘᓐᓃᑦ, ᐊᒻᒪᓗ ᐃᒪᐃᑐᐃᓐᓇᕆᐊᖃᕐᓗᑎᒃ ᑖᑦᓱᒥᖓ ᐊᑐᓕᕐᓂᕋᕈᑎᒥ ᐅᖃᖅᑕᐅᔪᒥᒃ 
ᐊᓯᔾᔩᓗᑎᒃ ᐊᓯᐊᓂᒃ ᐊᑐᓕᖅᑎᑎᓂᕐᒥᒃ ᖃᐅᔨᒃᑲᕈᑎᖃᐃᓗᑎᒃ ᖃᖓᑐᐃᓐᓇᒃᑯᑦ.  

 
 (2) ᐊᑐᓕᕐᓂᕋᕈᑎᒥ ᐅᖃᖅᑕᐅᔪᑦ ᖃᐅᔨᒃᑲᕈᑕᐅᓇᔭᖅᑐᑦ ᓇᓗᓇᐃᖅᑕᐅᒍᑕᐅᓗᑎᒃ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᕐᒥᐅᓕᒫᓄᑦ ᑲᑎᒪᕝᕕᖓᓂ ᐊᒻᒪᓗ ᓇᓗᓇᐃᔭᐃᑎᑎᔪᑕᐅᑎᑦᑎᐊᕐᓗᑎᒃ 
ᐊᕕᒃᑐᖅᓯᒪᔪᑦ ᐃᓛᒃᑰᖅᑐᑦ ᑖᖅᓱᒥᖓ ᐊᖏᕈᑎᕐᔪᐊᕐᒥᒃ ᐊᑐᕆᐊᖃᕋᔭᖅᑐᓂᒃ. 
 
 (3) ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᔪᓂ ᐅᖃᐅᓯᕆᔭᐅᓯᒪᔪᓂ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑎᑎᕋᖅᓯᒪᔪᒥ (1) ᑕᒪᑐᒪᓂ ᐃᓛᒃᑰᖅᑐᒥ ᐅᖃᖅᓯᒪᓐᖏᑉᐸᑦ ᐊᑎᓕᐅᕐᕕᖃᕐᓂᐅᑉ ᐱᕕᒃᓴᖓᓂ, 
ᓂᕈᐊᕐᔪᐊᖅᑎᑎᓂᕐᒥ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓯᒪᔪᒥ, ᐊᖏᖃᑎᒌᒡᔪᐊᕈᑕᐅᔪᖅ 
ᐊᑐᓕᖅᑎᑕᐅᓇᔭᖅᑐᖅ ᐃᓗᐊᓂ ᑕᒪᐃᑕ ᐊᕕᒃᑐᖅᓯᒪᔪᓂ ᐃᓛᒃᑰᖅᑐᓂ. 

 
ᐃᓛᒃᑰᖅᑐᑦ 32 

 
ᐃᒪᐃᑉᐸᑦ ᑕᒪᑐᒪᓂ ᐊᖏᖃᑎᒌᒡᔪᐊᒥ ᑕᐃᔭᐅᔪᖃᖅᐸᑦ ᐱᖁᔭᐅᔪᒥᒃ ᐊᕕᒃᑐᖅᓯᒪᔪᓂ 

ᐊᔾᔨᒋᔭᐅᓐᖏᑦᑐᒥᒃ ᐃᖏᕐᕋᓂᖃᖅᑎᓪᓗᒋᑦ, ᑕᒪᒃᑯᐊ ᑕᐃᔭᐅᓂᕆᔭᐅᔪᑦ ᑐᕿᖃᖅᑎᑕᐅᓇᔭᖅᑐᑦ 
ᐱᖁᔭᕆᔭᐅᔪᑦ ᑐᕌᖓᓪᓚᕆᒋᔭᐅᔪᓂᒃ ᐱᖁᔭᖃᐅᓯᖃᕐᕕᐅᔪᒥᒃ ᐅᖃᐅᓯᕆᔭᐅᔪᒥᒃ.  
 

ᐃᓛᒃᑰᖅᑐᑦ 33 
 
 ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᓂᓕᒫᑦ ᐊᑐᓕᖅᑎᑎᒐᔭᖅᑐᑦ 
ᑕᒪᑐᒥᖓ ᐊᖏᖃᑎᒌᒡᔪᐊᕐᒥᒃ ᐊᖏᖃᑎᒌᒍᑎᓄᑦ ᐃᓱᓕᖅᑎᑕᐅᔪᑦ ᐅᓪᓗᖓᓂ ᐅᕝᕙᓘᓐᓃᑦ 
ᑭᖑᓂᐊᒍᑦ ᐊᑐᓕᖅᑎᑕᐅᓂᖓᓐᓂ ᑕᒪᑐᒪ ᐊᖏᖃᑎᒌᒍᑎᐅᑉ. 
 

ᐊᒡᒍᖅᓯᒪᓂᖅ III 
ᐅᖃᖅᑕᐅᓂᖓ ᐊᒻᒪᓗ ᐊᑐᖅᑕᐅᓐᖏᑐᐃᓐᓇᕆᐊᓖᑦ ᑕᒪᐃᓐᓄᑦ 

 
ᐃᓛᒃᑰᖅᑐᑦ 34 

 
ᒪᕐᕉᒃ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᐊᖏᖃᑎᒌᒍᑎᓖᑦ ᐊᕕᒃᑐᖅᓯᒪᔪᑦ ᖃᖓᑐᐃᓐᓇᒃᑯᑦ 

ᐅᖃᕈᓐᓇᖅᑐᑦ ᑖᓐᓇ ᐊᖏᖃᑎᒌᒍᑎᐅᔪᖅ ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᖃᑦᑕᕐᓂᕐᒧᑦ 
ᐊᑯᓐᓂᖓᓂ ᓂᐅᕕᖅᑎᑦᓯᕙᑦᑑᑉ ᐃᓂᖓᑕ ᐱᓕᕆᕕᐊ ᐊᒻᒪᓗ ᓂᐅᕕᖅᐸᒃᑑᑉ ᐃᓂᖓᑕ 
ᐱᓕᕆᕕᐊ ᐊᓯᐊᓃᑎᓪᓗᒍ ᑖᒃᑯᐊ ᐊᕕᑦᑐᖅᓯᒪᕕᐅᔪᑦ ᐊᐅᓚᑕᐅᓂᐊᓐᖏᑦᑐᑦ ᑖᑦᓱᒧᖓ 
ᐊᖏᖃᑎᒌᔾᔪᐊᕈᑕᐅᓯᒪᔪᒧᑦ, ᐱᔾᔪᑎᒋᓪᓗᒍ ᑖᒃᑯᐊ ᑐᑦᓯᕋᐅᑎᓕᐅᖃᑦᑕᕐᓂᖏᓐᓄᑦ ᑖᒃᑯᓄᖓ 
ᐱᓕᕆᐊᖑᔪᓄᑦ ᐊᐅᓚᑕᐅᔪᓄᑦ ᑖᑦᓱᒧᖓ ᐊᖏᖃᑎᒌᔾᔪᐊᕈᑕᐅᔪᒧᑦ ᐊᔾᔨᖃᖅᑎᑕᐅᔪᓄᑦ 
ᐅᕝᕙᓘᓐᓃᑦ ᖃᓂᒋᔭᖏᓐᓄᑦ ᒪᓕᒐᓕᕆᓂᖏᑕ ᐊᑐᐊᒐᖏᓐᓄᑦ. 
 

ᐃᓛᒃᑰᖅᑐᑦ 35 
 
 ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᓂᓕᒃ ᐃᒪᐃᑐᐃᓐᓇᕆᐊᓕᒃ 
ᐅᖃᕈᑎᒃᑯᑦ, ᓯᕗᒻᒧᒃᑕᐅᑎᓪᓗᒋᑦ ᓂᕈᐊᕐᔪᐊᖅᑕᐅᑎᑎᓂᒃᑯᑦ ᐅᕝᕙᓘᓐᓃᑦ 
ᐊᖏᖃᑎᒌᒍᑕᐅᔪᕐᔪᐊᒃᑯᑦ, ᐊᑐᕐᓂᐊᓐᖏᓐᓂᕋᐃᓗᓂ ᑕᒪᑐᒪ ᐊᖏᖃᑎᒌᒡᔪᐊᕈᑎᐅᑉ 
ᐊᑐᓐᖏᓕᖅᑎᑕᐅᒐᔭᕐᓂᖓᓄᑦ. 
 

ᐃᓛᒃᑰᖅᑐᑦ 36 
 
 ᖃᓄᑐᐃᓐᓇᖅ ᐊᕕᒃᑐᖅᓯᒪᓂᓕᒃ ᐃᒪᐃᑐᐃᓐᓇᕆᐊᓕᒃ, ᓂᕈᐊᕐᔪᐊᖅᑕᐅᑎᑎᓂᒃᑯᑦ 
ᐅᕝᕙᓘᓐᓃᑦ ᐊᖏᖃᑎᒌᒡᔪᐊᖅᑎᓪᓗᒍ, ᐊᔭᐅᖅᓯᔭᐅᔪᓐᓇᓐᖏᓐᓂᕐᒥᒃ ᐊᑐᖅᑕᐅᒋᐊᖃᖅᑐᓂᒃ 
ᐃᓛᒃᑰᖅᑐᒥ 24ᒥ ᑕᒪᑐᒪ ᐊᖏᕈᑎᕐᔪᐊᒦᑦᑐᓂ. 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐃᓛᒃᑰᖅᑐᑦ 37 

 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ ᖃᓪᓕᐅᑎᓂᐊᓐᖏᓚᖅ ᖃᖓᒍᑦ 
ᐊᖏᖃᑎᒌᔾᔪᐊᕈᑕᐅᓯᒪᔪᓄᑦ ᐊᑐᖅᑕᐅᓯᒪᓕᕇᖅᑐᓄᑦ ᐃᓗᐊᓂ ᐅᕝᕙᓗ 
ᑕᐃᒪᐃᑐᐅᓐᓇᕆᐊᓕᓐᓄᑦ, ᐊᒻᒪᓗ ᐃᓗᓕᖃᖅᑐᓄᑦ ᐊᑐᒐᒃᓴᓂᒃ ᐱᔾᔪᑎᒋᓪᓗᒋᑦ ᐱᔾᔪᑎᐅᔪᑦ 
ᐅᖃᖅᑕᐅᒌᖅᓯᒪᔪᑦ ᐅᑯᓇᓂ ᐊᖏᖃᑎᒌᔾᔪᐊᕈᑕᐅᓯᒪᔪᓂ, ᐃᒪᐃᑐᐊᖅᐸᑦ ᓂᐅᕕᖅᑎᑎᔪᖅ ᐊᒻᒪᓗ 
ᓂᐅᕕᖅᑐᖅ ᐃᓂᖃᖅᐸᑕ ᐱᓯᓇᓯᖏᑦ ᐊᕕᒃᑐᖅᓯᒪᔪᓂ ᐃᓚᐅᓂᖃᖅᑐᓂ ᑕᐃᒪᐃᑦᑐᒥᒃ 
ᐊᖏᖃᑎᒌᒍᑎᓕᖕᓂᒃ. 
 

ᐃᓛᒃᑰᖅᑐᑦ 38 
 
 (1) ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᔪᓂ ᐃᓚᒋᔭᖑᖅᓯᒪᖃᑕᐅᔪᖅ 
ᐊᖏᖃᑎᒌᒡᔪᐊᕐᓂᕐᒧᑦ ᒫᓐᓇᐅᔪᒧᑦ ᐊᑐᖅᑕᐅᔪᒧᑦ ᐱᔾᔪᑎᓕᖕᒥᒃ ᓯᓚᕐᔪᐊᓕᒫᒥ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐱᖁᑎᓂᒃ ᐅᖃᕈᓐᓇᕈᑎᖃᕈᓐᓇᖅᑐᑦ, ᐱᕝᕕᒃᓴᒥᓂ 
ᓂᕈᐊᕐᔪᐊᕐᓇᐅᑎᓪᓗᒍ ᐊᖏᖃᑎᒌᒡᔪᐊᕐᓇᐅᑎᓪᓗᒍᓘᓐᓃᑦ, ᑕᒪᑐᒥᖓ ᐊᖏᖃᑎᒌᒡᔪᐊᒥᒃ 
ᑖᒃᑯᓄᖓᑐᐃᓐᓇᖅ ᐊᖏᖃᑎᒌᖑᔪᓄᑦ ᓯᓚᕐᔪᐊᓕᒫᒥ ᓂᐅᕕᐊᒃᓴᐅᔪᓄᑦ ᐅᖃᐅᓯᕆᔭᐅᓯᒪᔪᓂ 
ᑕᐃᒪᓐᓇᑐᑦ ᐊᖏᖃᑎᒌᒍᑎᓂᐅᓯᒪᔪᓂ. 
 
 (2) ᑕᐃᒪᐃᑦᑐᖅ ᐅᖃᕈᑕᐅᔪᖅ ᐊᑐᕈᓐᓃᖅᑎᑕᐅᓚᖓᔪᖅ ᐅᓪᓗᖓᓂ ᓯᕗᓪᓕᖓᓂ ᑕᕿᒥ 
ᐃᓱᓕᒍᑕᐅᔪᑉ 12 ᑕᕿᓂᑦ ᑭᖑᓂᐊᒍᑦ ᓄᑖᖅ ᐊᖏᖃᑎᒌᒡᔪᐊᕈᑕᐅᔪᖅ ᓯᓚᕐᔪᐊᓕᒫᒥ 
ᓂᐅᕕᐊᒃᓴᖃᖅᐸᖕᓂᕐᒧᑦ ᐱᖁᑎᓂᒃ, ᐃᓱᓕᒍᑕᐅᓚᐅᖅᑐᒃᑯᑦ ᐊᑖᓂ ᓯᓚᕐᔪᐊᓕᒫᒥ 
ᑲᑎᒪᕕᒡᔪᐊᕐᕕᖓᓂᑦ, ᐊᑐᓕᖅᑎᑕᐅᓕᓚᐅᕐᓂᖓᓐᓂᑦ. 
 

ᐃᓛᒃᑰᖅᑐᑦ 39 
 
 ᑖᒃᑯᐊ ᑭᓯᐊᓂ ᐋᕿᒃᑕᐅᓯᒪᔪᑦ ᐊᑐᖅᑕᐅᓐᖏᑐᐃᓐᓇᕆᐊᓖᑦ ᑕᒪᐃᓐᓅᖓᔪᑦ 
ᐋᕿᒃᑕᐅᓯᒪᔪᑦ ᐃᓛᒃᑰᖅᑐᑦ ᒪᓕᒡᓗᒋᑦ 34, 35, 36 ᐊᒻᒪᓗ 38 ᐱᔪᓐᓇᖅᑕᐅᒐᔭᖅᑐᑦ. 
 

ᐃᓛᒃᑰᖅᑐᑦ 40 
 
 (1) ᑖᒃᑯᐊ ᐊᑖᓂ ᐊᖏᕈᑎᕐᔪᐊᑉ ᐅᖃᖅᑕᐅᓯᒪᔪᑦ ᑐᓂᔭᐅᓚᖓᔪᑦ ᑎᑎᕋᖅᑎᕐᔪᐊᕐᒧᑦ 
ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᓐᓄᑦ ᑐᕌᖅᑕᐅᓗᓂ ᐊᒻᒪᓗ ᐊᑕᐅᑦᑎᒃᑯᑦ ᐊᑐᓕᖅᑎᑕᐅᓗᓂ 
ᐱᒋᐊᓕᕐᓂᖓᓐᓂ ᑕᒪᑐᒪ ᐊᖏᕈᑎᕐᔪᐊᑉ ᐱᔾᔪᑎᖃᕐᓗᓂ ᐊᕕᒃᑐᖅᓯᒪᔪᑉ ᐱᔾᔪᑕᐅᓂᖓᓐᓂᒃ, 
ᑭᓯᐊᓂ ᐱᓐᖏᑕᑐᐊᖑᓪᓗᑎᒃ ᐅᖃᖅᑕᐅᔪᑦ ᑭᖑᓂᐊᒍᑦ. ᑭᖑᓂᐊᒍᑦ ᐅᖃᖅᑕᐅᓯᒪᔪᑦ 
ᐊᑐᓕᖅᑎᑕᐅᓂᐊᖅᑐᑦ ᐅᓪᓗᖓᓂ ᓯᕗᓪᓖᑦᑐᒥ ᑕᕿᐅᑉ ᑐᒡᓕᖓᓂ ᑭᖑᓂᐊᒍᑦ ᑕᕿᑦ ᐊᕐᕕᓂᓖᑦ 
ᐃᓱᓕᔾᔪᑕᐅᓚᐅᖅᑎᓪᓗᒋᑦ ᐅᓪᓗᖓᓂᑦ ᑐᓂᔭᐅᓚᐅᕐᓂᖓᓐᓄᑦ ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ 
ᑲᑎᒪᕕᒡᔪᐊᖏᓐᓂ. 
 
 (2) ᖃᓄᑐᐃᓐᓇᖅ ᐊᕕᒃᑐᖅᓯᒪᓂᓕᒃ ᐃᒪᐃᓐᓇ ᐅᖃᖅᓯᒪᓂᓕᒃ ᑕᐊᑖᓂ ᑕᒪᑐᒪ 
ᐊᖏᖃᑎᒌᒡᔪᐊᖑᔪᑉ ᖃᖓᑐᐃᓐᓇᒃᑯᑦ ᖁᔭᓈᖅᓯᒍᓐᓇᖅᑐᑦ ᑎᑎᕋᖅᓯᒪᔪᒃᑯᑦ ᑐᕌᖅᓯᒪᔪᒥᒃ 

ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᓐᓂ. ᑕᐃᒪᐃᑦᑐᖅ ᖁᔭᓈᖅᓯᓂᐅᔪᖅ 
ᐊᑐᓕᖅᑎᑕᐅᓚᖓᔪᖅ ᐅᓪᓗᖓᓂ ᓯᕗᓪᓖᑦᑐᒥ ᑕᕿᒥ ᒪᓕᒃᑐᒥᒃ ᐃᓱᓕᓐᓂᖃᓚᐅᖅᑎᓪᓗᒍ 
ᐊᕐᕕᓂᓕᖕᓂᒃ ᑕᕿᓂᒃ ᑐᓂᔭᐅᓂᕆᓚᐅᖅᑕᖓᓐᓂᑦ ᐅᓪᓗᖓᓂᑦ ᐱᔭᐅᓂᕋᖅᑐᒥᒃ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖓᓐᓂᑦ. ᑕᒪᑐᒪᓂ ᐅᖃᖅᑕᐅᓯᒪᔪᒥ ᐊᑖᓂ 
ᐃᓛᒃᑰᖅᑐᒥ 34 ᑕᕝᕙᓂ ᐊᖏᕈᑎᕐᔪᐊᒥ, ᑕᐃᒪᐃᑦᑐᖅ ᖁᔭᓈᖅᓯᒍᑕᐅᔪᖅ ᐃᒪᐃᑎᑎᓚᖓᔪᖅ 
ᐊᑐᕈᓐᓃᕈᑕᐅᑎᑎᓗᓂ ᓱᓕᑦᑕᐅᖅ, ᐅᓪᓗᖓ ᒪᓕᒡᓗᒍ ᖁᔭᓈᕐᕕᐅᓂᖓᓂᑦ, ᖃᓄᑐᐃᓐᓇᖅ 
ᓇᓪᓕᐊᓐᓄᑐᐃᓐᓈᖓᔪᓐᓇᖅᑐᒥᒃ ᐅᖃᖅᑕᐅᔪᒥᒃ ᐊᓯᖓᓐᓄᑦ ᐊᕕᒃᑐᖅᓯᒪᔪᒧᑦ ᓴᓇᔭᐅᔪᒧᑦ ᐊᑖᓂ 
ᑖᑦᓱᒪ ᐃᓛᒃᑰᖅᑐᑉ. 
 

ᐊᒡᒍᖅᓯᒪᓂᖅ IV 
ᑭᖑᓪᓖᑦᑐᒥᒃ ᐅᖃᐅᓯᕆᔭᐅᔪᑦ ᐃᓚᖏᑦ 

 
ᐃᓛᒃᑰᖅᑐᑦ 41 

 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ (ᒪᑐᐃᖓᓚᖓᔪᖅ ᑎᑭᓪᓗᒍ ᐅᓪᓗᖓ 31 ᑎᓯᐱᕆ 
1975 ᐊᑎᓕᐅᕆᓂᐊᕐᓂᖏᓐᓄᑦ ᑕᒪᐃᑕ ᐊᕕᒃᑐᖅᓯᒪᔪᑦ ᑕᐃᑲᓂ ᐊᖓᔪᖄᒃᑯᕕᖓᓐᓂ 
ᓯᓚᕐᔪᐊᓕᒫᓄᑦ ᑲᑎᒪᕕᒡᔪᐊᕕᖓᓐᓂ.  
 

ᐃᓛᒃᑰᖅᑐᑦ 42 
 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ ᓂᕈᐊᕐᔪᐊᕈᑕᐅᔭᕆᐊᖃᖅᑐᖅ. ᐊᑐᖅᑕᐅᔪᑦ 
ᓂᕈᐊᕐᔪᐊᕐᓂᕐᒧᑦ ᑐᓂᔭᐅᒋᐊᓖᑦ ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖓᓐᓄᑦ.  
 

ᐃᓛᒃᑰᖅᑐᑦ 43 
 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ ᒪᑐᐃᖓᓚᖓᔪᖅ ᐊᖏᖃᑎᔭᒌᒡᔪᐊᕈᑕᐅᓂᕐᒧᑦ 
ᖃᓄᑐᐃᓐᓇᖅ ᐊᕕᒃᑐᖅᓯᒪᔪᒧᑦ. ᐊᑐᖅᑕᐅᔪᑦ ᐊᖏᖃᑎᒌᒡᔪᐊᕐᓂᕐᒧᑦ ᑐᓂᔭᐅᓚᖓᔪᑦ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᓐᓂ.  
 

ᐃᓛᒃᑰᖅᑐᑦ 44 
 
 (1) ᑕᒪᓐᓇ ᐊᖏᖃᑎᒌᒡᔪᐊᕐᓂᖅ ᐊᑐᓕᖅᑎᑕᐅᓚᖓᔪᖅ ᐅᓪᓗᖓᓂ ᓯᕗᓪᓖᑦᑐᒥ 
ᑕᕿᖓᓂ ᑭᖑᓂᖓᒍᑦ ᑕᕿᑦ ᐊᕐᕕᓂᓖᑦ ᐃᓱᓕᓚᐅᖅᑎᓪᓗᒋᑦ ᐅᓪᓗᖁᑎᖓᓐᓂᑦ 
ᑐᓂᔭᐅᓚᐅᖅᑎᓪᓗᒍ ᖁᓕᒋᔭᐅᔪᒥᒃ ᓴᓇᕐᕈᑎᒋᔭᐅᔪᖅ ᓂᕈᐊᕐᔪᐊᕐᓂᕐᒧᑦ ᐅᕝᕙᓘᓐᓃᑦ 
ᐊᖏᖃᑎᒌᒡᔪᐊᕈᑕᐅᔪᖅ. 
 
 (2) ᐊᕕᒃᑐᖅᓯᒪᓂᓕᓗᒃᑖᓂ ᓂᕈᐊᕐᔪᐊᖅᓯᒪᒃᐸᑦ ᐊᖏᖃᑎᒌᒍᑎᖃᖅᓯᒪᒃᐸᓪᓘᓐᓃᑦ 
ᑕᒪᑐᒧᖓ ᐊᖏᕈᑎᒧᑦ ᑭᖑᓂᐊᒍᑦ ᑐᓂᔭᐅᓯᒪᓂᖓᓐᓂᑦ ᖁᓕᒋᔭᐅᓪᓗᓂ ᓂᕈᐊᕐᔪᐊᕐᓂᖏᑕ 
ᐊᖏᖃᑎᒌᒡᔪᐊᕐᓂᖓᑕᓘᓐᓃᑦ, ᑕᒪᓐᓇ ᐊᖏᖃᑎᒌᒡᔪᐊᕐᓂᖅ ᐊᑐᓕᖅᑎᑕᐅᓂᐊᖅᐳᖅ ᐅᓪᓗᖓᓂ 
ᓯᕗᓪᓖᑦᑐᒥ ᑭᖑᓂᐊᒍᑦ ᐃᓱᓕᕝᕕᖃᓚᐅᕐᓂᖓᑕ ᑕᕿᑦ ᐊᕐᕕᓂᓖᑦ ᐅᓪᓗᖓᑕ 
ᑐᓂᔭᐅᓚᐅᕐᓂᖓᑦᑕ ᓂᕈᐊᕐᔪᐊᕐᓂᖅ ᐅᕝᕙᓘᓐᓃᑦ ᐊᖏᖃᑎᒌᒡᔪᐊᕈᑕᐅᓂᐅᑉ. 

ᐃᓛᒃᑰᖅᑐᑦ 45 
 
 (1) ᐊᕕᒃᑐᖅᓯᒪᔪᖅ ᖃᓄᑐᐃᓐᓇᖅ ᐃᒪᐃᑐᐃᓐᓇᕆᐊᓕᒃ ᐊᑐᕈᓐᓃᖅᑎᑎᓗᓂ 
ᑕᑯᒃᓴᐅᔪᑎᒃᑯᑦ ᑕᒪᑐᒥᖓ ᐊᖏᕈᑎᕐᔪᐊᒥᒃ ᖃᐅᔨᒃᑲᐃᓗᑎᒃ ᑎᑎᕋᖅᑎᕐᔪᐊᒥᒃ ᓯᓚᕐᔪᐊᓕᒫᒥ 
ᑲᑎᒪᕕᒡᔪᐊᖓᓐᓂ ᑕᐃᒪᐃᑦᑑᓂᐊᕐᓂᕋᕐᓗᑎᒃ. 
 
 (2) ᐊᑐᕈᓐᓃᖅᑎᑎᓂᖅ ᐅᓪᓗᖓᓂᒃ ᓯᕗᓪᓖᑦᑐᒥᒃ ᑕᕿᒥ ᑭᖑᓂᖓᒍᑦ ᑕᕿᑦ 12 
ᐃᓱᓕᕝᕕᖃᓚᐅᖅᑎᓪᓗᒋ5 ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᒍᑎ ᐊᒻᒪᓗ ᓇᓗᓇᐃᒃᑯᑕᒥᒃ 
ᖃᐃᑦᑎᔭᐅᓚᐅᕐᓂᕐᒥᒃ ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᒥᑦ.  
 

ᐃᓛᒃᑰᖅᑐᑦ 46 
 
 ᑕᒪᓐᓇ ᐊᖏᖃᑎᒌᒡᔪᐊᕐᓂᖅᐅᑉ ᓯᕗᓪᓖᑦᑐᒥᒃ ᑎᑎᕋᖅᑕᐅᓯᒪᓂᖓ ᐃᒪᑦᑑᔪᖅ 
ᑎᑎᕋᖅᓯᒪᓪᓗᓂ ᒪᑯᓂᖓ ᐅᖃᐅᓯᖃᐅᕈᑎᓂᒃ, ᓴᐃᓃᓯ, ᖃᓪᓗᖑᓈᑎᑐᑦ, ᐅᐃᕖᑎᑐᑦ, ᕌᓯᐊᑐᑦ 
ᐊᒻᒪᓗ ᓯᐹᓂᓯᑎᑐᑦ ᐊᔾᔨᒌᖕᒥᒃ ᐱᓪᓗᐊᕕᐅᔪᑦ, ᑐᓂᔭᐅᓂᐊᖅᖢᑎᒡᓗ ᑎᑎᕋᖅᑎᕐᔪᐊᒧᑦ 
ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖓᓐᓂ.  



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

S.Nu. 2003,c.9 21

ᐋᖅᑭᑦᓯᒪᔪᖅ 3 
 

ᓄᓇᓕᐅᖃᑎᒌᔾᔪᐊᓄᑦ ᐊᖏᖃᑎᒌᒍᑕᐅᓪᓗᓂ ᐊᑎᓕᐅᕈᑕᐅᓯᒪᔪᑦ ᖃᓄ ᐊᑯᓂᐅᑎᒋᔪᖅ 
ᐃᓱᓕᕝᕕᖃᖅᑎᑕᐅᓂᐊᕐᒪᖔᑕ ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᑦᑐᑦ ᐋᖅᑭᒋᐊᖅᑕᐅᔪᖅ 

ᑖᒃᑯᓄᖓ ᒪᓕᑦᑕᐅᔭᕆᐊᖃᓕᖅᑎᑕᐅᓯᒪᔪᓄᑦ ᐋᖅᑭᒋᐊᕆᔾᔪᑕᐅᓪᓗᓂ ᑖᑦᓱᒥᖓ 
ᓄᓇᓕᐅᖃᑎᒌᔾᔪᐊᓄᑦ ᐊᖏᖃᑎᒌᒍᑕᐅᓪᓗᓂ ᐊᑎᓕᐅᕈᑕᐅᓯᒪᔪᑦ ᖃᓄ ᐊᑯᓂᐅᑎᒋᔪᖅ 

ᐃᓱᓕᕝᕕᖃᖅᑎᑕᐅᓂᐊᕐᒪᖔᑕ ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᑦᑐᑦ 
 
ᐊᕕᑦᑐᖅᓯᒪᔪᓃᓐᖔᖅᑐᑦ ᐊᑦᑐᐊᖃᑕᐅᔪᑦ ᑖᑦᓱᒧᖓ ᒫᓐᓇᐅᔪᖅ ᐊᖏᖃᑎᒌᔾᔪᐊᕈᑕᐅᓯᒪᔪᒧᑦ, 
 
 ᐃᓱᒪᒋᒋᐊᕐᓗᒋᑦ ᑖᒃᑯᐊ ᓄᓇᕐᔪᐊᓕᒫᒥ ᑕᐅᖅᓰᖃᑦᑕᕐᓂᖅ ᐱᒻᒪᕆᐅᒻᒪᑦ ᐊᑦᑐᐊᓂᖃᖅᑐᓂ 
ᐱᕙᓪᓕᐊᑎᑕᐅᓂᖓᓄᑦ ᐃᓅᖃᑎᒌᑦᓯᐊᓂᕐᒧᑦ ᐊᑯᓐᓂᖏᓐᓂ ᐊᕕᑦᑐᖅᓯᒪᔪᐃᑦ,  
 
 ᓱᓕᔪᖅᓴᕐᓂᖅ ᑖᒃᑯᐊ ᐃᓕᓴᕆᔭᐅᓂᖏᑦ ᐊᔾᔨᒌᒥᒃ ᐊᑐᖅᑎᑕᐅᑉᐸᑕ ᐋᖅᑭᑦᑕᐅᓯᒪᔪᑦ 
ᐊᐅᓚᑦᓯᔾᔪᑕᐅᔪᑦ ᖃᓄ ᐊᑯᓂᐅᑎᒋᔪᖅ ᐃᓱᓕᕝᕕᖃᖅᑎᑕᐅᓂᐊᕐᒪᖔᑕ ᐃᓗᐊᓂ ᓄᓇᕐᔪᐊᓕᒫᒥ 
ᓂᐅᕕᖃᑦᑕᕐᓂᐅᔪᑦ ᐃᑲᔪᖅᓯᒐᔭᕐᓂᖏᓐᓂᒃ ᐱᕙᓪᓕᐊᔭᐅᓂᖓᑕ ᓄᓇᕐᔪᐊᒥ ᑕᐅᖅᓰᖃᑦᑕᕐᓂᐅᔪᖅ,    
 
 ᐊᖏᖃᑎᒌᒍᑕᐅᓯᒪᕗᑦ ᐅᑯᐊ:   
 

ᐊᒡᒍᖅᓯᒪᓂᖅ I 
ᑐᓐᖓᕕᒻᒪᕆᐅᔪᑦ ᐱᖁᔭᐅᑉ ᐅᖃᐅᓯᖅᑕᖏᑦ 

 
ᐃᓗᐊᓃᑦᑐᑦ ᐊᑐᖅᑎᑕᐅᓂᖏᑕ 

 
ᐃᓛᒃᑰᖅᑐᑦ 1 

 
 (1) ᐅᓇ ᐊᖏᖃᑎᒌᔾᔪᐊᕈᑕᐅᓯᒪᔪᖅ ᖃᐅᔨᒍᑕᐅᖃᑦᑕᓂᐊᖅᑐᖅ ᐅᖃᖅᑕᐅᔪᑦ 
ᓂᐅᕕᖅᑐᒥᓂᕐᒧᑦ ᐊᒻᒪᓗ ᓂᐅᕕᖅᑎᑦᓯᔪᒥᓂᕐᒧᑦ ᐊᑭᓴᖅᑑᑎᓂᖏᒃ ᓴᖅᑭᖅᐸᑎᒃ 
ᐊᑎᓕᐅᖃᑎᒌᓐᓂᒃᑯᑦ ᐊᖏᖃᑎᒌᒍᑕᐅᔪᑦ ᐊᑦᑐᐊᔪᑦ ᓄᓇᕐᔪᐊᕐᒥᐅᓕᒫᓄᑦ ᓂᐅᕕᕐᓂᕐᒧᑦ ᐅᕙᓗ 
ᐊᑦᑐᐊᓂᖃᖅᐸᑦ ᓯᖁᒥᑕᐅᓂᖓᓄᑦ, ᓄᖅᑲᖅᑎᑕᐅᓂᖓᓄᑦ ᐅᕙᓗ ᐊᑑᕐᓂᖓ ᐊᑐᕈᓐᓃᓂᖅᐸᑦ 
ᐱᔾᔪᑎᒋᓪᓗᒍ ᐃᓱᓕᓯᒪᓐᓂᖅᑲᑦ ᐱᕕᖃᖅᑎᑕᐅᓂᖓ. ᑕᐃᒪᓐᓇ ᐱᕕᖃᖅᑎᑕᐅᓂᖅ ᑭᖑᓂᐊᒍᑦ 
ᑕᐃᔭᐅᓕᕐᓗᓂ “ᐃᓱᓕᕝᕕᓕᐊᖑᔪᑦ ᐊᖏᖃᑎᒌᔾᔪᐊᓂᒃᑯᑦ”. 
 
 (2) ᑖᓐᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑦᑐᐃᓂᖃᔾᔮᓐᖏᑦᑐᖅ ᐃᒻᒥᒎᖅᑎᑦᓯᓗᓂ 
ᐱᕕᖃᖅᑎᑦᓯᓂᐅᑉ ᐃᓱᖃᖅᑎᑕᐅᓂᖓᓂᒃ ᐃᓗᐊᓂ ᐱᓕᕆᐊᖑᖃᑕᐅᔪᖅ ᐃᒪᐃᖁᔭᐅᑎᓪᓗᒍ, 
ᖃᓄᐃᓐᓂᐅᑎᑕᐅᓗᓂ ᓂᐅᕕᕐᓂᕐᒧᑦ ᐅᕝᕙᓗ ᐅᖃᐅᓯᖃᖅᑎᓪᓗᒋᑦ ᖃᓄᐃᑕᐅᓂᕆᓯᒪᔭᒥᓂᒃ, 
ᑐᓂᓯᔭᕆᐊᖃᕐᓂᖏᓐᓄᑦ ᖃᐅᔨᒃᑲᐃᔾᔪᑎᒥᒃ ᑕᐃᒃᑯᓄᖓ ᐱᓕᕆᐊᖑᖃᑕᐅᔪᓄᑦ ᐅᕝᕙᓗ 
ᐊᑐᕐᓗᑎᒃ ᐱᖁᔭᕐᒥᒃ ᑖᒃᑯᐊ ᐊᓯᖏᓐᓂᒃ ᒪᓕᒐᓕᕆᕕᐅᔪᑦ. 
 
 (3) ᑖᑦᓱᒪ ᐃᓗᐊᓂ ᐊᖏᖃᑎᒌᔾᔪᐊᕈᑕᐅᓯᒪᔫᑉ: 
 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᐃ) “ᓂᐅᕕᖅᑐᖅ”, “ᓂᐅᕕᖅᑎᑦᓯᔪᖅ” ᐊᒻᒪᓗ “ᐱᓕᕆᐊᖑᖃᑕᐅᔪᖅ” 
ᑐᑭᖃᖅᐳᑦ ᑭᓇᑐᐃᓐᓇᖅ ᓂᐅᕕᖅᑐᖅ ᐅᕝᕙᓗ ᓂᐅᕕᖅᑎᑦᓯᔪᖅ, ᐅᕝᕙᓗ 
ᐊᖏᖅᑐᖅ ᓂᐅᕕᓚᖓᓂᕋᕐᓗᓂ ᐅᕝᕙᓗ ᓂᐅᕕᖅᑎᑦᓯᓚᖓᓂᕋᕐᓗᓂ, 
ᑭᓱᑐᐃᓐᓇᕐᓂᒃ, ᐊᒻᒪᓗ ᐱᒋᓕᐅᔾᔨᓐᓂᕈᓂ ᑖᒃᑯᓂᖓ ᐊᒻᒪᓗ 
ᑐᓂᓯᓐᓂᕈᓂ ᐱᔪᓐᓇᐅᑎᒥᓂᒃ ᐅᕝᕙᓗ ᐊᖏᕈᑎᒋᓯᒪᔭᒥᓂᒃ ᐃᓗᐊᓂ 
ᐊᖏᖃᑎᒌᓐᓂᐅᑉ ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᕐᓂᕐᒧᑦ; 

(ᐱ) “ᐊᑭᓕᑦᓴᖃᕐᕕᐅᔪᖅ” ᑐᑭᖃᖅᑐᖅ ᐱᓕᕆᐊᖑᖃᑕᐅᔪᖅ ᑭᓇᑐᐃᓐᓇᖅ 
ᓇᓗᓇᐃᖅᓯᔪᖅ ᐱᓇᓱᐊᖅᑕᒥᓂᒃ, ᐱᓇᓱᐊᖅᑕᖓ ᑮᓇᐅᔭᐅᒐᓗᐊᖅᐸᑦ 
ᑮᓇᐅᔭᐅᓐᖏᒃᑲᓗᐊᖅᐸᓪᓘᒻᓃᑦ; 

(ᑎ) "ᐊᑭᓕᑦᓴᓕᑦ” ᑐᑭᖃᖅᑐᖅ ᐱᓕᕆᐊᖑᖃᑕᐅᔪᖅ ᐊᑭᓴᖅᑐᐃᔪᖅ ᑖᑦᓱᒥᖓ 
ᐊᑭᓖᑎᑦᓯᓇᓱᐊᖅᑐᒥᒃ; 

(ᑭ) "ᓱᕋᐃᓂᖅ ᐊᖏᖃᑎᒌᒍᑕᐅᔪᒥᒃ ᐊᑎᓕᐅᖃᑎᒌᑦᓯᒪᓂᒃᑯᑦ” ᑐᑭᖃᖅᑐᖅ 
ᑲᔪᓯᑎᑦᓯᓐᖏᑉᐸᑦ ᐱᓕᕆᐊᖑᖃᑕᐅᔪᖅ ᐱᓇᓱᒋᐊᓕᒻᒥᓂᒃ 
ᐊᖏᖃᑎᒌᒍᑕᐅᔪᒥᒃ ᐊᑎᓕᐅᖃᑎᒌᓐᓂᒃᑯᑦ ᐅᕝᕙᓗ ᓇᓪᓕᐊᓐᓂᑐᐃᓐᓇᖅ 
ᐱᓇᓱᓐᓂᖓ ᐊᖏᖃᑎᖃᓐᖏᑉᐸᑦ ᑖᑦᓱᒥᖓ ᐊᖏᖃᑎᒌᒍᑕᐅᔪᒥᒃ;  

(ᒋ) “ᒪᓕᒐᓕᕆᓂᒃᑯᑦ ᐱᓕᕆᐊᖑᒋᐊᓖᑦ” ᐱᖃᓯᐅᔾᔨᕗᖅ 
ᐃᖅᑲᖅᑐᐃᓂᓕᕆᓂᕐᒥᒃ, ᐃᖅᑲᖅᑐᐃᕕᑎᒎᓐᖏᑦᑐᖅ 
ᐊᖏᖃᑎᒌᒍᓐᓇᐃᓪᓕᔪᓂ ᐋᖅᑭᑦᓯᓇᓱᐊᕐᓂᖅ ᐊᒻᒪᓗ ᐊᐅᓚᑦᓯᔩᑦ 
ᐱᓂᐊᕐᓂᖏᑎᒍᑦ; 

(ᒥ) “ᐃᒻᒥᒎᖅᑐᖅ ᑎᒥ” ᐱᖃᓯᐅᔾᔨᕗᖅ ᑎᒥᓐᖑᖅᑎᑕᓯᒪᔪᓂᑦ, ᑲᒻᐸᓂᐅᔪᓂᑦ, 
ᐱᓕᕆᖃᑎᒌᓐᓂᒃ, ᑲᑐᔾᔨᖃᑎᒌᓂᑦ ᐅᕙᓗ ᑎᒥᐅᔪᓂᑦ, ᓇᓐᒥᓂᖅᓱᕐᓗᑎᒃ 
ᐅᕝᕙᓗ ᑭᒃᑯᑐᐃᓐᓇᕐᓅᖓᓗᑎᒃ, ᐃᖅᑲᖅᑐᐃᕕᒻᒨᖅᓯᒍᓐᓇᕐᓗᑎᒃ ᐅᕝᕙᓗ 
ᐃᖅᑲᖅᑐᐃᕕᒻᒨᖅᑕᐅᒍᓐᓇᕐᓗᑎᒃ; 

(ᓂ) “ᑎᑎᕋᖅᓯᒪᔪᑦ” ᐱᖃᓯᐅᔾᔨᕗᖅ ᐅᐊᔭᒨᖅᑐᑎᒎᖅᑐᓂᑦ ᐊᒻᒪᓗ 
ᓇᕿᑦᑕᖅᓯᒪᔪᑎᒍᑦ; 

(ᓯ) “ᐊᕐᕌᒍ” ᑐᑭᖃᖅᑐᖅ ᐊᕐᕌᒍ ᐊᑐᕐᓗᒍ ᐅᓪᓗᖅᓯᐅᑏᑦ ᐊᑐᖅᑕᐅᕙᑦᑐᑦ 
ᐅᓪᓗᒥ. 

 
ᐃᓛᒃᑰᖅᑐᑦ 2 

 
ᐱᔾᔪᑎᒋᓪᓗᒍ ᐅᓇ ᐊᖏᖃᑎᒌᔾᔪᐊᕈᑕᐅᓯᒪᔪᖅ: 

(ᐃ) ᐊᖏᖃᑎᒌᓐᓂᒃᑯᑦ ᐊᑎᓕᐅᖃᑎᒌᒍᑕᐅᓯᒪᔪᖅ ᓂᐅᕕᕐᓂᕐᒧᑦ 
ᐃᓱᒪᒋᔭᐅᓂᐊᖅᐳᖅ ᓄᓇᕐᔪᐊᓕᒫᒧᑦ ᐊᑐᖅᑎᑕᐅᓂᖓ, ᑕᐃᑲᓂ 
ᐊᑎᓕᐅᕈᑕᐅᑎᓪᓗᒍ ᐊᖏᖃᑎᒌᒍᑕᐅᔪᖅ, ᓂᐅᕕᖅᑐᖅ ᐊᒻᒪᓗ 
ᓂᐅᕕᖅᑎᑦᓯᐅᔪᖅ ᓇᓐᒥᓂᖅ ᐱᓕᕆᐊᖏᑦ ᐊᔾᔨᒌᓐᖏᑦᑐᒦᓐᓂᖅᐸᑎᒃ 
ᐊᕕᑦᑐᖅᓯᒪᔪᓂ; 

(ᐱ) ᑕᐃᒪᐃᓐᓂᖓ ᑖᒃᑯᐊ ᐱᓕᕆᐊᖑᖃᑕᐅᔫᒃ ᓇᓐᒥᓂᖅ ᐱᓕᕆᐊᖏᒃ 
ᐊᔾᔨᒌᓐᖏᑦᑐᒦᓐᓂᖏᒃ ᐊᕕᑦᑐᖅᓯᒪᔪᓂ ᖃᖏᓐᓈᖅᑕᐅᓂᐊᖅᐴᒃ 
ᖃᖓᑐᐃᓐᓇᖅ ᑕᐃᒪᐃᓐᓂᖓ ᓴᖅᑭᖅᑕᐅᓯᒪᓐᖏᑉᐸᑦ 
ᓇᓪᓕᐊᓐᓂᑐᐃᓐᓇᖅ ᑕᕝᕙᓐᖓᑦ ᐊᖏᖃᑎᒌᒍᑕᐅᓯᒪᓂᖓ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐅᕝᕙᓗ ᑕᕝᕙᓐᖓᑦ ᓇᓪᓕᐊᓐᓂᑐᐃᓐᓇᖅ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐱᓕᕆᖃᑎᒌᓐᓂᐅᔪᖅ ᐊᑯᓐᓂᖏᓐᓂ, ᐅᕝᕙᓗ ᑕᕝᕙᓐᖓᑦ 
ᑐᑭᓯᒃᑲᓐᓂᕈᑕᐅᒍᓐᓇᖅᑐᑦ ᓴᖅᑭᖅᑕᐅᔪᑦ ᑖᒃᑯᓇᓐᖓᑦ, 
ᐱᓕᕆᐊᖑᖃᑕᐅᔪᓄᑦ ᖃᖓᑐᐃᓐᓇᒃᑯᑦ ᓯᕗᓂᖓᓂ ᐅᕝᕙᓗ 
ᐱᔭᕇᖅᑕᐅᓚᐅᖅᑎᓪᓗᒍ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒌᓐᓂᒃᑯᑦ; 

(ᑎ) ᐃᒪᐃᑉᐸᑦ ᐱᓕᕆᐊᖑᖃᑕᐅᔪᖅ ᑖᑦᓱᒧᖓ ᐊᖏᖃᑎᒌᓐᓂᖅ 
ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᐊᑦᓴᖃᖃᑦᑕᖅᐸᑦ ᐊᑕᐅᓯᐅᓐᖏᑦᑐᒥᑦ 
ᐊᕕᑦᑐᖅᓯᒪᔪᓂ, ᑖᓐᓇ ᓇᓐᒥᓂᖅ ᐱᓕᕆᕕᒋᔭᖓᑕ ᓇᔪᖅᑕᖓ 
ᐱᓕᕆᕕᐅᓂᕋᖅᑕᐅᓂᐊᖅᐳᖅ ᖃᓂᑦᓴᓂᖅᐹᖑᔪᖅ ᐊᑦᑐᐊᓂᖅᐹᖑᔪᕐᓗ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐊᖏᖃᑎᒌᒍᑎᒥᒃ ᐊᒻᒪᓗ ᐱᓂᐊᕐᓂᖏᓐᓂᒃ, 
ᐃᓱᒪᒋᒋᐊᕐᓗᒍ ᖃᓄᐃᓐᓂᐅᔪᑦ ᖃᐅᔨᒪᔭᐅᔪᑦ ᐱᔾᔪᑎᒋᓪᓗᒋᑦ ᑖᒃᑯᓄᖓ 
ᐅᕝᕙᓗ ᐃᓱᒪᒋᔭᐅᓯᒪᔪᑦ ᑖᒃᑯᓇᓐᖓᑦ ᐱᓕᕆᐊᖑᖃᑕᐅᔪᓄᑦ 
ᐊᑎᓕᐅᕈᑕᐅᑎᓪᓗᒍ ᐊᖏᖃᑎᒌᒍᑕᐅᔪᑎᒍᑦ; 

(ᑭ) ᐱᓕᕆᐊᖑᖃᑕᐅᔪᖅ ᓇᓐᒥᓂᖅ ᐱᓕᕆᕕᖓ ᓇᔪᒐᖃᓐᖏᑉᐸᑦ, 
ᓇᓗᓇᐃᒃᑯᑕᖃᕈᓐᓇᖅᑐᖅ ᐊᖏᕐᕋᕆᒐᔪᑦᑕᖓᓐᓂ; 

(ᒋ) ᓇᓕᐊᓘᓐᓃᑦ ᓄᓇᖃᕐᓂᕆᔭᖓ ᐱᓕᕆᐊᖑᖃᑕᐅᔪᑦ ᐅᕝᕙᓘᓐᓃᑦ 
ᐃᓅᖃᑎᖃᕐᓂᕆᔭᖏᑦ ᐅᕝᕙᓗ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᓕᖅᑯᓯᕆᔭᖏᑦ 
ᐱᓕᕆᐊᖑᖃᑕᐅᔪᑦ ᐅᕝᕙᓗ ᐊᖏᖃᑎᒌᓐᓂᐅᑉ ᐊᑎᓕᐅᕈᑕᐅᓯᒪᓂᖓ 
ᐃᓱᒪᖏᔭᐅᒋᐊᕐᓂᐊᖅᑐᖅ. 

 
ᐃᓛᒃᑰᖅᑐᑦ 3 

 
 (1) ᐅᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᕐᓂᖃᕐᓂᐊᖅᑐᖅ ᐅᑯᓄᖓᑐᐊᖅ: 

(ᐃ) ᐃᒪᐃᑉᐸᑦ, ᑕᐃᑲᓂ ᐱᔭᕇᖅᑕᐅᑎᓪᓗᒍ ᐊᖏᖃᑎᒌᒍᑎᐅᔪᖅ 
ᐊᑎᓕᐅᖃᑎᒌᓐᓂᒃᑯᑦ, ᓇᔪᖅᑕᖏᑦ ᓇᓐᒥᓂᖅ ᐱᓕᕆᐊᖑᔪᑦ 
ᑲᑐᔾᔨᖃᑕᐅᔪᑦ ᑖᑦᓱᒧᖓ ᐊᖏᖃᑎᒌᒍᑎᐅᔪᒧᑦ ᐊᑎᓕᐅᖃᑎᒌᓐᓂᒃᑯᑦ 
ᐱᔾᔪᑎᒋᓪᓗᒍ ᓄᓇᕐᔪᐊᓕᒫᒥ ᓂᐅᕕᖃᑦᑕᕐᓂᐅᔪᖅ ᐃᓗᐊᓃᑉᐸᑕ 
ᐊᖏᖃᑎᒌᓐᓂᐅᔪᖅ ᐊᑎᓕᐅᖃᑎᒌᓐᓂᒃᑯᑦ ᐊᕕᑦᑐᖅᓯᒪᕕᖓᓂ; ᐅᕝᕙᓗ   

(ᐱ) ᐃᒪᐃᓐᓂᖅᐸᑕ ᐋᖅᑭᑦᑕᐅᓯᒪᔪᑦ ᒪᓕᑦᑕᐅᔭᕆᐊᓖᑦ ᑖᒃᑯᓄᖓ ᐃᒻᒥᓄᑦ 
ᐊᑦᑐᐊᔪᑦ ᓄᓇᕐᔪᐊᓕᒫᒥ ᒪᓕᒐᖏᑦ ᒪᓕᒐᓕᐅᖅᓯᒪᑉᐸᑕ 
ᐊᖏᖃᑎᒌᓐᓂᐅᔪᖅ ᐊᑎᓕᐅᖃᑎᒌᓐᓂᒃᑯᑦ ᐊᕕᑦᑐᖅᓯᒪᕕᖓᓂ 
ᐊᑐᖅᑕᐅᔭᕆᐊᖃᖅᑎᑦᓯᓗᑎᒃ ᑖᑦᓱᒥᖓ ᐊᖏᖃᑎᒌᒍᑎᐅᔪᓂᒃ 
ᐊᑎᓕᐅᖃᑎᒌᓐᓂᒃᑯᑦ ᓂᐅᕕᕐᓂᐅᔪᒥᒃ. 

 
 (2) ᑖᓐᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᑲᑐᔾᔨᖃᑕᐅᔪᑦ 
ᓇᓗᓇᐃᖅᓯᓪᓚᕆᑦᓯᒪᑉᐸᑕ ᐊᑐᖁᔨᓐᖏᑉᐸᑕ ᑐᑦᓯᕋᕈᑕᐅᔪᒥᒃ. 

 
ᐃᓛᒃᑰᖅᑐᑦ 4 

 
ᐅᓇ ᐊᖏᖃᑎᒌᔾᔪᐊᕐᓂᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᓂᐅᕕᐊᖑᔪᓄᑦ: 

(ᐃ) ᑭᓱᑐᐃᓐᓇᕐᓄᑦ ᓂᐅᕕᖅᑕᐅᔪᓄᑦ ᐃᒻᒥᓄᑦ, ᐃᓚᒥᓄᑦ ᐅᕝᕙᓗ 
ᐃᓗᓯᐅᑎᓄᑦ, ᐃᒪᐃᑉᐸᑦ ᑭᓯᐊᓂ ᑖᓐᓇ ᓂᐅᕕᖅᑎᑦᓯᔪᖅ, 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᖃᖓᑐᐃᓐᓇᒃᑯᑦ ᓯᕗᓂᐊᓂ ᐅᕝᕙᓗ ᐱᔭᕇᖅᑕᐅᑎᓪᓗᒍ 
ᐊᖏᖃᑎᒌᒍᑎᐅᔪᖅ ᐊᑎᓕᐅᖃᑎᒌᓐᓂᒃᑯᑦ, ᖃᐅᔨᒪᓐᓂᖏᒃᑯᓂᓘᓐᓃᑦ 
ᐅᕝᕙᓘᓐᓃᑦ ᖃᐅᔨᒪᒐᔭᖅᑑᔮᕈᓂᓘᓐᓃᑦ ᑖᒃᑯᐊ ᑭᓱᑐᐃᓐᓇᐃᑦ 
ᓂᐅᕕᖅᑕᐅᔪᑦ ᓂᐅᕕᖅᑕᐅᓂᖏᓐᓂᒃ ᐊᑐᖅᑕᐅᓂᐊᕐᓗᑎᒃ 
ᓇᓪᓕᐊᓐᓄᑐᐃᓐᓇᖅ ᐅᑯᓄᖓ; 

(ᐱ) ᐊᑭᑦᑐᕋᐅᑎᒍᑕᐅᓗᑎᒃ; 
(ᑎ) ᐊᑐᓕᖅᑎᑕᐅᓂᖓ ᐃᖅᑲᖅᑐᐃᕕᒃᑯᑦ ᖃᓄᐃᖁᔨᔾᔪᑎᐅᔪᖅ ᐅᕝᕙᓗ 

ᐊᓯᖏᑎᒍᑦ ᐱᔪᓐᓇᖅᑎᑕᐅᔪᑦ ᒪᓕᒐᖅᑎᒍᑦ; 
(ᑭ) ᓂᐅᕕᐊᑦᓴᐃᑦ, ᐃᓚᒋᔭᐅᔾᔪᑏᑦ, ᓇᓪᓕᐅᒃᑯᒫᑦ, ᐋᔩᕋᕈᑕᐅᒍᓐᓇᖅᑐᑦ 

ᐅᕝᕙᓗ ᑮᓇᐅᔭᐃᑦ; 
(ᒋ) ᐅᒥᐊᕐᔪᐊᑦ, ᐅᒥᐊᑦ, ᐳᑦᑕᔫᑦ ᐅᒥᐊᑦ ᐅᕝᕙᓗ ᖃᖓᑕᔫᑦ; 
(ᒥ) ᖃᐅᒪᐅᑏᑦ 

 
ᐃᓛᒃᑰᖅᑐᑦ 5 

 
 ᐅᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᑐᑦᓯᕋᖅᑕᐅᔪᓄᑦ ᑐᓐᖓᕕᖃᕐᓗᑎᒃ: 

(ᐃ) ᑐᖁᔪᖃᖅᑎᓪᓗᒍ, ᐅᕝᕙᓗ ᐃᓄᒻᒧᑦ ᐋᓐᓂᕈᑕᐅᔪᑦ, ᓇᓪᓕᐊᓐᓄᑐᐃᓐᓇᖅ; 
(ᐱ) ᓄᖑᔪᐃᑦᑎᒧᑦ ᓱᕋᖅᑕᐅᔪᖃᖅᑎᓪᓗᒍ ᓂᐅᕕᐊᖑᔪᓄᑦ; 
(ᑎ) ᐊᑭᓕᑦᓴᐃᑦ ᐱᔾᔪᑎᒋᓪᓗᒋᑦ, ᐃᓪᓗᑖᕐᓂᕐᒧᑦ ᐅᕝᕙᓗ ᐊᓯᖏᑦ 

ᓄᓇᖁᑎᑖᕋᓱᓐᓂᕐᒨᓕᖓᔪᑦ; 
(ᑭ) ᐃᖅᑲᖅᑐᖅᑕᐅᓂᖅ ᐅᕝᕙᓗ ᑐᓐᓂᕐᕈᑕᐅᔪᖅ ᒪᓕᒐᓕᕆᔨᒃᑯᑎᒍᒃ; 
(ᒋ) ᑎᑎᖅᑲᑯᑎᐅᔪᑦ ᐱᔾᔪᑎᖃᖅᑐᑦ ᑐᕋᐃᓐᓇᖅᑐᒥᒃ ᐊᑐᓕᖅᑎᑦᓯᓂᕐᒥᒃ 

ᐅᕝᕙᓗ ᑲᔪᓯᑎᑕᐅᓂᒃᑯᑦ ᐱᔭᐅᔪᓐᓇᖅᑐᑦ ᒪᓕᓪᓗᒋᑦ ᐱᖁᔭᐃᑦ ᑕᕝᕙᓂ 
ᐊᑐᓕᖅᑎᑕᐅᔪᒪᕕᐅᔪᒥ; 

(ᒥ) ᑮᓇᐅᔭᒥᑦ ᑕᐅᖅᓰᓂᖅ, ᓯᒃᑭᒥᑦ ᐅᕝᕙᓗ ᓱᓕᓂᕋᕈᑎᒥᒃ ᑎᑎᕋᖅᓯᒪᔪᑦ. 
 

ᐃᓛᒃᑰᖅᑐᑦ 6 
 
 (1) ᐅᓇ ᐊᖏᖃᑎᒌᔾᔪᐊᕈᑕᐅᔪᖅ ᐊᑐᖅᑎᑕᐅᔾᔮᓐᖏᑦᑐᖅ ᐊᖏᖃᑎᒌᒍᑎᐅᔪᓄᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᑖᒃᑯᐊ ᐱᒻᒪᕆᐅᓂᖅᓴᐅᓂᖏᓐᓃᑦᑐᑦ ᐊᖏᕈᑕᐅᓯᒪᔪᑦ 
ᓂᐅᕕᖅᑎᑦᓯᕙᑦᑐᒧᑦ ᐃᓗᐊᓂ ᐱᑕᖃᖅᑎᑕᐅᓂᖏᑕ ᐃᖅᑲᓇᐃᔭᕐᓂᐅᕙᑦᑐᑦ ᐅᕝᕙᓗ ᐊᓯᖏᑦ 
ᐱᔨᑦᓯᕋᕈᑕᐅᔪᑦ. 
 
 (2) ᐊᖏᖃᑎᒌᒍᑕᐅᔪᑦ ᐊᑎᓕᐅᖃᑎᒌᓐᓂᒃᑯᑦ ᓂᐅᕕᐊᑦᓴᐅᖁᓪᓗᒋᑦ ᓴᓇᔭᐅᔪᑦ ᐅᕝᕙᓗ 
ᓴᖅᑭᖅᑎᑕᐅᔪᑦ ᐃᓱᒪᒋᔭᐅᓂᐊᖅᐳᑦ ᓂᐅᕕᐊᖑᓂᖏᓐᓂᒃ, ᑭᓯᐊᓂ ᐃᒪᓐᓇᐃᓐᓂᕈᓂ 
ᑲᑐᔾᔨᖃᑕᐅᔪᖅ ᑎᑭᓴᐃᒍᓂ ᐱᓕᕆᐊᖃᕈᒪᓂᕐᒧᑦ ᓂᐅᕕᐊᑦᓴᖃᖅᑎᑦᓯᓂᕐᒥᒃ ᐊᖏᓂᖅᓴᖏᓐᓂᒃ 
ᐃᓚᖏᑕ ᑖᒃᑯᐊ ᓴᓇᔭᑦᓴᐅᔪᑦ ᐱᑕᖃᖁᓪᓗᒋᑦ ᓴᓇᔭᐅᓂᖏᓐᓄᑦ ᐅᕝᕙᓗ ᓴᖅᑭᖅᑎᑕᐅᓂᖏᓐᓄᑦ. 

 
ᐃᓛᒃᑰᖅᑐᑦ 7 

 
 ᐃᓗᐊᓂ ᑐᑭᓕᐊᖑᓂᖓᑕ ᐊᒻᒪᓗ ᐊᑐᖅᑎᑕᐅᓂᖓᑕ ᐱᓯᒪᔪᑦ ᐊᖏᖃᑎᒌᔾᔪᐊᕈᑕᐅᔪᒥᒃ, 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᑕᑯᓐᓇᖅᑕᐅᓂᐊᖅᐳᖅ ᓄᓇᕐᔪᐊᓕᒫᒥ ᐃᓕᓴᕐᓇᕈᑎᒋᔭᖓ ᐊᒻᒪᓗ ᐱᑕᖃᕆᐊᖃᕐᓂᖓ 
ᐱᕙᓪᓕᐊᑎᑕᐅᖁᓪᓗᒍ ᐊᔾᔨᒌᑎᑕᐅᓂᖓ. 
 

ᐊᑯᓂᐅᑎᒋᓂᖓ ᐊᒻᒪᓗ ᐱᒋᐊᖅᑎᑕᐅᓂᖓ ᐃᓱᖃᖅᑎᑕᐅᓂᖓᑕ   
 

ᐃᓛᒃᑰᖅᑐᑦ 8 
 
 ᑖᑦᓱᒪ ᐃᓱᖃᖅᑎᑕᐅᓂᖓ ᐊᕐᕌᒍᓄᑦ ᓯᑕᒪᓅᖓᓂᐊᖅᑐᖅ. 
 

ᐃᓛᒃᑰᖅᑐᑦ 9 
 
 (1) ᒪᓕᓪᓗᒍ ᑖᒃᑯᓇᓂ ᐱᑕᖃᖅᑎᑕᐅᔪᖅ ᐃᓛᒃᑰᖅᑐᒥ 10, 11 ᐊᒻᒪᓗ 12 ᑖᓐᓇ 
ᐃᓱᖃᖅᑎᑕᐅᓂᖓ ᐱᒋᐊᖅᑎᑕᐅᓂᐊᖅᑐᖅ ᑕᕝᕙᓂ ᐅᓪᓗᖓᓂ ᑖᓐᓇ ᐱᓇᓱᐊᖅᑕᐅᔪᖅ 
ᐃᓚᒋᓕᐅᔾᔭᐅᓚᐅᖅᑎᓪᓗᒍ. 
 
 (2) ᑖᓐᓇ ᐱᒋᐊᕐᕕᖓ ᐃᓱᖃᖅᑎᑕᐅᓂᖓᑕ ᐅᖓᕝᕙᕆᐊᖅᑕᐅᓂᐊᓐᖏᓚᖅ ᐅᑯᓄᖓ:   

(ᐃ) ᐱᔭᕆᐊᖃᖅᑎᑕᐅᓂᖓᓄᑦ ᑖᑦᓱᒪ ᑲᑐᔾᔨᖃᑕᐅᔫᑉ ᑐᓂᓯᖁᓪᓗᒍ 
ᖃᐅᔨᒃᑲᐃᔾᔪᑕᐅᔪᒥᑦ ᓇᓗᓇᐃᖅᑕᐅᓯᒪᓂᖓ ᒪᓕᓪᓗᒍ ᐃᒻᒥᒃᑯᑦ 
ᓈᓴᐅᑎᓕᒃ 2 ᑕᕝᕙᓂ ᐃᓛᒃᑰᖅᑐᒥ 1, ᐅᕝᕙᓘᓐᓃᑦ 

(ᐱ) ᐱᑕᖃᖅᑎᑕᐅᓂᖏᓐᓄᑦ ᐋᔩᖃᑎᒌᒐᓱᐊᕐᓂᐅᑉ ᐊᖏᖃᑎᒌᒍᑎᖏᓐᓂᑦ 
ᑖᒃᑯᓇᓂ ᓇᓪᓕᐊᓪᓘᓐᓃᑦ ᐱᔪᓐᓇᕐᓂᐅᔪᖅ ᓴᖅᑭᖅᑎᑕᐅᓂᐊᓐᖏᓚᖅ 
ᐋᔩᕈᑕᐅᔪᑦ ᑐᓂᔭᐅᓚᐅᓐᖏᓐᓂᖏᓐᓂ. 

 
ᐃᓛᒃᑰᖅᑐᑦ 10 

 
 (1) ᐱᓇᓱᐊᖅᑕᐅᔪᑦ ᓴᖅᑭᓚᕿᔪᖅ ᓯᖁᒥᑕᐅᓂᖓᓄᑦ ᐊᖏᖃᑎᒌᒍᑕᐅᓯᒪᔪᒥᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᓄᐊᑉᐸᓪᓕᐊᓕᕐᓂᐊᖅᐳᑦ ᐅᓪᓗᖓᓂ ᓯᖁᒥᑕᐅᓂᖓ ᐊᑑᑎᑎᓪᓗᒍ.  
 
 (2) ᐱᓇᓱᐊᖅᑕᐅᔪᑦ ᓴᖅᑭᓚᕿᔪᖅ ᑕᕝᕙᓐᖓᑦ ᓱᕋᓐᓂᐅᔪᒥᑦ ᐅᕝᕙᓗ 
ᐊᖏᖃᑎᒌᓐᓂᖅᑕᖃᓐᖏᓐᓂᖓᓄᑦ ᓄᐊᑉᐸᓪᓕᐊᓕᕐᓂᐊᖅᐳᑦ ᐅᓪᓗᖓᓂ ᓂᐅᕕᐊᑦᓴᐅᔪᑦ 
ᑐᓂᔭᐅᓚᐅᖅᑎᓪᓗᒋᑦ ᑖᒃᑯᓄᖓ, ᐅᕝᕙᓗ ᕿᐱᓗᑦᑕᐅᓚᐅᖅᑎᓪᓗᒋᑦ ᑖᒃᑯᓇᓐᖓᑦ, 
ᓂᐅᕕᖅᐸᑦᑐᒧᑦ. 
 
 (3) ᐱᓇᓱᐊᖅᑕᐅᔪᑦ ᑐᓐᖓᕕᖃᖅᑐᑦ ᓱᓕᓐᖏᓐᓂᒃᑯᑦ ᐊᑐᖅᑕᐅᔪᓂᑦ ᓯᕗᓂᐊᓂ ᐅᕝᕙᓗ 
ᑕᐃᑲᓂ ᐱᔭᕇᖅᑕᐅᑎᓪᓗᒍ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒌᓐᓂᒃᑯᑦ ᐅᕝᕙᓗ ᐊᑑᑎᑎᓪᓗᒍ 
ᐱᓂᐊᕐᓂᐅᔪᖅ ᓄᐊᑉᐸᓪᓕᐊᓕᕐᓂᐊᖅᐳᑦ ᐅᓪᓗᖓᓂ ᑕᐃᑲᓂ ᓱᓕᓐᖏᓐᓂᖓ 
ᖃᐅᔨᔭᐅᕕᒋᒍᓐᓇᓚᐅᖅᑕᖓᓂ ᐅᕝᕙᓗ ᐱᔾᔪᑎᖃᑦᓯᐊᓂᒃᑯᑦ ᖃᐅᔨᔭᐅᕕᒋᒍᓐᓇᓚᐅᖅᑕᖓᓂ. 
 

ᐃᓛᒃᑰᖅᑐᑦ 11 
 
 ᓂᐅᕕᖅᑎᑦᓯᓇᓱᐊᖅᑐᖅ ᑐᓂᓯᓐᓂᕈᓂ ᓱᑲᓐᓂᖅᓴᒃᑯᑦ ᐱᓕᕆᓂᕐᒥᒃ ᐱᔾᔪᑎᒋᓪᓗᒋᑦ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐊᑦᑐᐊᔪᑦ ᑖᒃᑯᓄᖓ ᓂᐅᕕᐊᑦᓴᓄᑦ ᓇᓗᓇᐃᖅᓯᒪᑉᐸᑕ ᐊᑦᑐᐃᒍᓐᓇᕐᓂᖏᑦ ᐱᕕᖃᖅᑎᑕᐅᓂᖏᑦ 
ᑭᓪᓕᖃᕈᓐᓇᕐᓂᖏᓐᓂᒃ, ᖃᓅᒐᓗᐊᖅᐸᑕ ᐅᖃᖅᑕᐅᓯᒪᓂᖏᑦ ᐱᔾᔪᑎᒋᓪᓗᒋᑦ 
ᓇᓗᓇᐃᖅᑕᐅᓯᒪᓗᑎᒃ ᐅᓪᓗᖏᑦ ᐅᕝᕙᓗ ᐊᓯᖏᑎᒍᑦ, ᑖᓐᓇ ᐃᓱᖃᖅᑎᑕᐅᓂᖓ 
ᐊᖏᖃᑎᒌᔾᔪᐊᓂᒃᑯᑦ ᐱᔾᔪᑎᒋᓪᓗᒍ ᓇᓪᓕᐊᑐᐃᓐᓇᖅ ᐱᓇᓱᐊᖅᑕᐅᔪᖅ ᓴᖅᑭᖅᑐᖅ ᑕᕝᕙᓐᖓᑦ 
ᑲᒪᒋᔭᐅᔪᒥᒃ ᐱᒋᐊᖅᑎᑕᐅᓂᐊᖅᐳᖅ ᐅᓪᓗᖓᓂ ᑕᐃᑲᓂ ᓂᐅᕕᖅᑐᒥᓂᖅ ᖃᐅᔨᒃᑲᖅᑕᐅᑎᓪᓗᒍ 
ᓂᐅᕕᖅᑎᑦᓯᔪᒥᓂᕐᒧᑦ ᐊᑑᑎᓚᐅᖅᑐᖅ ᐱᔾᔪᑎᒋᓪᓗᒍ ᐱᓇᓱᐊᖅᑕᐅᓂᖓ ᑐᓐᖓᕕᒋᔭᐅᓗᓂ, 
ᑭᓯᐊᓂ ᐅᖓᑖᓅᓐᖏᑦᑐᖅ ᐅᓪᓗᖓᑕ ᐃᓱᖃᖅᑎᑕᐅᓂᖓᑕ ᑲᒪᒋᔭᐅᔫᑉ. 
 

ᐃᓛᒃᑰᖅᑐᑦ 12 
 
 (1) ᐃᒪᐃᑉᐸᑦ, ᖃᓄᐃᓐᓂᖅᑕᖃᖅᐸᑦ ᐱᑕᖃᖅᑎᑕᐅᓂᖏᓐᓄᑦ ᐱᓯᒪᔪᓂᑦ ᑖᒃᑯᓇᓐᖓᑦ 
ᒪᓕᒐᐅᔪᓂᒃ ᐊᑦᑐᐊᔪᓂᒃ ᐊᖏᖃᑎᒌᒍᑎᐅᔪᒧᑦ ᐊᑎᓕᐅᖃᑎᒌᑦᓯᒪᓂᒃᑯᑦ, ᐊᑕᐅᓯᖅ 
ᐱᓕᕆᐊᖑᖃᑕᐅᔪᖅ ᐅᖃᕈᓐᓇᖅᐳᖅ ᑖᓐᓇ ᐊᖏᖃᑎᒌᒍᑎᐅᔪᖅ ᐊᑎᓕᐅᖃᑎᒌᑦᓯᒪᓂᒃᑯᑦ 
ᓄᖅᑲᕐᓂᕋᒃᓗᓂᐅᒃ ᓯᕗᓂᐊᓂ ᑎᑭᓚᐅᓐᖏᓐᓂᖓᓂ ᐊᐅᓚᑦᓯᓂᐅᔪᖅ, ᐊᒻᒪᓗ ᐊᑐᕐᓗᓂ ᐆᒥᖓ 
ᐱᔪᓐᓇᐅᑎᐅᔪᒥᒃ, ᑖᓐᓇ ᐃᓱᓕᕝᕕᖃᖅᑎᑕᐅᔪᖅ ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᑐᓐᖓᕕᒋᓪᓗᒍ 
ᓇᓪᓕᐊᓐᓂᑐᐃᓐᓇᖅ ᖃᓄᐃᓐᓂᐅᔪᒥᒃ ᐱᒋᐊᕐᓂᐊᖅᐳᑦ ᐅᓪᓗᖓᓂ ᑕᐃᑲᓂ ᐅᖃᖅᑕᐅᑎᓪᓗᒍ 
ᑖᒃᑯᓄᖓ ᐱᓕᕆᐊᖑᖃᑕᐅᔪᓄᑦ. ᐃᒪᐃᑉᐸᑦ, ᑖᓐᓇ ᐊᖏᖃᑎᒌᒍᑕᐅᔪᖅ ᐊᑎᓕᐅᖃᑎᒋᑦᓯᒪᓂᒃᑯᑦ  
ᐅᖃᖅᑕᐅᓚᐅᓐᖏᑉᐸᑦ ᓄᖅᑲᖅᑎᑕᐅᖁᓪᓗᒍ ᓯᕗᓂᐊᓂ  ᑎᑭᓚᐅᓐᖏᓐᓂᖓᓂ ᐊᐅᓚᑦᓯᓂᐅᔪᖅ, 
ᑖᓐᓇ ᐃᓱᓕᕝᕕᖃᖅᑎᑕᐅᔪᖅ ᐱᒋᐊᕐᓂᐊᖅᐳᖅ ᐅᓪᓗᖓᓂ ᐊᐅᓚᑦᓯᓂᐅᔪᖅ ᐊᑑᑎᔭᕆᐊᖃᓯᑉᐸᑦ. 
 
 (2) ᑖᓐᓇ ᐃᓱᓕᕝᕕᑲᖅᑎᑕᐅᔪᖅ ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᓴᖅᑭᓚᕿᓐᓂᖅᐸᑦ 
ᓯᖁᒥᑕᐅᓂᖓᓄᑦ ᑖᒃᑯᓇᓐᖓᑦ ᐃᓚᖓᓐᓄᑦ ᐱᓕᕆᐊᖑᖃᑕᐅᔪᖅ ᐊᖏᖃᑎᒌᒍᑎᐅᔪᒧᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐊᓂᒎᔾᔨᑎᑕᐅᖁᓪᓗᒍ ᐊᑭᓕᐅᑕᐅᔭᕆᐊᓕᒃ ᑖᒃᑯᓄᖓ ᓂᐅᕕᐊᑦᓴᐅᔪᓄᑦ 
ᐊᑭᓖᕙᓪᓕᐊᓂᒃᑯᑦ ᐃᒪᐃᓐᓂᐊᖅᐳᖅ, ᐊᑦᑐᐊᓂᖓ ᐊᑐᓂᑦ ᐃᒻᒥᒃᑯᑦ ᐊᑭᓕᖅᑕᐅᕙᓪᓕᐊᔪᑦ, 
ᐱᒋᐊᕐᕕᖃᕐᓗᑎᒃ ᐅᓪᓗᖓᓂ ᑕᐃᑲᓂ ᓯᖁᒥᑕᐅᓂᖓ ᐊᑑᑎᑎᓪᓗᒍ. ᐃᒪᐃᑉᐸᑦ, ᐊᑖᓂ ᒪᓕᒐᐅᑉ 
ᐊᑐᖅᑎᑕᐅᓂᖓᑕ ᑖᑦᓱᒧᖓ ᐊᖏᖃᑎᒌᒍᑕᐅᔪᒧᑦ ᐊᑎᓕᐅᖃᑎᒌᓐᓂᒃᑯᑦ , ᐊᑕᐅᓯᖅ 
ᐱᓕᕆᐊᖑᖃᑕᐅᔪᖅ ᐅᖃᕈᓐᓇᖅᑐᖅ ᑖᓐᓇ ᐊᖏᖃᑎᒌᒍᑎᐅᔪᖅ ᐊᑎᓕᐅᖃᑎᒌᑦᓯᒪᓂᒃᑯᑦ 
ᓄᖅᑲᕐᓂᕋᒃᓗᓂᐅᒃ ᐱᔾᔪᑎᖃᕐᓗᑎᒃ ᓯᖁᒥᑕᐅᓂᖓᓄᑦ, ᐊᒻᒪᓗ ᐊᑐᕐᓗᓂ ᐆᒥᖓ 
ᐱᔪᓐᓇᐅᑎᐅᔪᒥᒃ, ᑖᓐᓇ ᐃᓱᓕᕝᕕᖃᖅᑎᑕᐅᓂᖓᑦ ᐊᑦᑐᐊᔪᑦ ᐱᔾᔪᑎᒋᓪᓗᒋᑦ ᐱᒻᒪᕆᐅᔪᓕᒫᑦ 
ᐊᑭᓖᒎᑕᐅᕙᓪᓕᐊᒋᐊᓖᑦ ᐱᒋᐊᖅᑎᑕᐅᓂᐊᖅᑐᑦ ᐅᓪᓗᖓᓂ ᑕᐃᑲᓂ ᐅᖃᖅᑕᐅᑎᓪᓗᒋᑦ ᐊᓯᐊᓄᑦ 
ᐱᓕᕆᐊᖑᖃᑕᐅᔪᒧᑦ. 
 

ᐃᓱᖃᖅᑎᑕᐅᓂᖓ ᐊᒻᒪᓗ ᐃᓚᔭᐅᒋᐊᕐᓂᖓ ᐃᓱᓕᕝᕕᓕᐊᖑᓯᒪᔫᑉ 
 

ᐃᓛᒃᑰᖅᑐᑦ 13 
 
 ᐃᓱᓕᕝᕕᓕᐊᖑᓯᒪᔪᖅ ᓄᖅᑲᖅᑎᑕᐅᓂᐊᖅᑐᖅ ᐃᖏᕐᕋᓂᖓ ᑖᓐᓇ ᐊᑭᓕᑦᓴᖃᕐᕕᒃ 
ᖃᓄᐃᒋᐊᖅᑎᑦᓯᑉᐸᑦ ᓇᓪᓕᐊᓐᓂᑐᐃᓐᓇᖅ ᒪᓕᒐᕐᒥᒃ ᑕᐃᒪᓗ, ᐊᑖᓂ ᒪᓕᒐᖏᑦ ᐃᖅᑲᖅᑐᐃᔨᒃᑯᑦ 
ᑕᐃᑲᓂ ᐱᓕᕆᒍᑕᐅᔪᑦ ᑲᒪᒋᔭᐅᑎᓪᓗᒋᑦ, ᐃᓕᓴᕆᔭᐅᓯᒪᓗᓂ ᐱᒋᐊᖅᑎᑦᓯᓂᖓᓂᒃ 
ᐃᖅᑲᖅᑐᐃᕕᒃᑰᖅᑎᑦᓯᓂᕐᒥᒃ ᐊᑭᓕᑦᓴᓕᒻᒥᒃ ᐅᕝᕙᓗ ᐊᔭᐅᖅᑐᐃᓂᖓᓂᒃ ᑐᑦᓯᕌᕆᔭᒥᓂᒃ ᐃᓗᐊᓂ 
ᓴᖅᑭᖅᑕᐅᓯᒪᕙᒌᖅᑐᒧᑦ ᖃᓄᐃᒋᐊᖅᑎᑦᓯᕕᐅᔪᒧᑦ ᐊᑭᓕᑦᓴᖃᖅᑐᒧᑦ, ᐱᔾᔪᑎᒋᓪᓗᒍ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐱᓇᓱᐊᕐᓂᕐᒥᒃ ᓈᒻᒪᒋᔭᖓᓂᒃ ᐅᕝᕙᓗ ᐃᓕᓴᕆᔭᐅᖁᓪᓗᒍ ᑐᑦᓯᕋᐅᑎᒋᔭᖓ. 
 

ᐃᓛᒃᑰᖅᑐᑦ 14 
 
 (1) ᑕᐃᒪ ᑖᒃᑯᐊ ᐱᓕᕆᐊᖑᖃᑕᐅᔫᒃ ᐊᖏᖃᑎᒌᑦᓯᒪᑉᐸᑎᒃ ᑲᒪᒋᔭᐅᒍᒪᓗᑎᒃ ᑖᒃᑯᓄᖓ 
ᐊᖏᖃᑎᒌᒍᓐᓇᐃᓕᓪᔪᖃᖅᑎᓪᓗᒍ ᐱᓕᕆᕙᑦᑐᓄᑦ, ᐃᓱᓕᕝᕕᖃᖅᑎᑕᐅᔪᖅ 
ᓄᖅᑲᖅᑎᑕᐅᓂᐊᖅᑐᖅ ᐃᖏᕐᕋᓂᕆᔭᖓ ᖃᖓᐅᒐᓗᐊᖅᐸᑦ ᓇᓪᓕᐊᑐᐃᓐᓇᖅ 
ᐱᓕᕆᐊᖑᖃᑕᐅᔪᖅ ᐱᒋᐊᖅᑎᑦᓯᑉᐸᑦ ᐊᖏᖃᑎᒌᒍᓐᓇᐃᓪᓕᔪᑦ ᐱᓕᕆᐊᖑᕕᖓᓐᓄᑦ 
ᐃᓕᖅᑯᓯᖃᕐᓗᑎᒃ ᒪᓕᓪᓗᒋᑦ ᐊᖏᖃᑎᒌᒍᓐᓇᐃᓪᓕᓂᕐᒧᑦ ᐊᖏᖃᑎᒌᒍᑎᐅᔪᑦ ᐅᕝᕙᓘᓐᓃᑦ 
ᒪᓕᒐᖁᑎᒋᔭᖏᑦ ᒪᓕᑦᑕᐅᓗᑎᒃ ᑖᒃᑯᐊ ᑕᐃᒪᓐᓇᐃᑦᑐᓕᕆᔩᑦ. 
 
 (2) ᐱᑕᖃᖅᑎᓐᓇᒍ ᓇᓪᓕᐊᓐᓂᑐᐃᓐᓇᖅ ᐱᖁᔭᓂᑦ ᐱᓯᒪᔪᓂᑦ, 
ᐊᖏᖃᑎᒌᒍᓐᓇᐃᓪᓕᔪᖃᖅᑎᓪᓗᒍ ᖃᐅᔨᓇᓱᐊᕐᓂᖅ ᐱᒋᐊᖅᑐᒥᓂᐅᓂᕋᖅᑕᐅᓂᐊᖅᐳᖅ 
ᐅᓪᓗᖓᓂ ᑕᐃᑲᓂ ᑐᑦᓯᕋᖅᑕᐅᔪᖅ ᑖᓐᓇ ᐊᑲᐅᓐᖏᓕᕈᑕᐅᓯᒪᔪᖅ ᑐᓂᔭᐅᖁᓪᓗᒍ 
ᐊᖏᖃᑎᒌᒍᓐᓇᐃᓪᓕᔪᓄᑦ ᑲᒪᒋᔭᐅᖁᓪᓗᒋᑦ ᑕᕝᕙᓃ ᐊᖏᕐᕋᕆᒐᔪᑦᑕᖓᓂ ᐅᕝᕙᓗ 
ᐱᓕᕆᕕᖓᑕ ᑖᑦᓱᒪ ᐱᓕᕆᐊᖑᖃᑕᐅᔪᑉ ᐊᐃᑉᐹᑕ ᓇᔪᖅᑕᖓᑕ ᓄᓇᖓᓂ ᐅᕝᕙᓗ, ᐃᒪᐃᑉᐸᑦ 
ᑖᓐᓇ ᐊᖏᕐᕋᖃᓐᖏᑉᐸᑦ ᐅᕝᕙᓗ ᓇᔪᒐᖃᓐᖏᑉᐸᑦ ᐱᓕᕆᕕᒋᕙᑦᑕᖓ, ᑭᖑᓪᓕᖅᐹᒥ 
ᐊᖏᕐᕋᕆᓚᐅᖅᑕᖓ ᐅᕝᕙᓗ ᓇᔪᒐᖓᑕ ᐱᓕᕆᕕᖓ ᐊᑐᖅᑕᐅᒐᔭᖅᑐᖅ. 
 

ᐃᓛᒃᑰᖅᑐᑦ 15 
 
 ᓇᓪᓕᐊᓐᓂᓪᓘᓐᓃᑦ ᒪᓕᒐᓕᕆᓂᕐᒥᑦ ᐱᓕᕆᓂᖅᑕᖃᖅᑎᓪᓗᒍ ᐊᓯᖏᓐᓂᒃ ᐅᖃᖅᑕᐅᔪᓂᒃ 
ᑖᒃᑯᓇᓂ ᐅᖃᖅᑕᐅᔪᓂ ᐃᓛᒃᑰᖅᑐᓂ 13 ᐊᒻᒪᓗ 14, ᐱᖃᑕᐅᓗᑎᒃ ᒪᓕᒐᓕᕆᓂᕐᒧᑦ 
ᐱᓕᕆᓂᐅᔪᑦ ᐱᒋᐊᖅᑎᑕᐅᓯᒪᔪᑦ ᐅᑯᐊ ᐊᑑᑎᓂᖏᓐᓄᑦ: 

(ᐃ) ᑐᖁᓂᖓᓄᑦ ᐅᕝᕙᓗ ᐱᔪᓐᓇᐃᓪᓕᓂᖓᓗᑦ ᐊᑭᓕᑦᓴᓕᐅᑉ, 
(ᐱ) ᑮᓇᐅᔭᐃᒍᑎᓂᖅ ᐅᕝᕙᓗ ᓇᓪᓕᐊᑐᐃᓐᓇᖅ ᖃᓄᐃᓐᓂᐅᔪᖅ 

ᐋᖅᑭᓖᒍᓐᓇᐃᓪᓕᓂᕐᒧᖓᔪᖅ ᐊᑦᑐᐃᓗᓂ ᐃᓘᓐᓇᐃᓐᓂᒃ ᐱᖁᑎᖏᓐᓂᒃ 
ᐊᑭᓕᑦᓴᓕᐅᑉ, ᐅᕝᕙᓘᓐᓃᑦ 

(ᑎ) ᒪᑐᑎᑕᐅᓂᖏᑦ ᐅᕝᕙᓗ ᑮᓇᐅᔭᐃᒍᑎᓂᖓ ᑯᐊᐳᕇᓴᐅᔫᑉ, ᑲᑉᐳᓂᐅᔫᑉ, 
ᑲᑐᔾᔨᖃᑎᒌᓐᓂᐅᔫᑉ, ᑲᑐᔾᔨᖃᑎᒌᖑᔪᑦ ᐅᕝᕙᓗ ᑎᒥᐅᔪᑦ ᐃᒪᐃᑦᑎᓪᓗᒍ 
ᐊᑭᓕᑦᓴᖃᖅᑐᖅ, ᐃᓱᓕᕝᕕᖃᖅᑎᑕᐅᓂᖓ ᓄᖅᑲᖅᑎᑕᐅᓂᐊᖅᐳᖅ 
ᐃᖏᕐᕋᓂᖓ ᐊᑭᓖᑎᑦᓯᓇᓱᐊᖅᑐᖅ ᓇᓗᓇᐃᖅᓯᑦᓯᐊᖅᐸᑦ ᑐᑦᓯᕋᖅᑕᒥᓂᒃ 
ᐱᓕᕆᓂᐅᑉ ᐃᓗᐊᓂ ᐱᔾᔪᑎᒋᓪᓗᒍ ᐱᓇᓱᐊᕐᓂᖓ ᓈᒻᒪᒋᔭᒥᓂᒃ ᐅᕝᕙᓗ 
ᐃᓕᓴᕆᔭᐅᓂᖓᓂᒃ ᑐᑦᓯᕋᐅᑎᖓᑕ, ᒪᓕᓪᓗᒍ ᒪᓕᒐᓕᐊᖑᓯᒪᔪᑦ 
ᐊᐅᓚᑦᓯᒍᑕᐅᔪᑦ ᐱᓕᕆᓂᐅᔪᒥᒃ. 

 ᐱᔾᔪᑎᒋᓪᓗᒍ ᐃᓛᒃᑰᖅᑐᑦ 13, 14 ᐊᒻᒪᓗ 15, ᓇᓪᓕᐊᓐᓄᓪᓘᓐᓃᑦ ᒪᓕᒐᕐᒧᑦ 
ᐊᑐᖅᑎᑕᐅᔪᒧᑦ ᑖᒃᑯᑎᒎᓇ ᐊᑭᓴᖅᑐᕈᑎᐅᔪᓄᑦ ᑐᑦᓯᕋᖅᑕᐅᔪᒧᑦ ᐃᓱᒪᒋᔭᐅᓂᐊᖅᐳᑦ 
ᐊᑑᑎᔪᒥᓂᖅᑎᑐᑦ ᑕᕝᕙᓂᑦᓴᐃᓐᓇᖅ ᐅᓪᓗᖓᓂ ᑖᑦᓱᒪ ᒪᓕᒐᐅᑉ ᐊᑐᖅᑎᑕᐅᓂᖓᑕ 
ᐱᔾᔪᑎᒋᓪᓗᒍ ᑖᑦᓱᒪ ᑐᑦᓯᕋᖅᑕᐅᔫᑉ ᐊᑭᕋᖅᑐᖅᑕᐅᓂᖓᑕ ᑖᑦᓱᒧᖓ ᐊᑭᓴᖅᑐᕈᑕᐅᔪᒧᑦ 
ᓴᖅᑭᖅᑕᐅᔪᒧᑦ, ᐱᑕᖃᑐᐊᖅᐸᑦ ᑖᒃᑯᐊ ᑕᒪᕐᒥᒃ ᑐᑦᓯᕋᖅᑕᐅᔪᖅ ᐊᒻᒪᓗ ᐊᑭᓴᖅᑐᕈᑕᐅᔪᖅ 
ᑐᑦᓯᕋᖅᑕᐅᔪᒧᑦ ᐊᑦᑐᐊᒍᑎᑐᐊᖅᐸᑎᒃ ᑖᑦᓱᒧᖓᑦᓴᐃᓐᓇᖅ ᐊᖏᖃᑎᒌᒍᑕᐅᓯᒪᔪᒧᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐅᕝᕙᓗ ᑖᒃᑯᓄᖓ ᐊᓯᖏᓐᓄᑦ ᐊᖏᖃᑎᒌᒍᑎᐅᔪᓄᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᐱᔭᕇᖅᑕᐅᔪᑦ ᐊᖅᑯᑎᖏᓐᓂ ᑖᒃᑯᐊ ᐱᓕᕆᐊᖑᔪᑦ ᐃᓱᓕᕝᕕᖃᕐᓂᖅᐸᑕ 
ᐊᑕᐅᑦᓯᒃᑰᖅᑐᒥᑦ. 

 (1) ᑐᑦᓯᕋᖅᑕᐅᔪᖅ ᓇᓗᓇᐃᖅᑕᐅᓯᒪᓕᖅᑎᓪᓗᒍ ᒪᓕᒐᖅᑎᒍᑦ ᐱᓕᕆᓂᒃᑯᑦ ᐃᓗᐊᓂ 
ᐃᓱᓕᕝᕕᓕᐊᖑᓯᒪᔪᖅ ᒪᓕᓪᓗᒋᑦ ᐃᓛᒃᑰᖅᑐᑦ 13, 14, 15 ᐅᕝᕙᓗ 16, ᑭᓯᐊᓂ ᑕᐃᒪᓐᓇ 
ᒪᓕᒐᖅᑎᒍᑦ ᐱᓕᕆᓂᐅᔪᑦ ᐃᓱᓕᓐᓂᖅᐸᑕ ᐃᓱᒪᓕᐅᖅᑐᖃᓚᐅᖅᑎᓐᓇᒍ ᐱᔾᔪᑎᒋᓪᓗᒍ 
ᑐᑦᓯᕋᖅᑕᐅᔪᖅ, ᐃᓱᓕᕝᕕᖃᖅᑎᑕᐅᓂᖓ ᐃᓱᒪᒋᔭᐅᓂᐊᖅᐳᖅ ᑲᔪᓯᑐᐃᓐᓇᖅᓯᒪᓂᖓᓂᒃ 
ᐃᖏᕐᕋᓂᖓ.   
 
 (2) ᐃᒪᐃᑉᐸᑦ, ᑕᐃᑲᓂ ᑕᒪᒃᑯᐊ ᒪᓕᒐᖅᑎᒍᑦ ᐱᓕᕆᓂᐅᔪᑦ ᐃᓱᓕᑦᑎᓪᓗᒍ, 
ᐃᓱᓕᕝᕕᖃᖅᑎᑕᐅᓂᖅ ᐃᓱᓕᓐᓂᖅᐸᑦ ᐅᕝᕙᓗ ᐊᕐᕌᒍ ᐊᑕᐅᓯᕐᒥᒃ ᒥᑦᓯᑎᓐᓂ 
ᐃᖏᕐᕋᔭᕆᐊᖃᓕᕐᓂᖅᐸᑦ, ᐊᑭᓕᑦᓴᐃᖅᑎᑦᓯᓇᓱᐊᖅᑐᖅ ᐱᔪᓐᓇᕋᔭᖅᑐᖅ ᐊᕐᕌᒍᒥ ᐊᑕᐅᓯᕐᒥᒃ 
ᐱᒋᐊᕐᓗᓂ ᐅᓪᓗᖓᓂ ᑕᐃᑲᓂ ᒪᓕᒐᖅᑎᒍᑦ ᐱᓕᕆᓂᐅᔪᖅ ᐃᓱᓕᓚᐅᖅᑎᓪᓗᒍ. 

 (1) ᑕᐃᒪ ᒪᓕᒐᖅᑎᒍᑦ ᐱᓕᕆᓂᐅᔪᑦ ᑲᔪᓯᒋᐊᖅᑎᑕᐅᓐᓂᖅᑲᑦ ᐊᑭᓴᖅᑐᖅᑕᐅᓪᓗᓂ 
ᐊᑭᓕᑦᓴᖃᖅᑐᖅ, ᐃᓱᓕᕝᕕᖃᖅᑎᑕᐅᔪᖅ ᐋᖅᑭᖅᑕᐅᔪᖅ ᐃᓗᐊᓂ ᐊᖏᖃᑎᒌᔾᔪᐊᕐᓂᐅᑉ 
ᓄᖅᑲᖅᑎᑕᐅᓂᐊᖅᐳᖅ ᐃᖏᕐᕋᓂᖓ ᐊᑭᓴᖅᑐᕈᑎᐅᓂᖓ ᐱᓕᕆᐊᖑᖃᑕᐅᑎᑕᐅᔪᓄᑦ 
ᐊᑕᐅᑦᓯᒃᑯᑦ ᐊᒻᒪᓗ ᐊᑦᓱᒻᒪᕆᐊᓗᒃ ᐸᓯᔭᑦᓴᐅᓕᕐᓗᓂ ᐊᑭᓕᑦᓴᖃᖅᑐᖅ, ᑖᓐᓇ 
ᐊᑭᓕᑦᓴᐃᑎᒃᓯᓇᓱᐊᖅᑐᖅ ᖃᐅᔨᒃᑲᐃᑦᓯᐊᑐᐊᕐᓂᖅᐸᑦ ᐱᓕᕆᐊᖑᖃᑕᐅᔪᒥᒃ ᑎᑎᖅᑲᑎᒍᑦ 
ᐃᓗᐊᓂ ᐱᕕᐊᖅᑎᑕᐅᓂᐅᑉ ᑖᒃᑯᐊ ᐱᓕᕆᓂᐅᔪᑦ ᐱᒋᐊᖅᑎᑕᐅᓯᒪᓂᖏᓐᓂᒃ.   
 
 (2) ᑕᐃᒪ ᐱᓕᕆᓂᐅᔪᑦ ᑲᔪᓯᒋᐊᖅᑎᑕᐅᑎᓪᓗᒍ ᓂᐅᕕᖅᑐᒥᓂᐅᑉ ᓂᐅᕕᖅᑎᑕᒥᓂᖓᓄᑦ 
ᐊᑭᓂᐊᖅᑎᓪᓗᒍ ᓂᐅᕕᖅᑐᒥᓂᕐᒥᑦ, ᐃᓱᓕᕝᕕᖃᖅᑎᑕᐅᓂᖓ ᐋᖅᑭᑦᑕᐅᔪᖅ ᐃᓗᐊᓂ 
ᐊᖏᖃᑎᒌᔾᔪᐊᕐᓂᐅᑉ ᓄᖅᑲᖅᑎᑕᐅᓂᐊᖅᐳᖅ ᐃᖏᕐᕋᓂᖓ ᐱᔾᔪᑎᒋᓪᓗᒍ ᐊᑦᑐᐊᓂᖓ 
ᓂᐅᕕᖅᑑᑉ ᑐᑦᓯᕋᐅᑎᖓᓄᑦ ᐊᑭᓂᐊᕈᖃᖅᑎᓪᓗᒍ ᓂᐅᕕᖅᑎᑦᓯᔪᒥᓂᕐᒥᑦ, ᓂᐅᕕᖅᑐᖅ 
ᖃᐅᔨᒃᑲᐃᓐᓂᖅᐸᑦ ᑭᓯᐊᓂ ᐱᓕᕆᐊᖑᖃᑕᐅᔪᒥᒃ ᑎᑎᖅᑲᑎᒍᑦ ᐃᓗᐊᓂ ᐱᕕᐊᖅᑎᑕᐅᓂᐅᑉ 
ᑖᒃᑯᐊ ᐱᓕᕆᓂᐅᔪᑦ ᐱᒋᐊᖅᑎᑕᐅᓯᒪᓂᖏᓐᓂᒃ. 

 (3) ᑕᐃᒪ ᐱᓕᕆᓂᐅᔪᖅ ᑲᔪᓯᒋᐊᖅᑎᑕᐅᓯᒪᓕᖅᑎᓪᓗᒍ ᐅᖃᖅᑕᐅᓯᒪᔪᖅ ᐃᒻᒥᒃᑯᑦ 
ᐅᖃᖅᑕᐅᓯᒪᓂᖓᓂ ᓈᓴᐅᑎᓕᒻᒥ 1 ᐊᒻᒪᓗ 2 ᐆᒪ ᐃᓗᐊᓂ ᐃᓛᒃᑰᖅᑑᑉ ᐃᓱᓕᐊᓂ, 
ᐃᓱᓕᕝᕕᖃᖅᑎᑕᐅᓂᖓᑕ ᐊᑦᑐᐃᓂᖓ ᐊᑭᓕᑦᓴᐃᑎᑦᓯᓇᓱᐊᖅᑐᒧᑦ ᐅᕝᕙᓗ ᓂᐅᕕᖅᑐᖅ 
ᐊᑭᓴᖅᑐᖅᑕᐅᖃᑕᐅᓕᕐᓗᓂ ᐱᓕᕆᐊᖑᖃᑕᐅᔪᒧᑦ ᑲᑐᔾᔭᐅᓂᒃᑯᑦ ᐊᑭᓕᑦᓴᖃᓗᐊᕐᓂᖓᓄᑦ 
ᑕᒪᓐᓇ ᐱᔾᔪᑎᒋᓪᓗᒍ ᓂᐅᕕᖅᑎᑦᓯᕙᑦᑐᖅ ᐃᓱᒪᒋᔭᐅᓂᐊᖅᐳᖅ ᓄᖅᑲᖅᑎᑕᐅᓯᒪᓐᖏᓐᓂᖓᓂᒃ 
ᐃᖏᕐᕋᓂᖓ ᑖᒃᑯᓇᓐᖓᑦ ᐱᓯᒪᓗᓂ ᐱᐅᓂᖏᓐᓂᒃ ᐃᒻᒥᒃᑯᑦ ᐅᖃᖅᑕᐅᓯᒪᔪᓂᒃ ᓈᓴᐅᑎᓕᒃ 1 
ᐊᒻᒪ 2 ᐃᓗᐊᓂ ᐆᒪ ᐃᓛᒃᑰᖅᑐᑦ ᐃᓗᐊᓂᒃ, ᑭᓯᒥ ᐊᑭᓕᑦᓴᐃᑎᑦᓯᓇᓱᐊᖅᑐᖅ ᐅᕝᕙᓗ 
ᓂᐅᕕᖅᑐᖅ ᐱᔪᓐᓇᖅᑎᑕᐅᓂᐊᖅᑑᒃ ᖄᒃᑲᓐᓂᐊᒍᑦ ᐊᕐᕌᒍᒥᒃ ᐊᑕᐅᓯᕐᒥᒃ ᑕᕝᕙᓐᖓᑦ ᐅᓪᓗᖓᓂᑦ 
ᒪᓕᒐᓕᕆᓂᕐᒧᑦ ᐱᓕᕆᓂᐅᔪᑦ ᐃᓱᓕᕝᕕᖓᓂᑦ, ᐃᒪᐃᓐᓂᖅᐸᑦ ᑕᐃᑲᓂ ᐃᓱᓕᕝᕕᖓ 
ᐊᑐᕈᓐᓃᕐᓂᖅᑲᑦ ᐅᕝᕙᓗ ᐊᕐᕌᒍ ᐊᑕᐅᓯᐅᑉ ᒥᑦᓯᑎᓐᓂ ᓱᓕ ᐃᖏᕐᕋᒋᐊᖃᕐᓂᖅᑲᑦ. 

ᑕᐃᒪ ᐊᑭᓕᑦᓴᐃᑎᑦᓯᓇᓱᐊᖅᑐᖅ ᐱᓕᕆᓐᓂᕈᓂ, ᐃᓗᐊᓂ ᐊᕕᑦᑐᖅᓯᒪᕕᐅᑉ ᑕᑦᓱᒪ 
ᐊᑭᓕᑦᓴᓕᐅᑉ ᐃᓂᖃᕐᕕᒋᔭᖓᓂ ᐱᓕᕆᕕᖓᑕ ᐊᒻᒪᓗ ᓯᕗᓂᐊᓂ ᐃᓱᖃᕐᕕᒋᔭᖓᑕ ᑖᑦᓱᒪ 
ᐃᓱᓕᕝᕕᓕᐅᖅᑕᐅᓯᒪᔫᑉ, ᓇᓪᓕᐊᓪᓘᓐᓃᑦ ᒪᓕᒐᐅᔪᖅ, ᐊᓯᖏᑦ ᒪᓕᒐᐅᔪᑦ ᓇᓗᓇᐃᖅᑕᐅᔪᑦ 
ᐃᓗᐊᓂ ᐃᓛᒃᑰᖅᑐᑦ 13, 14, 15 ᐊᒻᒪᓗ 16, ᐊᑖᓂ ᒪᓕᒐᖏᑦ ᑖᑦᓱᒪ 
ᐊᕕᑦᑐᖅᓯᒪᕕᐅᕕᒋᔭᖓᑕ ᐊᑦᑐᐃᓂᖃᕐᓂᖓ ᐱᒋᐊᖅᑎᑦᓯᑲᓐᓂᕐᓂᕐᒥᑦ ᐃᓱᓕᕝᕕᓕᐊᖑᓯᒪᔪᒥᒃ, 
ᓄᑖᒥᒃ ᐃᓱᓕᕝᕕᓕᐊᖑᒃᑲᓐᓂᖅᑐᒥᒃ ᐊᕐᕌᒍᓂᒃ ᓯᑕᒪᓂᒃ ᑕᑭᓂᓕᒻᒥᒃ ᐱᒋᐊᖅᑐᖃᕋᔭᖅᑐᖅ 
ᐅᓪᓗᖓᓂ ᐅᖃᖅᑕᐅᓯᒪᓂᖓ ᒪᓕᓪᓗᒍ ᑖᑦᓱᒧᖓ ᒪᓕᒐᕐᒧᑦ. 

 (1) ᑕᐃᒪ ᐊᑭᓕᑦᓴᖃᖅᑐᖅ ᓯᕗᓂᐊᓂ ᐃᓱᓕᓚᐅᓐᖏᓐᓂᖓᓂ ᐃᓱᓕᕝᕕᓕᐊᖑᓯᒪᔪᖅ, 
ᐅᖃᖅᐸᑦ ᑎᑎᖅᑲᑎᒍᑦ ᐊᖏᕈᑎᒋᓯᒪᔭᕆᐊᖃᖅᑕᒥᓂᒃ ᐊᑭᓕᑦᓴᖃᕐᕕᒻᒥᓄᑦ, ᓄᑖᒥᒃ 
ᐃᓱᓕᕝᕕᓕᐊᖑᒃᑲᓐᓂᖅᑐᒥᒃ ᐊᕐᕌᒍᓂᒃ ᓯᑕᒪᓂᒃ ᑕᑭᓂᓕᒻᒥᒃ ᐱᒋᐊᖅᑐᖃᕋᔭᖅᑐᖅ ᐱᒋᐊᕐᓗᓂ 
ᐅᓪᓗᖓᓂ ᐅᖃᖅᑕᐅᓂᖓᑕ.   
 
 (2) ᐊᑭᓕᐅᑕᐅᔪᑦ ᕿᑐᓐᖏᐅᕈᑎᖏᓐᓄᑦ ᐅᕝᕙᓗ ᐃᓚᖓᓄᑦ ᐱᓕᕆᒍᑎᐅᔪᑦ 
ᐊᑭᓕᕆᐊᓕᖏᑕ ᐊᑭᓕᑦᓴᓕᐅᑉ ᐊᑦᑐᐃᓂᖃᕐᓂᐊᖅᐳᖅ ᐊᔾᔨᒌᒥᒃ ᑖᓐᓇᑎᑐᑦ ᐅᖃᖅᑕᐅᓚᐅᖅᑐᖅ 
ᒪᓕᓪᓗᒍ ᐊᑖᓂ ᐃᒻᒥᒃᑯᑦ ᓈᓴᐅᑎᓕᒃ (1) ᑕᕝᕙᓂ ᐃᓛᒃᑰᖅᑐᒥ ᐃᒪᐃᑉᐸᑦ ᐱᔾᔪᑎᖃᑦᓯᐊᖅᑐᒥᒃ 
ᖃᓄᐃᒋᐊᕈᑕᐅᒍᓐᓇᖅᐸᑦ ᑕᕝᕙᓐᖓᑦ ᐊᑭᓕᖅᑕᐅᓂᖓᓂᒃ ᐅᕝᕙᓗ ᐱᓕᕆᐊᖑᓂᖓᓂᒃ ᑖᑦᓱᒪ 
ᐊᑭᓕᑦᓴᖃᖅᑐᖅ ᐅᖃᕐᓂᖓ ᒪᓕᓪᓗᒍ ᐊᖏᕈᑎᒋᓯᒪᔭᖓ. 
 

ᐃᓛᒃᑰᖅᑐᑦ 21 
 
 ᑕᐃᒪ, ᓴᖅᑭᖅᑕᐅᔪᑦ ᖃᓄᐃᓐᓂᐅᔪᒧᑦ ᐅᖓᑖᓅᓗᐊᖅᑐᖅ ᐊᐅᓚᑕᐅᒍᓐᓇᕐᓂᖓᑕ 
ᐊᑭᓕᑦᓴᖃᕐᕕᐅᔪᒧᑦ ᐊᒻᒪᓗ ᐃᒪᐃᑉᐸᑦ ᑖᓐᓇ ᐊᓯᐊᒎᕐᕕᖃᓐᓂᓐᖏᒃᑯᓂ ᐅᕝᕙ 
ᐊᓂᒍᔾᔨᒍᓐᓇᕐᓂᖏᒃᑯᓂ, ᑖᓐᓇ ᐊᑭᓕᑦᓴᖃᕐᕕᐅᔪᖅ ᐱᔪᓐᓇᖅᑎᑕᐅᓐᓂᖏᒃᑯᓂ 
ᓄᖅᑲᖅᑎᑦᓯᓂᕐᒥᑦ ᐃᓱᓕᕝᕕᖃᕐᕕᐅᔫᑉ ᐃᖏᕐᕋᓂᖓᓂᒃ, ᑖᓐᓇ ᐃᓱᓕᕝᕕᖃᕐᕕᐅᔪᖅ 
ᐃᓚᔭᐅᒋᐊᕐᓂᐊᖅᑐᖅ ᐃᓱᓕᖁᓇᒍ ᓯᕗᓂᐊᓂ ᐃᓱᓕᕝᕕᖃᒃᕕᐅᔪᖅ ᑎᑭᓚᐅᓐᖏᓐᓂᖓᓂ 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐊᕐᕋᒍᒥᑦ ᐊᑕᐅᓯᕐᒥᒃ ᐱᒋᐊᕐᓗᓂ ᐅᓪᓗᖓᓂᒃ ᐊᑲᐅᓛᖑᓂᖓ ᖃᓄᐃᓐᓂᐅᔪᖅ 
ᓄᖅᑲᖅᑎᑕᐅᖁᓪᓗᒍ ᓴᖅᑭᐅᒪᓂᖓ. 
 

ᐊᓯᔾᔨᖅᑕᐅᓂᖏᑦ ᐃᓱᓕᕝᕕᖃᕐᕕᐅᔪᑦ ᑖᒃᑯᓇᓐᖓᑦ ᐱᓕᕆᐊᖑᖃᑕᐅᔪᓂᒃ 
 

ᐃᓛᒃᑰᖅᑐᑦ 22 
 

 (1) ᐃᓱᓕᕝᕕᖃᖅᑎᑕᐅᓂᖓ ᐊᓯᔾᔨᖅᑕᐅᒍᓐᓇᓐᖏᑦᑐᖅ ᐅᕝᕙᓗ 
ᐱᓗᐊᖅᑎᑕᐅᔪᓐᓇᓐᖏᑦᑐᖅ ᑖᒃᑯᓇᓐᖓᑦ ᓇᓪᓕᐊᓐᓂᓪᓘᓐᓃᑦ ᐅᖃᖅᑕᐅᔪᓄᑦ ᐅᕝᕙᓗ 
ᐊᖏᖃᑎᒌᒍᑕᐅᔪᓄᑦ ᐊᑯᓐᓂᖏᓐᓂᒃ ᐱᓕᕆᐊᖑᖃᑕᐅᔪᑦ, ᐱᓐᖏᑕᑐᐊᕆᓗᒋᑦ ᖃᓄᐃᓐᓂᖓ 
ᑎᑎᕋᖅᑕᐅᓯᒪᓂᖓᑕ ᐃᒻᒥᒃᑯᑦ ᓈᓴᐅᑎᓕᒻᒥ (2) ᐃᓗᐊᓂ ᐆᒪ ᐃᓛᒃᑰᖅᑑᑉ. 
 
 (2) ᑖᓐᓇ ᐊᑭᓕᑦᓴᖃᖅᑐᖅ ᐃᒪᐃᒍᓐᓇᖅᑐᖅ ᖃᖓᑐᐃᓐᓇᒃᑯᑦ ᐊᑑᑎᑎᓪᓗᒍ 
ᐃᖏᕐᕋᓂᖓ ᐃᓱᓕᕝᕕᖃᖅᑎᑕᐅᔫᑉ ᐃᓚᔭᐅᒋᐊᖁᓗᒍ ᐱᕕᖃᖅᑎᑕᐅᓂᖓ ᐅᖃᐅᓯᕆᓗᒋᑦ 
ᑎᑎᖅᑲᑎᒍᑦ ᑖᑦᓱᒧᖓ ᐊᑭᓕᑦᓴᖃᕐᕕᒋᔭᒥᓄᑦ. ᑖᑦᓱᒪ ᐅᖃᖅᑕᐅᓂᖓ ᓄᑖᕈᕆᐊᖅᑕᐅᔪᓐᓇᖅᑐᖅ. 
 
 (3) ᑖᒃᑯᐊ ᐱᑕᖃᖅᑎᑕᐅᔪᑦ ᐅᕙᓐᖔᖅᓯᒪᔪᑦ ᐃᓛᒃᑰᖅᑐᒥᑦ ᐊᑦᑐᐃᓂᖃᔾᔮᓐᖏᓚᑦ 
ᐊᑐᖅᑎᑕᐅᓂᖏᓐᓂᒃ ᐅᖃᖅᑕᐅᔪᑦ ᐃᒻᒥᒃᑯᑦ ᐊᖏᖃᑎᒌᒍᑎᓂ ᐊᑎᓕᐅᖃᑎᒌᑦᓯᒪᓂᒃᑯᑦ 
ᓇᓗᓇᐃᔭᖅᑕᐅᓯᒪᑎᓪᓗᒋᑦ ᑖᒃᑯᐊ ᐊᖏᖃᑎᒌᒍᓐᓇᐃᓪᓗᔪᖃᖅᑎᓪᓗᒍ ᐱᓕᕆᓂᐅᔪᑦ 
ᐱᒋᐊᖅᑎᑕᐅᖁᓪᓗᒋᑦ ᐃᓗᐊᓂ ᓇᐃᓐᓂᖅᓴᐅᔪᓂ ᐃᓱᓕᕝᕕᖃᖅᑎᑕᐅᓂᖏᑦ ᑖᒃᑯᓇᓐᖓᑦ 
ᓇᓗᓇᐃᖅᑕᐅᔪᓂ ᐊᖏᖃᑎᒌᔾᔪᐊᓂᒃᑯᑦ, ᐃᒪᐃᑐᐊᖅᐸᑦ ᑖᒃᑯᐊ ᐃᒻᒥᒃᑯᑦ ᐅᖃᖅᑕᐅᓂᖏᑦ 
ᐊᑐᕐᓂᖃᑐᐊᖅᑲᑕ ᒪᓕᓪᓗᒍ ᒪᓕᒐᖅ ᐊᑐᖅᑎᑕᐅᔪᖅ ᑖᑦᓱᒧᖓ ᐊᖏᖃᑎᒌᒍᑎᐅᔪᒧᑦ 
ᐊᑎᓕᐅᖃᑎᒌᑦᓯᒪᓂᒃᑯᑦ ᓂᐅᕕᕐᓂᕐᒧᑦ. 
 

ᐃᓘᓐᓛᒍᑦ ᐃᓱᖃᖅᑎᑕᐅᓂᖓ ᑖᑦᓱᒪ ᐃᓱᓕᕝᕕᓕᐊᖑᓯᒪᓂᖓᑕ 
 

ᐃᓛᒃᑰᖅᑐᑦ 23 
 
 ᒪᓕᒍᑎᒋᓐᖏᓪᓗᒍ ᐱᑕᖃᖅᑎᑕᐅᔪᑦ ᑕᕝᕙᓂ ᐊᖏᖃᑎᒌᔾᔪᐊᕈᑕᐅᓯᒪᔪᒥ, 
ᐃᓱᓕᕝᕕᖃᖅᑎᑕᐅᓂᖓ ᐃᒪᐃᓐᓂᐊᖅᐳᖅ ᓇᓪᓕᐊᓐᓂᑐᐃᓐᓇᖅ ᐊᑑᑎᔪᒥ ᐃᓱᓕᓐᓂᖓ 
ᐅᖓᑖᓅᓐᖏᓪᓗᓂ ᐊᕐᕌᒍᐃᑦ ᖁᓕᑦ (10) ᐱᒋᐊᕐᓗᓂ ᑕᕝᕙᓐᖓᑦ ᐅᓪᓗᖓᓂᑦ 
ᐱᒋᐊᕐᕕᒋᓚᐅᖅᑕᖓᑕ ᐃᖏᕐᕋᓂᖓᑕ ᐊᑖᓂ ᐃᓛᒃᑰᖅᑐᑦ 9, 10, 11 ᐊᒻᒪᓗ 12 ᑕᕝᕙᓂ 
ᐊᖏᖃᑎᒌᔾᔪᐊᕈᑕᐅᓯᒪᔪᒥ.   
 

ᐊᑦᑐᐃᓂᕆᔭᖏᑦ ᑕᑦᓱᒪ ᐃᓱᓕᕝᕕᓕᐊᖑᓯᒪᓂᖓᑕ 
 

ᐃᓛᒃᑰᖅᑐᑦ 24 
 
 ᐃᓱᓕᓐᓂᖓ ᑖᑦᓱᒪ ᐱᓱᓕᕝᕕᖃᖅᑎᑕᐅᓯᒪᓂᖓᑕ ᐃᓱᒪᒋᔭᐅᒋᐊᕐᓂᐊᖅᐳᖅ ᐃᓗᐊᓂ 
ᓇᓪᓕᓐᓂᑐᐃᓐᓇᖅ ᒪᓕᒐᖅᑎᒍᑦ ᐱᓕᕆᓂᐅᔪᓂ ᑭᓯᐊᓂ ᓴᖅᑭᖅᑕᐅᑉᐸᑦ ᑖᒃᑯᓇᓐᖓᑦ 
ᐱᓕᕆᐊᖑᖃᑕᐅᔪᓄᑦ ᑖᒃᑯᓄᖓ ᑕᐃᒪᓐᓇ ᐱᓕᕆᓂᐅᔪᓄᑦ. 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐃᓛᒃᑰᖅᑐᑦ 25 
 
 (1) ᒪᓕᓪᓗᒍ ᑖᒃᑯᓇᓂ ᐅᖃᐅᓯᖅᑕᕆᔭᐅᔪᓂ ᐃᒻᒥᒃᑯᑦ ᓈᓴᐅᑎᓕᒻᒥ (2) ᐃᓗᐊᓂ ᐅᕙᓂ 
ᐃᓛᒃᑰᖅᑐᓂ ᐊᒻᒪᓗ ᐱᓯᒪᔪᓂᒃ ᐃᓛᒃᑰᖅᑐᒥ 24, ᓇᓪᓕᐊᓘᓐᓃᑦ ᑐᑦᓯᕋᖅᑕᐅᔪᖅ 
ᐃᓕᓴᕆᔭᐅᓂᐊᓐᖏᓚᖅ ᐅᕝᕙᓗ ᐊᑐᓕᖅᑎᑕᐅᒡᒐᕋᓱᐊᕐᓂᐊᓐᖏᓚᖅ ᐃᓗᐊᓂ 
ᓇᓪᓕᐊᓐᓂᑐᐃᓐᓇᖅ ᒪᓕᒐᖅᑎᒍᑦ ᐱᓕᕆᓂᐅᔪᓂ ᐱᒋᐊᖅᑎᑕᒥᓂᐅᑎᓪᓗᒋᑦ ᐅᖓᑖᓂ 
ᐃᓱᓕᓚᐅᖅᑎᓪᓗᒍ ᐃᓱᓕᕝᕕᓕᐊᖑᓯᒪᔪᖅ. 
 
 (2) ᒪᓕᒍᑎᒋᓐᖏᓪᓗᒍ ᐃᓱᓕᓐᓂᖓ ᐃᓱᓕᕝᕕᓕᐊᖑᓂᖓᑕ, ᐊᑕᐅᓯᖅ 
ᐱᓕᕆᐊᖑᖃᑕᐅᔪᖅ ᐃᒪᐃᒍᓐᓇᖅᑐᖅ ᑕᑎᖃᕐᓗᓂ ᑐᑦᓯᕋᖅᓯᒪᔭᒥᓂᒃ ᓴᐳᔾᔨᒍᑎᒋᓪᓗᒍ ᐅᕝᕙᓗ 
ᐱᔾᔪᑎᒋᓪᓗᒍ ᑐᑦᓯᕋᖅᑕᐅᔪᖅ ᑕᐅᖅᓯᖅᑕᐅᖁᓪᓗᒍ ᑕᐅᖅᓰᓂᒃᑯᑦ ᓇᓗᓇᐃᔭᖅᑕᐅᓂᖓ ᒪᓕᓪᓗᒍ 
ᐱᓕᕆᐊᖑᖃᑕᐅᔪᒧᑦ, ᐱᑕᖃᑐᐊᖅᐸᑦ ᑭᓯᐊᓂ ᓇᓪᓕᐊᓐᓂᑐᐃᓐᓇᖅ ᐅᖃᖅᑕᐅᓯᒪᔪᓂ 
ᑕᐃᒪᐃᑕᐅᒍᓐᓇᕐᓂᖏᓐᓂᒃ: 

(ᐃ) ᐃᒪᐃᑉᐸᑦ ᑖᒃᑯᐊ ᑕᒪᒃᑮᒃ ᑐᑦᓯᕋᖅᑕᐅᔫᒃ ᐊᑦᑐᐊᓂᖃᖅᑲᑎᒃ 
ᑖᒃᑯᓄᖓᑦᓴᐃᓐᓇᖅ ᐊᖏᖃᑎᒌᒍᑕᐅᔪᓄᑦ ᐊᑎᓕᐅᖃᑎᒌᑦᓯᒪᓂᒃᑯᑦ 
ᐅᕝᕙᓗ ᑖᒃᑯᓄᖓ ᐊᓯᖏᓐᓄᑦ ᐊᖏᖃᑎᒌᒍᑎᐅᔪᓄᑦ 
ᐊᑎᓕᐅᖃᑎᒌᓐᓂᒃᑯᑦ ᐱᔭᕆᖅᑕᐅᓯᒪᓗᑎᒃ ᐃᓗᐊᓂ ᐱᓕᕆᐊᖑᓂᖏᑕ 
ᑕᕝᕙᓂᑦᓴᐃᓐᓇᖅ ᐱᓕᕆᓂᐅᔪᒥ; ᐅᕝᕙᓘᓐᓃᑦ 

(ᐱ) ᐃᒪᐃᑉᐸᑦ ᑖᒃᑯᐊ ᑐᑦᓯᕋᖅᑕᐅᔫᒃ ᑕᐃᒪᐃᒍᓐᓇᕐᓂᖅᑲᑎᒃ 
ᑕᐅᖅᓰᒍᓐᓇᕐᓂᖏᒃ ᖃᖓᑐᐃᓐᓇᒃᑯᑦ ᑎᑭᓚᐅᓐᖏᓐᓂᖓᓂ ᑖᑦᓱᒪ 
ᐃᓱᓕᕝᕕᖃᖅᑎᑕᐅᓂᖓ. 

 
ᐃᓛᒃᑰᖅᑐᑦ 26 

 
 ᐃᒪᐃᑉᐸᑦ ᑖᓐᓇ ᐊᑭᓕᑦᓴᓕᒃ ᑲᔪᓯᑎᑦᓯᓗᓂ ᐊᖏᕈᑎᒋᓯᒪᔭᒥᓂᒃ ᐅᖓᑖᓂ 
ᐃᓱᓕᕝᕕᖃᖅᑎᑕᐅᓂᖓᑕ, ᑖᓐᓇ ᐃᒪᐃᒃᑲᓗᐊᖅᐸᑦ ᑐᓐᖓᕕᖃᕐᓗᓂ ᑖᑦᓱᒥᖓ 
ᐱᔪᓐᓇᖅᑎᑕᐅᓂᐊᓐᖏᓚᖅ ᓇᓪᓕᐊᓂᓪᓘᓐᓃᑦ ᑖᑦᓱᒥᖓ ᑐᑦᓯᕋᕐᓗᓂ ᐊᑭᓕᒃᑲᓐᓂᖁᔨᓂᕐᒥᒃ 
ᖃᐅᔨᒪᓐᓂᓐᖏᒃᑲᓗᐊᕈᓂ ᑕᒪᓐᓇ ᐊᑑᑎᑎᓪᓗᒍ ᑲᔪᓯᑎᑦᓯᑎᓪᓗᒍ ᐊᖏᕈᓯᒋᓯᒪᔭᒥᓂᒃ ᑖᓐᓇ 
ᐃᓱᓕᕝᕕᖃᖅᑎᑕᐅᓂᖓ ᖄᖏᖅᓯᒪᓕᕐᓂᖓᓂᒃ. 
 

ᐃᓛᒃᑰᖅᑐᑦ 27 
 
 ᑖᓐᓇ ᐃᓱᓕᓐᓂᖓ ᐃᓱᓕᕝᕕᓕᐊᖑᓯᒪᔫᑉ ᐱᔾᔪᑎᖃᕐᓗᓂ ᐊᑭᓕᑦᓴᒻᒪᕆᐅᔪᖅ 
ᑕᐃᒫᑦᓴᐃᓐᓇᖅ ᐊᑦᑐᐃᓂᖃᓚᖓᔪᖅ ᐱᔾᔪᑎᖏᓪᓗᒍ ᐊᑦᑐᐊᓂᖓ ᑖᑦᓱᒧᖓ ᐊᖏᕈᑕᐅᓯᒪᔪᒧᑦ 
ᐊᑭᓕᕆᐊᖃᕐᓂᖓᓂᒃ ᐃᕐᓂᐅᕈᑎᒋᓐᓂᒃ ᑖᑦᓱᒪ ᐊᑭᓕᑦᓴᐅᑉ.   

ᓈᓴᖅᑕᐅᓂᖏᑦ ᐱᕕᖃᖅᑎᑕᐅᓂᐅᑉ 
 

ᐃᓛᒃᑰᖅᑐᑦ 28 
 
 (1) ᑖᓐᓇ ᐃᓱᓕᕝᕕᓕᐊᖑᓯᒪᔪᖅ ᓈᓴᖅᑕᐅᓯᒪᓂᐊᖅᑐᖅ ᐃᒪᓐᓇ ᑖᓐᓇ ᐃᓱᓕᕝᕕᑦᓴᒫᖓ 
ᐃᓱᓕᖁᓪᓗᒍ ᐅᓪᓘᑉ ᐃᓱᐊᓂ ᑕᕝᕙᓂᑦᓴᐃᓐᓇᖅ ᐊᑦᑐᐊᒍᓐᓇᖁᓪᓗᒍ ᑖᒃᓱᒧᖓ ᐅᓪᓗᕐᒧᑦ ᑕᐃᑲᓂ 
ᐱᒋᐊᕐᕕᖓᑕ ᐃᖏᕐᕋᓯᕕᒋᓚᐅᖅᑕᖓᓂ. ᑕᐃᒪᓐᓇᐅᖃᑎᖃᕐᓂᖏᑉᐸᑦ ᐃᓱᖃᕐᓂᖓ ᐅᓪᓗᖓᓂᑦ, 
ᑖᓐᓇ ᐱᕕᖃᖅᑎᑕᐅᓂᖓ ᐃᓱᓕᓐᓂᐊᖅᑐᖅ ᑭᖑᓪᓕᖅᐹᖓᓂ ᑕᖅᑭᐅᑉ. 
 
 (2) ᑖᓐᓇ ᐃᓱᓕᕝᕕᓕᐊᖑᓯᒪᔪᖅ ᓈᓴᖅᑕᐅᓂᐊᖅᑐᖅ ᐊᑐᖅᑕᐅᓗᓂ ᐅᓪᓗᖓ ᑕᐃᑲᓂ 
ᒪᓕᒐᓕᕆᓂᕐᒧᑦ ᐱᓕᕆᕕᐅᔪᑦ ᐃᓂᖓᓐᓂ.   
 

ᐃᓛᒃᑰᖅᑐᑦ 29 
 
 ᑕᐃᒪ ᑖᓐᓇ ᑭᖑᓪᓕᖅᐹᖅ ᐅᓪᓗᖅ ᑖᑦᓱᒪᓂ ᐃᓱᓕᕝᕕᓕᐊᖑᓯᒪᓂᖓᓂ ᐊᑑᑎᑉᐸᑦ 
ᕿᑲᕐᓇᐅᑎᓪᓗᒍ ᐅᕝᕙᓗ ᐊᓯᖏᑦ ᐱᓕᕆᕕᐅᔪᑦ ᒪᓕᒐᓕᕆᓂᕐᒨᖓᔪᑦ ᐱᓕᕆᐊᖑᒍᓐᓇᑎᓐᓇᒋᑦ 
ᓄᖅᑲᖓᑎᑦᓯᑎᓪᓗᒋᑦ ᓈᒻᒪᓈᖅᓯᒪᑦᓯᐊᖅᑐᒃᑯᑦ ᒪᓕᒐᓕᕆᓂᖅ ᐱᓕᕆᐊᖑᓂᖓᓂᒃ ᐃᓗᐊᓂ 
ᐱᔪᓐᓇᕐᓂᖃᕐᕕᐅᔫᑉ ᑖᑦᓱᒪ ᐊᑭᓕᑦᓴᐃᑎᑦᓯᓇᓱᐊᖅᑑᑉ ᐋᖅᑭᑦᓱᖅᑕᐅᑎᑦᓯᒪᕕᒋᔭᖓᓂ 
ᒪᓕᒐᖅᑎᒍᑦ ᐱᓕᕆᓂᐅᔪᒥᒃ ᐅᕝᕙᓗ ᓴᐳᓐᓂᐊᕈᑎᒋᔭᖓᓂᒃ ᑐᑦᓯᕋᖅᑕᒥᓂᒃ ᑕᐅᑐᑦᑕᐅᓂᖏᑦ 
ᒪᓕᓪᓗᒋᑦ ᐃᓛᒃᑰᖅᑐᓂ 13, 14, ᐊᒻᒪᓗ 15, ᑖᓐᓇ ᐃᓱᓕᕝᕕᓕᐊᖑᓯᒪᔪᖅ 
ᐃᓚᒋᐊᖅᑕᐅᓂᐊᖅᑐᖅ ᐃᓱᓕᖁᓇᒍ ᑎᑭᓚᐅᓐᖏᓐᓂᖓᓂ ᓯᕗᓪᓕᖅᐹᖓᑕ ᐅᓪᓗᖓ ᑐᖔᓂ 
ᕿᑲᕐᓇᐅᑉ ᐅᕝᕙᓗ ᐊᓯᖏᑦ ᐱᓕᕆᕕᐅᔪᑦ ᒪᓕᒐᓕᕆᓂᕐᒨᖓᔪᑦ ᐱᓕᕆᐊᖑᒍᓐᓇᑎᓐᓇᒋᑦ 
ᑕᒪᒃᑯᐊᓗ ᑕᐃᒪᓐᓇ ᐱᓕᕆᓂᐅᔪᑦ ᐊᑐᓕᖅᑎᑕᐅᒍᓐᓇᑎᓪᓗᒋᑦ ᐅᕝᕙᓗ ᑕᐃᒪᓐᓇ ᑐᑦᓯᕋᖅᑕᐅᔪᑦ 
ᓴᐳᑎᔭᐅᒍᓐᓇᖁᓪᓗᒋᑦ ᐃᓗᐊᓂ ᐱᔪᓐᓇᕐᓂᖃᕐᕕᐅᕕᖓᑕ. 
 

ᓄᓇᕐᔪᐊᕐᒥᐅᖃᑎᒌᓂᑦ ᐊᑦᑐᐃᓂᖓ 
 

ᐃᓛᒃᑰᖅᑐᑦ 30 
 
 ᑖᒃᑯᐊ ᒪᓕᒐᐅᔪᑦ ᐊᒻᒪᓗ ᖃᓄᐃᓐᓂᐅᔪᑦ ᐅᖃᖅᑕᐅᔪᑦ ᐃᓗᐊᓂ ᐃᓛᒃᑰᖅᑐᑦ 13 
ᑎᑭᓪᓗᒍ 19 ᑖᒃᑯᐊᓗ ᐊᑑᑎᓯᒪᑉᐸᑕ ᐃᓗᐊᓂ ᐊᑕᐅᓯᐅᑉ ᐊᖏᖃᑎᒌᖅᓯᒪᓂᐅᑉ 
ᐊᑎᓕᐅᖃᑎᒌᓐᓂᒃᑯᑦ ᐊᕕᑦᑐᖅᓯᒪᕕᖓᓂ ᐊᑦᑐᐃᓂᖃᕐᓂᐊᖅᐳᑦ ᐱᔾᔪᑎᒋᓪᓗᒍ ᐅᓇ 
ᐃᓱᓕᕝᕕᓕᐊᖑᓯᒪᔪᖅ ᐃᓗᐊᓂ ᐊᓯᖏᓐᓂ ᐊᖏᖃᑎᒌᒍᑎᐅᔪᓂᒃ ᐊᑎᓕᐅᖃᑎᒌᓐᓂᒃᑯᑦ 
ᐊᕕᑦᑐᖅᓯᒪᕕᖓᓂ, ᐱᑕᖃᑐᐅᖅᐸᑦ ᑖᓐᓇ ᐊᑭᓕᑦᓴᐃᑎᑦᓯᓇᓱᐊᖅᑐᖅ ᐊᑐᕐᓂᕈᓂ 
ᐱᔾᔪᑎᖃᑦᓯᐊᖅᑐᓂᒃ ᐊᑐᐊᖅᑕᐅᔭᕆᐊᓕᓐᓂᒃ ᖃᐅᔨᑦᓯᐊᖁᓪᓗᒍ ᑖᓐᓇ ᐊᑭᓕᑦᓴᓕᒃ 
ᑐᑭᓯᑎᑕᐅᑦᓯᐊᕆᐊᖃᕐᓂᖓᓂᒃ ᐃᓗᓕᖏᓐᓂᒃ ᐊᑦᑐᐊᔪᓂᒃ ᒪᓕᒐᕐᒧᑦ ᐅᕝᕙᓗ ᖃᓄᐃᓐᓂᐅᔪᒧᑦ 
ᐱᔪᓐᓇᖅᓯᑐᐊᑦᓯᐊᖅᐸᑕ. 
 

ᐊᒡᒍᖅᓯᒪᓂᖅ II 
ᐊᑐᓕᖅᑎᑕᐅᓂᖓ 

ᐃᓛᒃᑰᖅᑐᖅ 31 
 
 (1) ᐃᒪᐃᑉᐸᑦ ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᔪᓂ ᐱᑕᖃᖅᐸᑕ 
ᒪᕐᕉᖕᓂᒃ ᐊᒥᓲᓂᖅᓴᓂᒡᓘᓐᓃᑦ ᐊᕕᒃᑐᖅᓯᒪᔪᓂᒃ ᐃᖕᒥᒃᑰᖅᑐᓂᒃ, ᒪᓕᒐᖏᑦ ᐊᑐᖅᑕᐅᓪᓗᑎᒃ, 
ᐊᔾᔨᒌᓐᖏᑦᑐᓂᒃ ᐱᖁᔭᓂᒃ ᒪᓕᒍᑎᖃᐅᖅᑐᓂᒃ ᑕᒪᒃᑯᐊ ᐱᔾᔪᑎᒋᔭᐅᔪᓂᒃ ᑲᒪᒋᔭᖃᖅᑐᓂᒃ ᑕᒡᕙᓂ 
ᐊᖏᖃᑎᒌᒡᔪᐊᕐᒥ, ᐃᒪᐃᑐᐃᓐᓇᕆᐊᓕᒃ, ᐊᑎᓕᐅᕐᓂᒃᑯᑦ ᐱᕝᕕᖃᖅᑎᑕᐅᑎᓪᓗᒍ, 
ᓂᕈᐊᕐᔪᐊᕐᑎᑎᓂᒃᑯᑦ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᑎᓪᓗᒍ, ᑐᑭᖃᖅᑎᑎᓗᓂ ᑖᓐᓇ 
ᐊᖏᖃᑎᒌᒍᑎ ᑕᒪᐃᓐᓄᑦ ᐊᕕᒃᑐᖅᓯᒪᔪᓄᑦ ᐊᑐᓕᖁᔭᐅᓗᓂ ᐅᕝᕙᓘᓐᓃᑦ ᐊᑕᐅᓯᑐᐃᓐᓇᕐᒧᑦ 
ᐅᖓᑖᓄᓪᓘᓐᓃᑦ, ᐊᒻᒪᓗ ᐃᒪᐃᑐᐃᓐᓇᕆᐊᖃᕐᓗᑎᒃ ᑖᑦᓱᒥᖓ ᐊᑐᓕᕐᓂᕋᕈᑎᒥ ᐅᖃᖅᑕᐅᔪᒥᒃ 
ᐊᓯᔾᔩᓗᑎᒃ ᐊᓯᐊᓂᒃ ᐊᑐᓕᖅᑎᑎᓂᕐᒥᒃ ᖃᐅᔨᒃᑲᕈᑎᖃᐃᓗᑎᒃ ᖃᖓᑐᐃᓐᓇᒃᑯᑦ.  
 
 (2) ᐊᑐᓕᕐᓂᕋᕈᑎᒥ ᐅᖃᖅᑕᐅᔪᑦ ᖃᐅᔨᒃᑲᕈᑕᐅᓇᔭᖅᑐᑦ ᓇᓗᓇᐃᖅᑕᐅᒍᑕᐅᓗᑎᒃ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᕐᒥᐅᓕᒫᓄᑦ ᑲᑎᒪᕝᕕᖓᓂ ᐊᒻᒪᓗ ᓇᓗᓇᐃᔭᐃᑎᑎᔪᑕᐅᑎᑦᑎᐊᕐᓗᑎᒃ 
ᐊᕕᒃᑐᖅᓯᒪᔪᑦ ᐃᓛᒃᑰᖅᑐᑦ ᑖᖅᓱᒥᖓ ᐊᖏᕈᑎᕐᔪᐊᕐᒥᒃ ᐊᑐᕆᐊᖃᕋᔭᖅᑐᓂᒃ. 
 
 (3) ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᔪᓂ ᐅᖃᐅᓯᕆᔭᐅᓯᒪᔪᓂ 
ᑎᑎᕋᖅᓯᒪᔪᒥ (1) ᑕᒪᑐᒪᓂ ᐃᓛᒃᑰᖅᑐᒥ ᐅᖃᖅᓯᒪᓐᖏᑉᐸᑦ ᐊᑎᓕᐅᕐᕕᖃᕐᓂᐅᑉ ᐱᕕᒃᓴᖓᓂ, 
ᓂᕈᐊᕐᔪᐊᖅᑎᑎᓂᕐᒥ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓯᒪᔪᒥ, ᐊᖏᖃᑎᒌᒡᔪᐊᕈᑕᐅᔪᖅ 
ᐊᑐᓕᖅᑎᑕᐅᓇᔭᖅᑐᖅ ᐃᓗᐊᓂ ᑕᒪᐃᑕ ᐊᕕᒃᑐᖅᓯᒪᔪᓂ ᐃᓛᒃᑰᖅᑐᓂ. 
 
 (4) ᐃᒪᐃᑉᐸᑦ, ᐅᖃᖅᑕᐅᓯᒪᔪᑎᒍᑦ ᑖᑦᓱᒪ ᐃᓛᑦᑰᖅᑐᑉ ᐃᓗᐊᓂ, ᑖᓐᓇ 
ᐊᖏᖃᑎᒌᒡᔪᐊᕈᑕᐅᔪᖅ ᖄᖐᓐᓂᖅᐸᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᐊᕕᒃᑐᖅᓯᒪᔪᓄᑦ 
ᐃᓛᒃᑰᖅᑐᓄᑦ ᑭᓯᐊᓂᓕ ᑕᒪᒃᑮᓇᓂ ᐊᕕᒃᑐᖅᓯᒪᔪᓕᒫᓂᒃ ᐃᓛᒃᑰᖅᑐᓂᒃ 
ᐊᖏᖃᑎᒌᒡᔪᐊᕈᑎᖃᖅᑐᓂ, ᐊᒻᒪᓗ ᐃᓂᒋᔭᐅᔪᖅ ᐱᓯᓇᓯᖃᕐᕕᐅᔪᖅ ᐊᖏᖃᑎᒌᒍᑎᖃᖅᑐᖅ 
ᐃᓂᒋᔭᖃᖅᐸᑦ ᐊᕕᒃᑐᖅᓯᖅᒪᔪᒥ, ᑖᓐᓇ ᐃᓂᒋᔭᐅᔪᖅ ᐃᒪᐃᓐᓇᔭᖅᑐᖅ, ᐊᑐᖅᑕᐅᒍᑎᖃᕐᒃᓗᓂ 
ᐊᖏᖃᑎᒌᒡᔪᐊᕈᑎ, ᑐᑭᖃᖅᑎᑕᐅᓗᓂ ᐃᓗᐊᓃᓐᖏᓐᓂᕋᖅᑕᐅᓗᓂ ᐊᖏᖃᑎᒌᒍᑎᖃᖅᑐᒧᑦ, 
ᐃᒪᐃᓐᖏᑐᐊᖅᐸᑦ ᐊᕕᒃᑐᖅᓯᒪᔫᓗᓂ ᐃᓛᒃᑰᖅᑐᓂ ᐊᖏᖃᑎᒌᖕᓂᖃᕐᕕᐅᔪᒥ. 
 

ᐃᓛᒃᑰᖅᑐᑦ 32 
 
 ᐃᒪᐃᑉᐸᑦ ᑕᒪᑐᒪᓂ ᐊᖏᖃᑎᒌᒡᔪᐊᒥ ᑕᐃᔭᐅᔪᖃᖅᐸᑦ ᐱᖁᔭᐅᔪᒥᒃ ᐊᕕᒃᑐᖅᓯᒪᔪᓂ 
ᐊᔾᔨᒋᔭᐅᓐᖏᑦᑐᒥᒃ ᐃᖏᕐᕋᓂᖃᖅᑎᓪᓗᒋᑦ, ᑕᒪᒃᑯᐊ ᑕᐃᔭᐅᓂᕆᔭᐅᔪᑦ ᑐᕿᖃᖅᑎᑕᐅᓇᔭᖅᑐᑦ 
ᐱᖁᔭᕆᔭᐅᔪᑦ ᑐᕌᖓᓪᓚᕆᒋᔭᐅᔪᓂᒃ ᐱᖁᔭᖃᐅᓯᖃᕐᕕᐅᔪᒥᒃ ᐅᖃᐅᓯᕆᔭᐅᔪᒥᒃ.  
 

ᐃᓛᒃᑰᖅᑐᑦ 33 
 
 ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᓂᓕᒫᑦ ᐊᑐᓕᖅᑎᑎᒐᔭᖅᑐᑦ 
ᑕᒪᑐᒥᖓ ᐊᖏᖃᑎᒌᒡᔪᐊᕐᒥᒃ ᐊᖏᖃᑎᒌᒍᑎᓄᑦ ᐃᓱᓕᖅᑎᑕᐅᔪᑦ ᐅᓪᓗᖓᓂ ᐅᕝᕙᓘᓐᓃᑦ 
ᑭᖑᓂᐊᒍᑦ ᐊᑐᓕᖅᑎᑕᐅᓂᖓᓐᓂ ᑕᒪᑐᒪ ᐊᖏᖃᑎᒌᒍᑎᐅᑉ. 

ᐃᓚᖓᓂ IIl 
ᐅᖃᖅᑕᐅᓂᖓ ᐊᒻᒪᓗ ᐊᑐᖅᑕᐅᓐᖏᑐᐃᓐᓇᕆᐊᓖᑦ ᑕᒪᐃᓐᓄᑦ 

 
ᐃᓛᒃᑰᖅᑐᑦ 34 

 
 (1) ᒪᕐᕈᒃ ᐅᕝᕙᓘᓐᓃᑦ ᐊᒥᓲᓂᖅᓴᐃᑦ ᐊᖏᖃᑎᒌᒍᑎᓖᑦ ᐊᕕᒃᑐᖅᓯᒪᔪᑦ ᐊᔾᔨᒌᒥᒃ 
ᐅᕝᕙᓘᓐᓃᑦ ᖃᓂᒌᒃᑐᓂᒃ ᒪᓕᒐᖃᐅᖅᑐᑦ ᐊᐅᓚᑦᓯᒍᑎᐅᔪᓂᑦ ᑕᒪᑐᒥᖓ ᐊᖏᕈᑎᕐᔪᐊᕐᒥᒃ 
ᖃᖓᑐᐃᓐᓇᒃᑯᑦ ᐅᖃᕈᓐᓇᖅᑐᑦ ᑖᓐᓇ ᐊᖏᕈᑎᕐᔪᐊᖅ ᐊᑐᕈᑕᐊᒐᔭᓐᖏᓐᓂᖓᓂᒃ ᐊᖏᕈᑎᓄᑦ 
ᓄᓇᕐᔪᐊᓕᒫᒥ ᓂᐅᕕᐊᖑᕙᒃᑐᓄᑦ ᑖᒃᑯᓄᖓᑦ ᑲᒪᒋᔭᖑᖅᓴᖑᖅᑎᑕᐅᔪᓄᑦ ᐃᓂᖃᖅᑐᓂᒃ 
ᐊᕕᒃᑐᖅᓯᒪᔪᓂᓄᑦ. ᐅᖃᖅᑕᐅᔪᑦ ᒪᕐᕈᐃᓕᖓᓗᑎᒃ ᑐᓴᕈᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᑕᒪᒃᑭᖕᓄᑦ 
ᑐᕌᖓᔪᓂᒃ ᐃᓛᒃᑰᖅᑐᓂᒃ ᐊᖏᖃᑎᒌᒃᓂᒃᑯᓪᓘᓐᓃᑦ.  
 
 (2) ᐊᖏᖃᑎᒌᒍᑎᓖᑦ ᐊᕕᒃᑐᖅᓯᒪᔪᑦ ᐊᔾᔨᒌᒥᒃ ᐅᕝᕙᓘᓐᓃᑦ ᖃᓂᒌᒃᑐᓂᒃ ᒪᓕᒐᖃᐅᖅᑐᑦ 
ᐊᐅᓚᑦᓯᒍᑎᐅᔪᓂᑦ ᑕᒪᑐᒥᖓ ᐊᖏᕈᑎᕐᔪᐊᕐᒥᒃ ᐃᒪᓐᓇ ᐊᑕᐅᓯᕐᒥᒃ ᐊᒥᓲᓂᖅᓴᓂᒡᓘᓐᓃᑦ 
ᐊᖏᖃᑎᒌᒍᑎᖃᓐᖏᑦᑐᓂ ᐊᕕᒃᑐᖅᓯᒪᔪᓂ ᖃᖓᑐᐃᓐᓇᒃᑯᑦ ᐅᖃᕈᓐᓇᖅᑐᑦ ᑖᓐᓇ 
ᐊᖏᕈᑎᕐᔪᐊᖅ ᐊᑐᕈᑕᐊᒐᔭᓐᖏᓐᓂᖓᓂᒃ ᐊᖏᕈᑎᓄᑦ ᓄᓇᕐᔪᐊᓕᒫᒥ ᓂᐅᕕᐊᖑᕙᒃᑐᓄᑦ 
ᑖᒃᑯᓄᖓᑦ ᑲᒪᒋᔭᖑᖅᓴᖑᖅᑎᑕᐅᔪᓄᑦ ᐃᓂᖃᖅᑐᓂᒃ ᐊᕕᒃᑐᖅᓯᒪᔪᓂᓄᑦ.  
 
 (3) ᐊᕕᒃᑐᖅᓯᒪᔪᑦ ᑐᕌᕆᔭᐅᒃᐸᑦ ᐅᖃᖅᑕᐅᔪᒥ ᑎᑎᕋᖅᓯᒪᔪᒥ (2) ᐊᖏᖃᑎᒌᒍᑎᓕᖕᒥᒃ 
ᐊᕕᒃᑐᖅᓯᒪᔪᖑᕐᓗᓂ, ᐅᖃᐅᓯᕆᔭᐅᔪᖅ, ᐅᓪᓗᖓ ᒪᓕᒃᑕᐅᓗᓂ ᐊᑐᓕᖅᑎᑕᐅᓂᖓᓄᑦ 
ᐊᖏᖃᑎᒌᒍᑎᐅᑉ ᐱᔾᔪᑎᖃᕐᓗᓂ ᓄᑖᖑᔪᑉ ᐊᕕᒃᑐᖅᓯᒪᔫᑉ, ᑐᑭᖃᖅᑎᑕᐅᓗᓂ ᐅᖃᐅᓯᕆᔭᐅᔪᑐᑦ 
ᐊᑖᓂ (1), ᐃᒪᐃᑐᐊᖅᐸᑦ ᓄᑖᖅ ᐊᖏᖃᑎᒌᒍᑕᐅᔪᖃᓕᖅᑐᖅ ᐊᕕᒃᑐᖅᓯᒪᔪᖅ ᐃᓚᐅᑐᐊᖅᐸᑦ 
ᐅᖃᖅᑕᐅᔪᒥᒃ ᐅᕝᕙᓘᓐᓃᑦ ᓇᓪᓕᐊᓄᑐᐃᓐᓈᖓᒍᓐᓇᖅᑐᒥᒃ ᐃᓛᒃᑰᖅᑐᓂᒃ ᐅᖃᖅᑕᐅᔪᒥᒃ. 
 

ᐃᓛᒃᑰᖅᑐᑦ 35 
 
 ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᓂᓕᒃ ᐃᒪᐃᑐᐃᓐᓇᕆᐊᓕᒃ 
ᐅᖃᕈᑎᒃᑯᑦ, ᓯᕗᒻᒧᒃᑕᐅᑎᓪᓗᒋᑦ ᓂᕈᐊᕐᔪᐊᖅᑕᐅᑎᑎᓂᒃᑯᑦ ᐅᕝᕙᓘᓐᓃᑦ 
ᐊᖏᖃᑎᒌᒍᑕᐅᔪᕐᔪᐊᒃᑯᑦ, ᐊᑐᕐᓂᐊᓐᖏᓐᓂᕋᐃᓗᓂ ᑕᒪᑐᒪ ᐊᖏᖃᑎᒌᒡᔪᐊᕈᑎᐅᑉ 
ᐊᑐᓐᖏᓕᖅᑎᑕᐅᒐᔭᕐᓂᖓᓄᑦ. 
 

ᐃᓛᒃᑰᖅᑐᑦ 36 
 
 ᖃᓄᑐᐃᓐᓇᖅ ᐊᕕᒃᑐᖅᓯᒪᓂᓕᒃ ᐃᒪᐃᑐᐃᓐᓇᕆᐊᓕᒃ, ᓂᕈᐊᕐᔪᐊᖅᑕᐅᑎᑎᓂᒃᑯᑦ 
ᐅᕝᕙᓘᓐᓃᑦ ᐊᖏᖃᑎᒌᒡᔪᐊᖅᑎᓪᓗᒍ, ᐊᔭᐅᖅᓯᔭᐅᔪᓐᓇᓐᖏᓐᓂᕐᒥᒃ ᐊᑐᖅᑕᐅᒋᐊᖃᖅᑐᓂᒃ 
ᐃᓛᒃᑰᖅᑐᒥ 24ᒥ ᑕᒪᑐᒪ ᐊᖏᕈᑎᕐᔪᐊᒦᑦᑐᓂ. 
 
ᐃᓛᒃᑰᖅᑐᑦ 36 ᒪᕐᕈᐃᓕᖓᔪᓂᒃ ᓈᓴᐅᑎᓕᒃ (ᐃᓛᒃᑰᖅᑐᖅ XII ᑕᒡᕙᓂ ᖃᓄᐃᓕᐅᕈᑎᖃᕐᓂᕐᒧᑦ 

ᐱᖁᓯᖃᖅᑐᓂ) 
 
 ᖃᓄᑐᐃᓐᓇᖅ ᐊᕕᒃᑐᖅᓯᒪᓂᓕᒃ ᐃᒪᐃᑐᐃᓐᓇᕆᐊᓕᒃ, ᐊᖏᖃᑎᒌᒍᑕᐅᔪᕐᔪᐊᒃᑯᑦ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓂᖓᒍᑦ ᐊᑖᓂ ᐃᓛᒃᑰᖅᑐᑉ 43 ᒪᕐᕈᐃᓕᖓᔪᓂᒃ ᓈᓴᐅᑎᓕᖕᒥ 
ᑐᓐᖓᓂᖃᕐᓂᐊᓐᖏᓐᓂᕋᐃᓗᓂ ᐋᕿᒋᐊᕈᑕᐅᔪᓄᑦ ᐃᓛᒃᑰᖅᑐᒧᑦ 3-ᒧᑦ ᐋᕿᒃᑕᐅᓚᐅᖅᑐᒥ I 
ᑕᕝᕙᓂ 1980 ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᒥ. ᐅᖃᖅᑕᐅᔪᖅ ᑕᒪᑐᒪᓂ ᐃᓛᒃᑰᖅᑐᒃᑯᑦ 
ᑎᑎᕋᖅᓯᒪᔪᒃᑰᕆᐊᓕᒃ ᐊᒻᒪᓗ ᐱᓪᓗᐊᕕᒃᑯᑦ ᑐᓂᔭᐅᓗᓂ ᐱᖁᑎᓂᒃ ᑮᓇᐅᔭᓂᒡᓘᓐᓃᑦ 
ᐸᐸᑦᓯᔨᒧᑦ. 
 

ᐃᓛᒃᑰᖅᑐᑦ 37 
 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ ᐊᑐᕈᑕᐅᖔᕐᒥᐊᖅᐳᖅ ᖃᓄᐃᑦᑐᑐᐃᓐᓇᒃᑯᑦ 
ᓯᓚᕐᔪᐊᓕᒫᒨᖓᔪᓄᑦ ᐊᖏᖃᑎᒌᖑᔪᓄᑦ ᓯᕗᓂᐊᒍᑦ ᐊᑐᖅᑕᐅᓯᒪᓕᖅᓯᒫᓂᒃᑐᓄᑦ, ᐊᒻᒪᓗ 
ᐃᓗᓕᖃᕐᓗᑎᒃ ᐊᑐᒐᒃᓴᓂᒃ ᐱᔾᔪᑎᖃᖅᑐᓂᒃ ᑕᒪᑐᒪ ᐊᖏᖃᑎᒌᒡᔪᐊᖑᔪᑉ ᐊᐅᓚᑕᖏᓐᓂᒃ, 
ᐃᒪᐃᑐᐊᖅᐸᑦ ᓂᐅᕕᖅᑎᑎᔪᖅ ᐊᒻᒪᓗ ᓂᐅᕕᖅᑐᖅ ᐃᓂᖃᖅᐸᑕ ᐱᓯᓇᓯᖏᑦ ᐊᕕᒃᑐᖅᓯᒪᔪᓂ 
ᐃᓚᐅᓂᖃᖅᑐᓂ ᑕᐃᒪᐃᑦᑐᒥᒃ ᐊᖏᖃᑎᒌᒍᑎᓕᖕᓂᒃ. 
 

ᐃᓛᒃᑰᖅᑐᑦ 38 
 
 (1) ᐊᖏᖃᑎᒌᖕᓂᒃᑯᑦ ᐊᑎᓕᐅᖃᑎᒌᒃᓯᒪᔪᑦ ᐊᕕᒃᑐᖅᓯᒪᔪᓂ ᐃᓚᒋᔭᖑᖅᓯᒪᖃᑕᐅᔪᖅ 
ᐊᖏᖃᑎᒌᒡᔪᐊᕐᓂᕐᒧᑦ ᒫᓐᓇᐅᔪᒧᑦ ᐊᑐᖅᑕᐅᔪᒧᑦ ᐱᔾᔪᑎᓕᖕᒥᒃ ᓯᓚᕐᔪᐊᓕᒫᒥ 
ᓂᐅᕕᐊᒃᓴᖃᖃᑦᑕᕐᓂᕐᒧᑦ ᐱᖁᑎᓂᒃ ᐅᖃᕈᓐᓇᕈᑎᖃᕈᓐᓇᖅᑐᑦ, ᐱᕝᕕᒃᓴᒥᓂ 
ᓂᕈᐊᕐᔪᐊᕐᓇᐅᑎᓪᓗᒍ ᐊᖏᖃᑎᒌᒡᔪᐊᕐᓇᐅᑎᓪᓗᒍᓘᓐᓃᑦ, ᑕᒪᑐᒥᖓ ᐊᖏᖃᑎᒌᒡᔪᐊᒥᒃ 
ᑖᒃᑯᓄᖓᑐᐃᓐᓇᖅ ᐊᖏᖃᑎᒌᖑᔪᓄᑦ ᓯᓚᕐᔪᐊᓕᒫᒥ ᓂᐅᕕᐊᒃᓴᐅᔪᓄᑦ ᐅᖃᐅᓯᕆᔭᐅᓯᒪᔪᓂ 
ᑕᐃᒪᓐᓇᑐᑦ ᐊᖏᖃᑎᒌᒍᑎᓂᐅᓯᒪᔪᓂ. 
 
 (2) ᑕᐃᒪᐃᑦᑐᖅ ᐅᖃᕈᑕᐅᔪᖅ ᐊᑐᕈᓐᓃᖅᑎᑕᐅᓚᖓᔪᖅ ᐅᓪᓗᖓᓂ ᓯᕗᓪᓕᖓᓂ ᑕᕿᒥ 
ᐃᓱᓕᒍᑕᐅᔪᑉ 12 ᑕᕿᓂᑦ ᑭᖑᓂᐊᒍᑦ ᓄᑖᖅ ᐊᖏᖃᑎᒌᒡᔪᐊᕈᑕᐅᔪᖅ ᓯᓚᕐᔪᐊᓕᒫᒥ 
ᓂᐅᕕᐊᒃᓴᖃᖅᐸᖕᓂᕐᒧᑦ ᐱᖁᑎᓂᒃ, ᐃᓱᓕᒍᑕᐅᓚᐅᖅᑐᒃᑯᑦ ᐊᑖᓂ ᓯᓚᕐᔪᐊᓕᒫᒥ 
ᑲᑎᒪᕕᒡᔪᐊᕐᕕᖓᓂᑦ, ᐊᑐᓕᖅᑎᑕᐅᓕᓚᐅᕐᓂᖓᓐᓂᑦ. 
 

ᐃᓛᒃᑰᖅᑐᑦ 39 
 
 ᑖᒃᑯᐊ ᑭᓯᐊᓂ ᐋᕿᒃᑕᐅᓯᒪᔪᑦ ᐊᑐᖅᑕᐅᓐᖏᑐᐃᓐᓇᕆᐊᓖᑦ ᑕᒪᐃᓐᓅᖓᔪᑦ 
ᐋᕿᒃᑕᐅᓯᒪᔪᑦ ᐃᓛᒃᑰᖅᑐᑦ ᒪᓕᒡᓗᒋᑦ 34, 35, 36, 36 ᒪᕐᕈᐃᓕᖓᔪᒥᒃ ᓈᓴᐅᑎᓕᒃ ᐊᒻᒪᓗ 38 
ᐱᔪᓐᓇᖅᑕᐅᒐᔭᖅᑐᑦ. 
 

ᐃᓛᒃᑰᖅᑐᑦ 40 
 
 (1) ᑖᒃᑯᐊ ᐊᑖᓂ ᐊᖏᕈᑎᕐᔪᐊᑉ ᐅᖃᖅᑕᐅᓯᒪᔪᑦ ᑐᓂᔭᐅᓚᖓᔪᑦ ᑎᑎᕋᖅᑎᕐᔪᐊᕐᒧᑦ 
ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᓐᓄᑦ ᑐᕌᖅᑕᐅᓗᓂ ᐊᒻᒪᓗ ᐊᑕᐅᑦᑎᒃᑯᑦ ᐊᑐᓕᖅᑎᑕᐅᓗᓂ 
ᐱᒋᐊᓕᕐᓂᖓᓐᓂ ᑕᒪᑐᒪ ᐊᖏᕈᑎᕐᔪᐊᑉ ᐱᔾᔪᑎᖃᕐᓗᓂ ᐊᕕᒃᑐᖅᓯᒪᔪᑉ ᐱᔾᔪᑕᐅᓂᖓᓐᓂᒃ, 
ᑭᓯᐊᓂ ᐱᓐᖏᑕᑐᐊᖑᓪᓗᑎᒃ ᐅᖃᖅᑕᐅᔪᑦ ᑭᖑᓂᐊᒍᑦ. ᑭᖑᓂᐊᒍᑦ ᐅᖃᖅᑕᐅᓯᒪᔪᑦ 
ᐊᑐᓕᖅᑎᑕᐅᓂᐊᖅᑐᑦ ᐅᓪᓗᖓᓂ ᓯᕗᓪᓖᑦᑐᒥ ᑕᕿᐅᑉ ᑐᒡᓕᖓᓂ ᑭᖑᓂᐊᒍᑦ ᑕᕿᑦ ᐊᕐᕕᓂᓖᑦ 

ᐃᓱᓕᔾᔪᑕᐅᓚᐅᖅᑎᓪᓗᒋᑦ ᐅᓪᓗᖓᓂᑦ ᑐᓂᔭᐅᓚᐅᕐᓂᖓᓐᓄᑦ ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ 
ᑲᑎᒪᕕᒡᔪᐊᖏᓐᓂ.  ᓇᓪᓕᐊᓄᑐᐃᓐᓈᖑᓯᒪᔪᑦ ᐃᓛᒃᑰᖅᑐᑎᒃ ᐊᖏᖃᑎᒌᒍᑕᐅᓯᒪᔪᑦ 
ᐅᖃᖅᑕᐅᓯᒪᔪᑦ ᐊᑖᓂ 34 ᐊᑐᓕᕐᓂᐊᖅᑐᑦ ᐅᓪᓗᖓᓂ ᓯᕗᓪᓖᑦᑐᒥ ᑕᕿᕐᒥ ᑭᖑᓂᐊᒍᑦ 
ᐃᓱᓕᕝᕕᖓᓐᓂ ᑕᕿᑦ ᐊᕐᕕᓂᓖᑦ ᓈᓚᐅᖅᑎᓪᓗᒋᑦ ᑐᓂᔭᐅᓂᖓᑕ ᐅᖃᖅᑕᐅᓯᒪᔪᑦ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕝᕕᖓᓐᓂ. 
 
 (2) ᖃᓄᑐᐃᓐᓇᖅ ᐊᕕᒃᑐᖅᓯᒪᓂᓕᒃ ᐃᒪᐃᓐᓇ ᐅᖃᖅᓯᒪᓂᓕᒃ ᑕᐊᑖᓂ ᑕᒪᑐᒪ 
ᐊᖏᖃᑎᒌᒡᔪᐊᖑᔪᑉ ᖃᖓᑐᐃᓐᓇᒃᑯᑦ ᖁᔭᓈᖅᓯᒍᓐᓇᖅᑐᑦ ᑎᑎᕋᖅᓯᒪᔪᒃᑯᑦ ᑐᕌᖅᓯᒪᔪᒥᒃ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᓐᓂ. ᑕᐃᒪᐃᑦᑐᖅ ᖁᔭᓈᖅᓯᓂᐅᔪᖅ 
ᐊᑐᓕᖅᑎᑕᐅᓚᖓᔪᖅ ᐅᓪᓗᖓᓂ ᓯᕗᓪᓖᑦᑐᒥ ᑕᕿᒥ ᒪᓕᒃᑐᒥᒃ ᐃᓱᓕᓐᓂᖃᓚᐅᖅᑎᓪᓗᒍ 
ᐊᕐᕕᓂᓕᖕᓂᒃ ᑕᕿᓂᒃ ᑐᓂᔭᐅᓂᕆᓚᐅᖅᑕᖓᓐᓂᑦ ᐅᓪᓗᖓᓂᑦ ᐱᔭᐅᓂᕋᖅᑐᒥᒃ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖓᓐᓂᑦ. ᑕᒪᑐᒪᓂ ᐅᖃᖅᑕᐅᓯᒪᔪᒥ ᐊᑖᓂ 
ᐃᓛᒃᑰᖅᑐᒥ 34 ᑕᕝᕙᓂ ᐊᖏᕈᑎᕐᔪᐊᒥ, ᑕᐃᒪᐃᑦᑐᖅ ᖁᔭᓈᖅᓯᒍᑕᐅᔪᖅ ᐃᒪᐃᑎᑎᓚᖓᔪᖅ 
ᐊᑐᕈᓐᓃᕈᑕᐅᑎᑎᓗᓂ ᓱᓕᑦᑕᐅᖅ, ᐅᓪᓗᖓ ᒪᓕᒡᓗᒍ ᖁᔭᓈᕐᕕᐅᓂᖓᓂᑦ, ᖃᓄᑐᐃᓐᓇᖅ 
ᓇᓪᓕᐊᓐᓄᑐᐃᓐᓈᖓᔪᓐᓇᖅᑐᒥᒃ ᐅᖃᖅᑕᐅᔪᒥᒃ ᐊᓯᖓᓐᓄᑦ ᐊᕕᒃᑐᖅᓯᒪᔪᒧᑦ ᓴᓇᔭᐅᔪᒧᑦ ᐊᑖᓂ 
ᑖᑦᓱᒪ ᐃᓛᒃᑰᖅᑐᑉ. 
 

ᐊᒡᒍᖅᓯᒪᓂᖅ IV 
ᑭᖑᓪᓖᑦᑐᒥᒃ ᐅᖃᐅᓯᕆᔭᐅᔪᑦ ᐃᓚᖏᑦ 

 
ᐃᓛᒃᑰᖅᑐᑦ 41 

 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ (ᒪᑐᐃᖓᓚᖓᔪᖅ ᑎᑭᓪᓗᒍ ᐅᓪᓗᖓ 31 ᑎᓯᐱᕆ 
1975 ᐊᑎᓕᐅᕆᓂᐊᕐᓂᖏᓐᓄᑦ ᑕᒪᐃᑕ ᐊᕕᒃᑐᖅᓯᒪᔪᑦ ᑕᐃᑲᓂ ᐊᖓᔪᖄᒃᑯᕕᖓᓐᓂ 
ᓯᓚᕐᔪᐊᓕᒫᓄᑦ ᑲᑎᒪᕕᒡᔪᐊᕕᖓᓐᓂ.  
 

ᐃᓛᒃᑰᖅᑐᑦ 42 
 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ��ᓂᕈᐊᕐᔪᐊᕈᑕᐅᔭᕆᐊᖃᖅᑐᖅ. ᐊᑐᖅᑕᐅᔪᑦ 
ᓂᕈᐊᕐᔪᐊᕐᓂᕐᒧᑦ ᑐᓂᔭᐅᒋᐊᓖᑦ ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖓᓐᓄᑦ.  
 

ᐃᓛᒃᑰᖅᑐᑦ 43 
 
 ᑕᒪᓐᓇ ᐊᖏᖃᑎᒌᒡᔪᐊᕐᓂᐅᔪᖅ ᒪᑐᐃᖓᓚᖓᔪᖅ ᐊᖏᖃᑎᔭᒌᒡᔪᐊᕈᑕᐅᓂᕐᒧᑦ 
ᖃᓄᑐᐃᓐᓇᖅ ᐊᕕᒃᑐᖅᓯᒪᔪᒧᑦ. ᐊᑐᖅᑕᐅᔪᑦ ᐊᖏᖃᑎᒌᒡᔪᐊᕐᓂᕐᒧᑦ ᑐᓂᔭᐅᓚᖓᔪᑦ 
ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᖓᓐᓂ.  
 
ᐃᓛᒃᑰᖅᑐᑦ 43 ᒪᕐᕈᐃᓕᖓᔪᓂᒃ ᓈᓴᐅᑎᓕᒃ (ᐃᓛᒃᑰᖅᑐᖅ X ᑕᒡᕙᓂ ᖃᓄᐃᓕᐅᕈᑎᖃᕐᓂᕐᒧᑦ 

ᐱᖁᓯᖃᖅᑐᓂ) 
 
 ᐃᒪᐃᓐᓇᔭᖅᐸᑦ ᐊᕕᒃᑐᖅᓯᒪᓂᓕᒃ ᓂᕈᐊᕐᔪᐊᖅᓯᒪᒃᐸᑦ ᐊᖏᖃᑎᒌᒍᑎᖃᖅᓯᒪᒃᐸᓪᓘᓐᓃᑦ 

1974-ᒥ ᐃᓱᓕᕝᕕᓕᐊᒥᓃᑦ ᐊᖏᖃᑎᒌᒡᔪᐊᕐᓂᒃᑯᖃᖅᑐᒃᑯᑦ ᐊᑐᓕᖅᑎᑕᐅᓯᒪᓂᖓᑕ ᑭᖑᓂᐊᒍᑦ 
ᑕᕝᕙᓂ 1980-ᒥ ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᓂ, ᓂᕈᐊᕐᔪᐊᕐᓂᖅ ᐅᕝᕙᓘᓐᓃᑦ 
ᐊᖏᖃᑎᒌᒡᔪᐊᕈᑕᐅᓂᖅ ᑕᒪᐃᓐᓇᔭᖅᑐᖅᑕᐅᖅ ᐃᓱᒪᒋᔭᐅᓂᖃᕐᓗᓂ ᐊᖏᖃᑎᒌᒍᑕᐅᓂᖃᕐᓗᓂ 
ᓂᕈᐊᕐᔪᐊᕈᑕᐅᓂᖃᕐᓗᓂᓗ ᑖᑦᓱᒥᖓ ᐊᖏᖃᑎᒌᒡᔪᐊᕐᒥᒃ ᐋᕿᒋᐊᖅᑕᐅᓯᒪᓂᖃᕐᓗᓂ 1980-ᒥ 
ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᓂ ᐃᒪᐃᑉᐸᑦ ᐊᕕᒃᑐᖅᓯᒪᔪᖅ ᖃᐅᔨᒃᑲᐃᒃᐸᑦ ᐱᖁᑎᓂᒃ 
ᑮᓇᐅᔭᓂᒡᓗ ᐸᐸᑦᓯᔨᒥᒃ ᐊᑐᕐᓗᓂ ᐊᑐᖅᑕᐅᔭᕆᐊᖃᖅᑐᓂᒃ. 
 

ᐃᓛᒃᑰᖅᑐᑦ 43 ᐱᖓᓲᔪᖅᑐᓂᒃ ᓈᓴᐅᑎᓕᒃ (ᐃᓛᒃᑰᖅᑐᖅ VIII (2) ᑕᒡᕙᓂ 
ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᓂ) 

 
 ᐊᖏᖃᑎᒌᒡᔪᐊᕐᓂᖅ ᑖᑦᓱᒧᖓ 1980 ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᒧᑦ 
ᖃᓄᑐᐃᓐᓇᖅ ᐊᕕᒃᑐᖅᓯᒪᔪᓄᑦ ᐃᓚᐅᖃᑕᐅᓂᖃᓐᖏᑦᑐᒧᑦ ᐊᖏᖃᑎᒌᒍᑎᖃᖃᑕᐅᔪᒧᑦ 1974 
ᐃᓱᓕᕝᕕᓕᐊᒥᓃᑦ ᐊᖏᖃᑎᒌᒡᔪᐊᕐᓂᕐᒧᑦ ᑕᐃᒪᓐᓇᑐᑦ ᐃᓕᖓᓂᖃᖅᑎᑕᐅᓇᔭᖅᑐᑦ 
ᐊᖏᖃᑎᒌᒡᔪᐊᕈᑕᐅᓂᖅᑐᑦ ᑖᑦᓱᒧᖓ ᐊᖏᖃᑎᒌᒡᔪᐊᒧᑦ ᐋᕿᒃᓯᒪᓂᖃᖅᑐᑐᑦ 
ᖃᓄᐃᓕᐅᕈᑎᖃᕐᓂᕐᒧᑦ ᐃᖁᓯᖃᖅᑐᓂᑦ, ᐊᑐᐊᒐᖃᕐᓗᓂ ᒪᓕᒃᑕᐅᒋᐊᖃᖅᑐᓂᒃ ᐃᓛᒃᑰᖅᑐᑦ 44 
ᒪᕐᕈᐃᓕᖓᔪᓂᒃ ᓈᓴᐅᑎᓕᖕᒥᒃ. 
 

ᐃᓛᒃᑰᖅᑐᑦ 44 
 
 (1) ᑕᒪᓐᓇ ᐊᖏᖃᑎᒌᒡᔪᐊᕐᓂᖅ ᐊᑐᓕᖅᑎᑕᐅᓚᖓᔪᖅ ᐅᓪᓗᖓᓂ ᓯᕗᓪᓖᑦᑐᒥ 
ᑕᕿᖓᓂ ᑭᖑᓂᖓᒍᑦ ᑕᕿᑦ ᐊᕐᕕᓂᓖᑦ ᐃᓱᓕᓚᐅᖅᑎᓪᓗᒋᑦ ᐅᓪᓗᖁᑎᖓᓐᓂᑦ 
ᑐᓂᔭᐅᓚᐅᖅᑎᓪᓗᒍ ᖁᓕᒋᔭᐅᔪᒥᒃ ᓴᓇᕐᕈᑎᒋᔭᐅᔪᖅ ᓂᕈᐊᕐᔪᐊᕐᓂᕐᒧᑦ ᐅᕝᕙᓘᓐᓃᑦ 
ᐊᖏᖃᑎᒌᒡᔪᐊᕈᑕᐅᔪᖅ. 
 
 (2) ᐊᕕᒃᑐᖅᓯᒪᓂᓕᓗᒃᑖᓂ ᓂᕈᐊᕐᔪᐊᖅᓯᒪᒃᐸᑦ ᐊᖏᖃᑎᒌᒍᑎᖃᖅᓯᒪᒃᐸᓪᓘᓐᓃᑦ 
ᑕᒪᑐᒧᖓ ᐊᖏᕈᑎᒧᑦ ᑭᖑᓂᐊᒍᑦ ᑐᓂᔭᐅᓯᒪᓂᖓᓐᓂᑦ ᖁᓕᒋᔭᐅᓪᓗᓂ ᓂᕈᐊᕐᔪᐊᕐᓂᖏᑕ 
ᐊᖏᖃᑎᒌᒡᔪᐊᕐᓂᖓᑕᓘᓐᓃᑦ, ᑕᒪᓐᓇ ᐊᖏᖃᑎᒌᒡᔪᐊᕐᓂᖅ ᐊᑐᓕᖅᑎᑕᐅᓂᐊᖅᐳᖅ ᐅᓪᓗᖓᓂ 
ᓯᕗᓪᓖᑦᑐᒥ ᑭᖑᓂᐊᒍᑦ ᐃᓱᓕᕝᕕᖃᓚᐅᕐᓂᖓᑕ ᑕᕿᑦ ᐊᕐᕕᓂᓖᑦ ᐅᓪᓗᖓᑕ 
ᑐᓂᔭᐅᓚᐅᕐᓂᖓᑦᑕ ᓂᕈᐊᕐᔪᐊᕐᓂᖅ ᐅᕝᕙᓘᓐᓃᑦ ᐊᖏᖃᑎᒌᒡᔪᐊᕈᑕᐅᓂᐅᑉ. 
 
ᐃᓛᒃᑰᖅᑐᑦ 44 ᒪᕐᕈᐃᓕᖓᔪᓂᒃ ᓈᓴᐅᑎᓕᒃ (ᐃᓛᒃᑰᖅᑐᖅ XI ᑕᒡᕙᓂ ᖃᓄᐃᓕᐅᕈᑎᖃᕐᓂᕐᒧᑦ 

ᐱᖁᓯᖃᖅᑐᓂ) 
 
 ᐊᕕᒃᑐᖅᓯᒪᔪᖅ ᖃᓄᑐᐃᓐᓇᖅ ᐃᓚᒋᔭᐅᓕᖅᓯᒪᔪᑦ 1974 ᐃᓱᓕᕝᕕᓕᐊᒥᓃᑦ 
ᐊᖏᖃᑎᒌᒡᔪᐊᕐᓂᒃᑯᖓᑎᒍ, ᐃᒪᓐᓇ ᐋᕿᒃᑕᐅᓯᒪᑎᓪᓗᒍ 1980 ᖃᓄᐃᓕᐅᕈᑎᖃᕐᓂᕐᒧᑦ 
ᐱᖁᓯᖃᖅᑐᓂ, ᐃᒪᐃᓐᓇᔭᖅᑐᖅ, ᐊᓯᖓᒍᑦ ᖃᐅᔨᒃᑲᐃᓐᖏᑐᐊᕈᓂ ᑮᓇᐅᔭᓂᒃ ᐱᖁᑎᓂᒡᓘᓐᓃᑦ 
ᐸᐸᑦᓯᔨᒥᒃ, ᐃᓱᒪᒋᔭᐅᓂᖃᕋᔭᖅᐳᖅ ᐃᓚᐅᖃᑕᐅᓂᖃᕐᓂᕐᒥᒃ ᐊᖏᖃᑎᒌᒡᔪᐊᕐᓂᕐᒧᑦ, 
ᐊᓯᔾᔨᖅᑕᐅᓯᒪᓐᖏᓪᓗᓂ, ᑐᕌᖓᑐᐊᖅᐸᑦ ᑭᓇᑐᐃᓐᓇᕐᒧᑦ ᐃᓚᐅᖃᑕᐅᓂᖃᖅᑐᒧᑦ 
ᐊᖏᖃᑎᒌᒡᔪᐊᕐᒧᑦ ᐃᓚᐅᓐᖏᓐᓂᖃᑐᐃᓐᓇᖅᑐᒧᑦ ᓱᓕ 1980 ᖃᓄᐃᓕᐅᕈᑎᖃᕐᓂᕐᒧᑦ 
ᐱᖁᓯᖃᖅᑐᒧᑦ. 



ᓄᓇᕐᔪᐊᓕᒫᒥ ᐱᔾᔪᑎᒋᓪᓗᒋᑦ ᓂᐅᕕᐊᖑᕙᒃᑐᑦ ᐱᖁᔭᖏᓐᓂᒃ, ᐱᖁᔭᒃᓴᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐃᓛᒃᑰᖅᑐᑦ 45 
 
 (1) ᐊᕕᒃᑐᖅᓯᒪᔪᖅ ᖃᓄᑐᐃᓐᓇᖅ ᐃᒪᐃᑐᐃᓐᓇᕆᐊᓕᒃ ᐊᑐᕈᓐᓃᖅᑎᑎᓗᓂ 
ᑕᑯᒃᓴᐅᔪᑎᒃᑯᑦ ᑕᒪᑐᒥᖓ ᐊᖏᕈᑎᕐᔪᐊᒥᒃ ᖃᐅᔨᒃᑲᐃᓗᑎᒃ ᑎᑎᕋᖅᑎᕐᔪᐊᒥᒃ ᓯᓚᕐᔪᐊᓕᒫᒥ 
ᑲᑎᒪᕕᒡᔪᐊᖓᓐᓂ ᑕᐃᒪᐃᑦᑑᓂᐊᕐᓂᕋᕐᓗᑎᒃ. 
 
 (2) ᐊᑐᕈᓐᓃᖅᑎᑎᓂᖅ ᐅᓪᓗᖓᓂᒃ ᓯᕗᓪᓖᑦᑐᒥᒃ ᑕᕿᒥ ᑭᖑᓂᖓᒍᑦ ᑕᕿᑦ 12 
ᐃᓱᓕᕝᕕᖃᓚᐅᖅᑎᓪᓗᒋ5 ᑐᓂᔭᐅᓚᐅᖅᑎᓪᓗᒍ ᖃᐅᔨᒃᑲᐃᒍᑎ ᐊᒻᒪᓗ ᓇᓗᓇᐃᒃᑯᑕᒥᒃ 
ᖃᐃᑦᑎᔭᐅᓚᐅᕐᓂᕐᒥᒃ ᑎᑎᕋᖅᑎᕐᔪᐊᒧᑦ ᓯᓚᕐᔪᐊᓕᒫᒥ ᑲᑎᒪᕕᒡᔪᐊᒥᑦ.  
 

ᐃᓛᒃᑰᖅᑐᑦ 45 ᒪᕐᕈᐃᓕᖓᔪᓂᒃ ᓈᓴᐅᑎᓕᒃ (ᐃᓛᒃᑰᖅᑐᖅ XIII (3) ᑕᒡᕙᓂ 
ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᓂ) 

 
 ᐊᕕᒃᑐᖅᓯᒪᔪᖅ ᖃᓄᑐᐃᓐᓇᖅ ᐊᖏᕈᑎᖃᖃᑕᐅᔪᖅ ᐱᔾᔪᑎᖃᖅᖢᓂ 1980 
ᖃᓄᐃᓕᐅᕈᑎᖃᕐᓂᕐᒧᑦ ᐱᖁᓯᖃᖅᑐᓂᒃ ᐊᑐᓐᖏᓕᕐᓂᖃᖅᑐᒥᒃ ᐊᑐᓕᖅᑎᑕᐅᓪᓗᓂ 
ᑎᑎᕋᖅᓯᒪᓂᖓ (1) ᐊᒻᒪᓗ (2) ᐃᓛᒃᑰᖅᑐᖅ XIII of 1980 ᖃᓄᐃᓕᐅᕈᑎᖃᕐᓂᕐᒧᑦ 
ᐱᖁᓯᖃᖅᑐᓂᒃ ᐃᓚᐅᖃᑕᐅᖏᓐᓇᕋᔭᖅᑐᑦ ᑖᑦᓱᒧᖓ 1974 ᐃᓱᓕᕝᕕᓕᐊᒥᓃᑦ 
ᐊᖏᖃᑎᒌᒡᔪᐊᕐᓂᒃᑯᑦ, ᐋᕿᒃᑕᐅᓯᒪᓐᖏᑎᓪᓗᒍ, ᐃᒪᐃᒃᑯᓂ ᑭᓯᐊᓂ ᐊᑐᓐᖏᓕᖅᑎᑎᓐᓂᕈᓂ 
ᑕᑯᒃᓴᐅᔪᑎᒍᑦ ᐋᕿᒃᓯᒪᒃᑲᓐᓂᓐᖏᑦᑐᒥᒃ ᐊᖏᖃᑎᒌᒡᔪᐊᕐᒥᒃ ᒪᓕᒡᓗᓂ ᐃᓛᒃᑰᖅᑐᒥᒃ 45 ᑖᑦᓱᒪ 
ᐊᖏᖃᑎᒌᒡᔪᐊᕐᓂᕐᒥᑦ.  

 ᑕᒪᓐᓇ ᐊᖏᖃᑎᒌᒡᔪᐊᕐᓂᖅᐅᑉ ᓯᕗᓪᓖᑦᑐᒥᒃ ᑎᑎᕋᖅᑕᐅᓯᒪᓂᖓ ᐃᒪᑦᑑᔪᖅ 
ᑎᑎᕋᖅᓯᒪᓪᓗᓂ ᒪᑯᓂᖓ ᐅᖃᐅᓯᖃᐅᕈᑎᓂᒃ, ᓴᐃᓃᓯ, ᖃᓪᓗᖑᓈᑎᑐᑦ, ᐅᐃᕖᑎᑐᑦ, ᕌᓯᐊᑐᑦ 
ᐊᒻᒪᓗ ᓯᐹᓂᓯᑎᑐᑦ ᐊᔾᔨᒌᖕᒥᒃ ᐱᓪᓗᐊᕕᐅᔪᑦ, ᑐᓂᔭᐅᓂᐊᖅᖢᑎᒡᓗ ᑎᑎᕋᖅᑎᕐᔪᐊᒧᑦ 
ᓯᓚᕐᔪᐊᓕᒫᒥ ᑲᑎᒪᕕᒡᔪᐊᕐᕕᖓᓐᓂ. 


